
Lucas ayvu pord ombopara va'ekue

Lucas ayvu pord ombopara va'ekue

Lucas ma poropoanoa ha'e apdstolo Paulo hirii raka'e.
Jesus Cristo yva re ju oo rire Lucas mokoi kuaxia om-
bopara raka'e. Jypygua makova'e, Jesus rekokue oia. Ha'e
gui amboae ma apdstolo kuery rembiapokue oia Atos 'epy
va'e ju. Atos omboypya py Lucas aipoe'i: “Jypygua kuaxia
ndevy Tedfilo ambopara va'ekue ma amombe'u agua Jesus
ojapo va'ekue ha'e nhombo'eague ha'e javi, yvate heraa
dra peve” he'i va'ekue (Atos 1.1-2a).

Lucas ma heta ombopara Jesus mba'emo re ombojoja
reve nhombo'eague. “Ava ra'y ojeapo va'ekue ou ojou
ha'e ogueraa jepe agud okanhy va'ekue” (19.10). “Okanhy
va'ekue” he'ia py ma nhande kuery re ae ijayvu vy, am-
boae henda py ipara oinya rami: “Nhande kuery ha'e javi
nhakanhymba javy vexa'i rami, petei-tei jajepe'a va'ekue
tape gui. Ha'e ramo hexe ma Senhor omoi nhande kuery
ha'e javive reko vaiaty” (Isafas 53.6). Ha'e nunga rupi
nhande kuery re ae Jesus ombojoja vy omombe'u raka'e
vexa'l okanhy va'e, perdta hatd'i va'e okanhy va'e ha'e
ta'y okanhy va'e (capitulo 15). Nhande kuery rekaa rupi
Jesus ou raka'e, nhandereko vaiaty gui nhandereraa jepe
agud. Nhanderuete nhanemboaxy ete vy Gua'y Jesus
ombou raka'e nhandereraa jepe agud, mba'eta Gua'y re
nhandereko vaiaty ha'e javi omoi raka'e nhanderekovia
opaga agua.

ljayvu ypyague
1 Heta ma ikuai ore kuery mbyte rupi mba'emo oiko
va'ekue mboparaare.

2 Ha'e kuery ombopara jypy'i guive hexaare ha'e ayvu
mombe'ua kuery orevy ijayvuague rami vy.
3 Ha'e rami ae avi xeruvixa Tedfilo, xee voi jypy'i guive
ha'e nunga ha'e javi aikuaa pora rire aj ambopara porave
ndevy jorire-rire opyta pora agua,
4nembo' ik 3 anheté *

nembo'eague reikuaa agud anheté etea.

Zacarias ha'e Isabel re ijayvua

5Ha'e gui Judéia pygua huvixave Herodes oi jave oiko
petei sacerdote Zacarias hery va'e, Abias ramymino kuery
regua. Ta'yxy ma Ardo ramymino Isabel hery va'e.
¢ Ha'e kuery ma Nhanderuete renonde heko pord va'e
ikuai, Senhor ijayvua ha'e ojapo uka va'e ha'e javi ojapo
vy.
7Ta'y va'e'j guive, mba'eta Isabel imemby va'erd e'y, ha'e
mokoive ikakuaakue meme.

Jodo Batista itui'i agud omombe'u ma voiague
8 Ha'e gui Zacarias ma Nhanderuete renonde rupi

omba'eapo oikovy sacerdote reko rami vy, xortea oexaa
rupi oiporavoa rire.

9Ha'e vy sacerdote kuery reko rami vy oike Senhor pegua
henda iky'a e'§ va'e py heakud pora va'e oapy agua.
10 Ha'e ramia ja heta va'e kuery ma oka py ikuai on-
hembo'e okuapya py.

11 Ha'e gui ixupe ojexa uka petei anjo Senhor-a guigua,
altar heakua va'e rapyaty oiporu kuaa regua re.
12 Zacarias oexa vy onhemondyi vaipa, okyje guive.
13Ha'e ra anjo aipoe'i ixupe:

— Zacarias, ekyje eme. Oendua ma rejerurea. Ha'e
nunga rupi ay ndera'yxy Isabel oikuava'i 'rd ndera'y, ha'e
rd remboery 'rd Jodo.

*
1:4 Atos 1.1,2

14 Ha'e va'e ma rerovy'a vaipa 'rd, ha'e heta 'rd ovy'a
oiko'iague oendu vy.

15Ha'e ma omboyvatepy 'rad oiko Senhor renonde, ndoy'ui
'rd vinho, nefiro va'e. Hexe Nhe'é Ky'a E'§ anho 'rd of, ixy
oguereko'ia dra guive.

16 Ha'e ojapo 'rd Israel kuery heta ojeko rerova agua rami
Senhor Nguuete re.

17 Ha'e 0o 'ra Senhor renonder3, Elias rami inhe'é ha'e
ipo'aka va'e vy, ojapo agua tuu kuery opy'a py gua'y kuery
oayvu, ha'e onhe'é rendu e'y va'ekue heko pori va'e ju
ikuai agu rami, ha'e rami vy petei regua oguereko katu
agud Senhor peguard — he'i.

18 Ha'e gui Zacarias oporandu anjo pe:

— Mba'exa tu aikuaa ta ha'e nunga? Mba'eta xee ma
xetuja'i ma, ha'e xera'yxy voi guaimi'i ma.

19 Anjo ombovai:

— Xee ma Gabriel, Nhanderuete renonde aiko va'e.
Ha'e ae xembou ndevy mba'emo pord amombe'u agua.

20 Ha'e rami tei xeayvua ndereroviai rire nandeayvuévei
'rd, nda'evevei 'rd ndeayvu agud ha'e nunga ojeupity e'ya
ja, mba'eta ojeupity 'rd oa'angaague py ae — he'i.

21 Ha'e ramia ja heta va'e kuery oard okuapy Zacarias.
Ha'e kuery onhemondyipa, henda iky'a e'y va'e py oiko
are ra,
22Ha'e gui ha'e 0é vy nda'evevei ijayvu agud. Ha'e ramo
oikuaa okuapy henda iky'a e'j va'e py mba'emo oexa
ra'eague. Okud py rive omombe'u, nda'ijayvuévei vy.

23 Ha'e gui guembiapora va'ekue ojapopa ma vy oo ju
ngoo katy.

Isabel ovy'a vaipa oikovyague
24 Ha'e rire ma ta'yxy Isabel oguereko'i ma vy ndojexa
ukavei petei nhirui jaxy re. Ha'e vy aipoe'i:

25 — Ha'e rami Senhor ojapo xevy, xere oma'é vy,
amboae kuery ndaxejou vaivei agua.

Jesus oiko agud omombe'u ma voiague

26 Mboapy meme jaxya py ma Galiléia yvy re Nhan-
deruete ombou anjo Gabriel Nazaré teta py.

27 Ha'e py oiko petei kunhatai omenda va'erd petei ava
Davi ramymino José hery va'e re. Kunhatai rery ma
Maria.”

28 Ha'e va'e oia py anjo oike vy aipoe'i:

— Temimboaxy ete evy'a ke, ndereve Senhor oi ramo —
he'i.

29 Pova'e ayvu Maria oendu vy onhemondyi vy opéxa
rei: “Mba'e he'i vy nda'u po rami oxarura xevy?” he'i.

30Ha'e ra anjo aipoe'i:

— Maria, ekyje eme, mba'eta Nhanderuete nemboaxy.
31 Ha'e ra rereko'i 'rd, reikuava 'rd petei ava'i. Remboery
'rd Jesus.
32Ha'e va'e ma yvate 'rd, ha'e ixupe “Yvate ete va'e Ra'y”,
'ea 'rd. Senhor Nhanderuete omoi 'ra huvixard, tamoi
Davi rekovia.
33Jacé ramymino kuery re opena riae 'rd, ipo'akaa ndopai
'rd guive — he'i.

34Ha'e ramo Maria aipoe'i anjo pe:

— Mba'exa 'rd tu ha'e nunga oiko? Mba'eta xee pe-
teigueve ma avakue pe ndajekuaa ukai teri va'eri.

35 Anjo ombovai:

— Ndere oguejy 'rd Nhe'é Ky'a E'y, ha'e Yvate ete va'e
po'akaa ndeao'i 'rd okuaray'd py. Ha'e nunga rupi iky'a
e'y va'e oiko ramo ixupe “Nhanderuete Ra'y” 'ea 'ra.

36 Neretard Isabel voi oguereko'i ma oikovy, guaimi'i ma
tel. Kova'e re mboapy meme jaxya ma oguereko'iague,
imemby 'rd e'y va'ekue ri.

*
1:27 Mateus 1.18-21

37 Mba'eta Nhanderuete pe ma nda'ipoi haxy va'e
ijayvuague ha'e javi py — he'i.

38 Ha'e ramo Maria aipoe'i:

— Apy ma ai Senhor rembiguai. Tove toiko xevy
ndeayvuague — he'i. Ha'e gui anjo ojepe'a ju oia gui.

Maria oipouague Isabel

39 Ha'e va'e jave ma Maria oiko katu vy oo pojava yvy'a
ikuai va'e katy, petei tetd Judd regua py.

40 Zacarias ro py oike vy oxarura Isabel pe.

41 Maria oxaruraa ha'e oendu ra kyri va'e omyi guyru'i
py. Ha'e ramo Isabel re Nhe'é€ Ky'a E'§ anho o ramo
4Zjjayvu ata:

— Kunhague ikuai va'e gui ndere ima'endu'a poraave,
ha'e rereko'i va'e voi ima'endu'a poramby ete 'ra.

43 Mara ramigua nda'u aiko ndee xe-Senhor xy xepou vy
reju agua?

44 Mba'eta rexaruraa aendu ramove kyri va'e ovy'a vy
omyi guyru'i py.

45 Revy'a ete 'rd rerovia rire, mba'eta ojeupity 'rd Senhor
ndevy ijayvuague — he'i.

Maria oporaeiague
46 Ha'e ramo Maria aipoe'i:
— Xepy'a py amboete Senhor,
47ha'e xenhe'é ovy'a Nhanderuete xereraa jepeare re.
48 Mba'eta oma'é xee hembiguai yvyi'i va'e aikoa re.
Ha'e ramo ay guive xevy “Ovy'a ete” he'i pavé 'r3,
49 mba'eta Ipo'akapa va'e ojapo pora xevy,
Tky'ae'y va'e hery va'e.
50 Ha' b 'rd h de oj kyj i ikuai
a'e ma omboaxy 'rd henonde ojererokyjea rupi ikuai
va'e,
raka'eve rd ikuai jevy-jevy va'e kuery voi.

511po'akapaa rupi oiko vy omoaimba opy'a py onhemboy-
vate rei va'e kuery.
52 Qipe'a ipo'akakueve, ha'e rd yvyigueve'i ma omboyvat-
eve.
53 Omoevyatdmba inhembyayi va'ekue,
ha'e rd iporiau e'y va'e kuery ma omondoukapa rive.
54 Omboaxya rupi vy oepy guembiguai Israel kuery
ijjayvuague re ima'endu'a vy,
55 Abrado ha'e hamymino kuery pe ojapo pora riae agua
re,
nhaneramofi kuery pe ijayvuague rami vy — he'i.
56 Ha'e gui Maria ma mboapy jaxy re opyta Isabel ro py.
Ha'e va'e rire 0o ju ngoo katy.

Jodo Batista itui'iague

57 Ha'e gui Isabel oguereko'i agud dra ovaé ramo
oikuava ava'i.

58 Ha'e ramo Senhor omboaxya ha'e katy'i ikuai va'e ha'e
heta va'e kuery oikuaa vy ovy'a avi okuapy hexeve.

59 Oito araa py jogueraapa ava'i pire omboi uka agua.
Ha'e rami vy omboeryxe okuapy tuu Zacarias rery rupi.

0 Ha'e ramo ixy aipoe'i:

— Any teve. Ha'e rami 'rdgue py Jodo 'rd hery — he'i.

61 Ha'e ramo hetard kuery aipoe'i:

— Ha'e gui ha'e rami peneretard kuery hery va'e
ndoikoi va'eri — he'i okuapy.
62Ha'e rami vy tuu pe ju opo py oporandu mara rami pa
omboeryxea re.

63 Ha'e gui tuu ojerure petei yvyra pe'i re, ha'e vy ha'e
va'e re ombopara: “Hery ma Jodo” he'ia. Ha'e ramo ha'e
javive onhemondyipa okuapy.

64 Ha'e ramove ijuru oipe'aa rd ijayvué ju. Ha'e vy
omboete Nhanderuete.

5 Ha'e py ikuai va'e ha'e javi onhemondyipa, ha'e
Judéia katy'i yvy'a reia rupi ikuai va'e kuery pe voi
omombe'upaa.
66 Ha'e javive ha'e nunga oendu vy opy'a re omoi okuapy.
Ha'e vy aipoe'i:
— Mba'e nungarid nda'u ha'e va'e ava'i oiko? — he'i
okuapy. Mba'eta hexe Senhor po of.
Zacarias oporaeiague
67Ha'e gui tuu Zacarias re Nhe'é Ky'a E'y anho oi ramo
omombe'u ayvu. Ha'e vy aipoe'i:
68 — Ta'ima'endu'a porda Senhor Israel kuery Ruete re,
mba'eta oikuaa pota ma guembiporavo ikuai va'e re
oepy agua.
8 Ha'e vy ombou petei nhandereraa jepeard ipo'akapa
va'e guembiguai Davi ramymino.
70 Ha'e rami ojapo agud yma guive omombe'u uka
profeta iky'a e'y va'e kuery ijayvua rupi,
"1 nhanderovaigua kuery gui nhandereraa jepe agua,
ha'e nhandere ija'e €'y va'e ha'e javi po gui.
72Ha'e rami vy nhaneramoi kuery omboaxyague rami ju
oiko agu3,
guexeve guard iky'a e'j va'e ojapo va'ekue re
ima'endu'a vy,
73 nhaneramoi Abrado pe ouraague re guive.
74 Mba'eta ijayvu raka'e nhanderovaigua kuery po gui
nhandereraa jepe agua re,
jakyje e'y re nhambojerovia agua,
75 ha'e jaikoa pukukue re henonde
iky'a e'y va'e jaiko agua teko pora rupi.
76 — Ha'e gui ma ndee ava'i, ndevy pe “Yvate ete va'e
pegua profeta” 'ea 'ra.
Mba'eta Senhor renonde rupi reiko 'ra hapera rereko
katu agua.

77Ha'e rami vy ixupegua kuery pe reikuaa uka 'rd
ojejavyague gui 00 jepe agua,
78 Nhanderuete nhanemboaxy etea rupi.
Mba'eta kuaray o€ ouvya rami avi ojekuaa uka 'ra yva
gui
79 omoexakd agud manoa guy pyti reia rupi ikuai va'e,
nhanderereko agua tape jaiko pord agua rupi — he'i.
80 Ha'e gui ava'i ma tuja pojava ha'e imbaraeteve tema
ovy onhe'é re guive. Tekoa e'ya rupi oiko Israel kuery pe
ojekuaa uka agua ara peve.

2
Mateus 1.18-25

1 Ha'e va'e jave py ma César Augusto omombe'u uka
pavé oje'oi agud guery ombopara uka vy.

2 Ha'e va'e ma tery mbopara uka ypy'ia, Siria pygua
huvixa Quirino of jave py oiko va'e.

3Ha'e rami rd ha'e javive oo guery ombopara uka vy, petei-
tef guekoa py ae.

4 Ha'e rami vy José voi 0o. Davi ramymino oiko vy
oguata Galiléia regua Nazaré tetd gui, Judéia regua teta
Davi rekoague Belém tetd katy oo vy.

5 Guery ombopara uka vy oo gua'yxy Maria hye guaxu'i
va'e reve.

©Ha'e gui Belém py ikuai jave py ma ovaé oikuava agua
ara.

7 Ha'e ramo oikuavd omemby ypy'i, ava'i. Ha'e vy on-
hovimba vy onhono inony mymba karua'i py, mba'eta
okeaty py jipovei ma ha'e kuery avi oke agua.

Vexa'i re opena va'e kuery pe anjo kuery ojexa ukaague
8 Ha'e katy rai ikuai vexa'i re opena va'e kuery. Pydvy
nhuiindy re ikuai guymba kuery re openaa rupi.

9Ha'e gui ha'e kuery ikuaia py oguejy petei anjo Senhor-
a guigua. Ha'e kuery yvyry rupi Senhor omoexakdmba
xapy'a. Ha'e ramo onhemondyipa okuapy.

10Ha'e kuery pe anjo aipoe'i:

— Penhemondyi eme, mba'eta xee aju pévy amombe'u
agud mba'emo pord nhombovy'a ete va'erd, heta va'e
kuery ha'e javi peguara.

11 Mba'eta ange Davi rekoague py itui'i ma pendereraa
jepeara Cristo Senhor.

12 Po rami oiko peé kuery peikuaa agud: Ava'i pejou 'rd
mymba karua'i py, ajukue py onhova ha'e onhonoa inony
va'e — he'l.

13 Ha'e gui anjo reve heta ju ojexa uka xapy'a irii
yva pygua xondaro kuery. Ha'e kuery ma Nhanderuete
oguerovy'aa rupi aipoe'i okuapy:

14— Yvate etea py toporaeia Nhanderuete pe, ha'e yvy
re voi toi avakue hemimboaxy ikuai pord agud — he'i
okuapy.

15 Ha'e gui ma vexa'i re opena va'e kuerya gui anjo
kuery yva re ojepe'apa ramove aipoe'i joupe-upe:

— Jaje'oi Belém tetd katy jaexa agud nhandevy Senhor
oikuaa uka va'ekue — he'i okuapy.
16Ha'e rami vy ha'e kuery oje'oi pojava, ha'e vy ojou Maria
ha'e José, kyri'i va'e guive ojou mymba karua'i py itui'i ra.
17Ha'e kuery oexa vy omombe'u ava'i oikoa ha'e kuery pe
oikuaa ukaa ague.

18 Ha'e rami vexa'i re opena va'e kuery omombe'u ra
oendu va'e kuery ha'e javi onhemondyipa.

19 Ha'e rd Maria ma pova'e ayvu ha'e javi opy'a re omoi
pord ima'endu'a riae agua.

20 Ha'e gui vexa'i re opena va'e kuery ojevypa ju.
Oporaei jogueravy Nhanderuete oguerovy'aa rupi,
omombe'uague rami ae oendu ha'e oexa rire.

Jesus pire omboiaague
21 Oito araa py ovaé ava'i pire omboia agud. Ha'e gui
ma omboerya Jesus, oguereko'i 'y mbove ma voi anjo
omboery ukaague rami vy.*

Templo py Jesus oexa ukaague
22 Ha'e gui Moisés lei omboparaague rami vy ha'e
kuery ojeky'a'o uka agua dra oaxapa ma ramo ogueraa ju
Jerusalém tetd py Senhor pe oexa uka agud,
23 Senhor guigua lei re ipara oia rami vy: “Ava jypy'i oiko
va'e ha'e javi 'rd pemboaxa Senhor peguara.”
24 Ha'e kuery ogueraa avi “mokofi jeruxi, e'y vy mokoi
apykaxu'i” Nhanderuete pe ojuka uka agud, ha'e kuery lei
re ipara oia rami Vy.>k
Simedo oporaeiague
25 Jerusalém tetd py oiko petei ava Simedo hery va'e.
Ha'e va'e ma heko pord ha'e ojerovia ete va'e, Israel kuery
repyara oard oikovy va'e. Nhe'é€ Ky'a E'y hexe of.
26 [xupe Nhe'é Ky'a E'y oikuaa uka ma voi omano e'y

mbove Senhor remimbou Cristo oexa 'raa.
27Ha'e rami vy Nhe'€ ogueraa rd templo py oo. Ha'e va'e

jave py tuu kuery ogueru ava'i Jesus ha'e kuery lei re oia
rami ojapo agua.
28 Ha'e ramo Simedo ojopy ava'i ojyva dry, ha'e Nhan-
deruete oguerovy'aa rupi aipoe'i:

29 — Ay ma Senhor, ha'eve xee nerembiguai xemon-
douka pora agud ndeayvuague rami vy,
30 mba'eta aexa ma orereraa jepeard rembou va'ekue.
31 Ha'e va'e ma ha'e javi regua renonde py rereko katu
va'ekue

* * A * . .

2:21 Mateus 1.21 2:23 Exodo 13.2,12 2:24 Iporiaukue'i Senhor
peguard vexa'i ndojoui vy ome'€ 'ra mokoi jeruxi e'jl vy mokoi
apykaxu'i (Levitico 5.11, 12.1-8).

32 imoexakdar3, judeu e'y va'e kuery oikuaapa agud, ha'e
nerembiporavo Israel kuery voi oguerovy'a agud — he'i.
33 Ha'e rami ijayvu ma ramo tuu ha'e ava'i xy on-
hemondyi.

34 Simedo ma ha'e kuery ogueroayvu pora vy ixy Maria
pe ju aipoe'i:

— Kova'e ava'i oiko ramo heta okanhy 'r3, ha'e heta avi
oo jepe 'rdIsrael kuery va'e regua. Ikuai avi 'rd hexe ijayvu
reiva'e,

35 heta py'a re of va'e ojekuaa agud. Ndepy'a re voi rendu
'rd kyxe py oikutu imoiny va'e rami — he'i.

Profeta kunha Ana ovaé aviague

36 Oiko avi petei profeta kunha Fanuel rajy, Ana hery
va'e, Aser ramymino kuery regua. Kakuaa vaipa ma oiko,
omenda rire sete ma'ety ete'i ime oiko,
37ha'e gui oitenta e quatro ma'ety re ma oiko imeve'y va'e.
Ha'e va'e ma templo gui ndooi 'rde. Ara py ha'e pyavy
omboetea rupi oiko. Okaru e'§ re jepi 'rd oiko onhembo'ea
rupi.

38 Ha'e va'e jave ete'i kunha va'e ovaé vy oguerovy'a
Nhanderuete. Ha'e vy Jerusalém pygua kuery guepyara
oard okuapy va'e ha'e javi pe omombe'u oikovy ava'i
oikoa.

Nazaré tetd py ava'i Jesus oiko jave guare
39 Senhor guigua lei re ofa rami ha'e kuery ojapopa ma
vy ojevy ju Galiléia regua guekoa Nazaré katy.
40 Ava'i ma tuja ha'e imbaraeteve pojava, hi'aranduve
guive ovy, Nhanderuete omboaxy ramo.

Porombo'ea kuery mbyte py ava'i Jesus oiague
41 Ha'e gui ma'etja nhavd tuu kuery jogueraa 'ra
Jerusalém py Pdscoa dra ngaru oiko agua py.

42Doze ma'ety ava'i oguereko jave ha'e kuery gueko rami
vy oje'oi ju Jerusalém katy ngaru oiko agud py.

43 Ngaru opa jave ha'e kuery ojevy ju ngoo katy. Ha'e ra
ava'i Jesus ma Jerusalém py teri opyta, tuu kuery oikuaa
e'y re.

44 Tuu kuery ma oirli kuery reve ha'e oua rami oexa'a vy
petei dra re ranhe oguata. Ha'e gui mae ma oeka oje'oivy
hetara ha'e hexaaty kuery mbyte rupi.

45 Ndojoui vy Jerusalém tetd katy ju ojevy oeka agua.

46 Mboapy araa py ojou templo py oguapy oiny rd,
porombo'ea kuery reve ijayvua re ojapyxaka ha'e opo-
randu oinya py.

47 [jayvu ra oendu va'e kuery ha'e javi onhemondyipa
okuapy o'arandua rupi ombovai ra.

48 Ha'e gui tuu kuery oexa vy onhemondyi. Ha'e vy ixy
aipoe'i:

— Xepi'a, mba'e re tu evoko rami rejapo orevy? Nderu
reve nda'evei vaipa roiko va'ekue roekaa rupi.

49 Ombovai nguu kuery pe:

— Mba'e re tu xereka ri? Ndapeikuaai va'e ty'y Xeru ro
py 'rde aikoa? — he'i.
50 Ha'e rami tef ha'e kuery ndoikuaai mba'e he'ia paa.

51Ha'e gui ma nguu kuery reve oo ju guekoa Nazaré py.
Ojapo oikovy ha'e kuery oipota va'e ha'e javi. Ha'e rd ixy
ma ha'e nunga ha'e javi omoi pora opy'a re.

52 Ha'e gui Jesus ma tuja pojava vy hi'aranduve
ovy. Ha'e ramo Nhanderuete ha'e avakue renonde rupi
oguerovy'aa.

3
Mateus 3.1-10; Marcos 1.2-5
1Quinze ma'et§ re ma Tibério César huvixave oi jave py,
ha'e Judéia pygua huvixa Péncio Pilatos of jave, Galiléia

pygua huvixa Herodes, ha'e gui Ituréia ha'e Traconites
pygua huvixa tyvy Filipe of jave, Abilene pygua huvixa
Lisanias o,

2 ha'e gui sacerdote yvateve va'e Ands ha'e Caifés ikuai,
ha'e va'e jave py ma Nhanderuete ombou oayvu Zacarias
ra'y Jodo pe, tekoa e'ya rupi oikoa py.

3 Ha'e ramo Jodo ma Jordao yaka yvyry ha'e javi rupi
oiko. Omombe'u oikovy pavé ojeko rerova vy onhemon-
garai uka agud, ojejavyague omboguepaa agua.

4 Mba'eta profeta Isafas kuaxia ombopara vy aipoe'iague
rami: “Tekoa e'ya py onhendu 'rd aipoe'i va'e: Pereko katu
Senhor raperd, pembo'yvi ou agua.

5Yvyugua ha'e javi ijojapa 'rd, yvyty ha'e yvy'd'i ha'e javi
guive. Tape ikaré va'ekue hi'yvipa 'ra, ha'e ijoja e'Jague
voi ijojapa 'ra.

6 Ha'e gui avakue ha'e javi 'rd oexa Nhanderuete guigua
jogueraa jepea”, he'iague rami.*

7Ha'e gui heta va'e kuery onhemongarai uka vy ouva'e
pe Jodo aipoe'i:

— Pe€ mboi ramigua, mava'e tu aipoe'i poxya ou va'era
gui peo jepe 'rda rami?

8 Peiko ha'vy yvyra hi'a pord va'e rami, pejeko rerovaague
pexa uka agud. Ha'e pemboypy eme jomeme “Nhande
kuery ma Abrado ramymino jaiko” peje agud. Mba'eta
xee aipoa'e pévy: Kova'e ita gui voi Nhanderuete omoingo
kuaa Abrado ramyminora.

9Ha'e gui haxa py omboguai ta ma yvyra rapo re. Yvyra
hi'a pord e'y va'e ma ojayapa 'rd tata py omombo agud —
he'i.

10 Ha'e ramo heta va'e kuery oporandu ixupe:

— Mba'e 'rd tu ha'vy rojapo?

11 Ombovai:

3:6 Isafas 40.3-5

— Mokoi kamixa oguereko va'e tome'é oguereko e'y
va'e pe. Tembi'u oguereko va'e ha'e rami ae tomboja'o
— he'i.

12 Tmposto re nhombopagaaty kuery voi jogueru on-
hemongarai uka agua. Ha'e vy oporandu:

— Porombo'ea, mba'e tu ore rojapo 'ra?

13 Ombovai ha'e kuery pe:

— Nda'evei penhombopaga agud opaga agui va'ekue
aryve — he'i.

14 Xondaro kuery voi oporandu ixupe:

— Ha'vy ore, mba'e 'ra tu rojapo?

Aipoe'i ha'e kuery pe:

— Pejoavyky rei eme, joekokue ramigua pemombe'uve
eme, nei peipotave eme pemba'eapoague repy aryve —
he'i.

Mateus 3.11,12; Marcos 1.7,8; Jodo 1.19-27

15Ha'e jave ma paveé rei oard okuapy jogueraa jepeara.
Ha'e rami vy Jodo re oexa'd okuapy opy'a py. Ha'e vy
aipoe'i:

— Ha'e'y ri nda'u Cristo oiko?

16 Ha'e ramo Jodo aipoe'i ha'e javive pe:

— Xee anhet€ yy py rive romongarai va'e. Ha'e rami tefi
ou 'rd petei xegui yvateve va'e. Ha'e va'e gui ma xe'yvyive
ete va'e vy nda'evei ipy regua xa ajora agud voi. Ha'e ma
penemongarai 'rd Nhe'é Ky'a E'y reve, tata py guive.

17 Ojopy ae ma trigo mbovevea oiky'a'o ha'e omboyrupa
agud omofi pordaty py. Ha'e ra ipirekue ma oapy 'ra tata
ogue €'y va'e py — he'i.”

18 Ha'e rami vy ayvu pord omombe'u oikovy heta va'e
kuery pe, opa mba'e ayvu py omongeta reve.

19 Huvixa Herodes pe voi ijayvu tyvy ra'yxy Herodias
kduxa, ha'e Herodes ae ojapo vaiague re.

%
3:17 Atos 19.4

20 Ha'e ramo huvixa ojapo vaive ju, nhud py Jodo ombo'a
VY.
g Mateus 3.13-17; Marcos 1.9-11; Jodo 1.32-34
21 pavé onhemongarai uka jave py Jesus voi 0o on-
hemongarai uka vy. Ha'e ramo onhembo'e oiny jave yva
ojepe'a ramo
22 hexe Nhe'€ Ky'a E'y oguejy ouvy apykaxu'i rami. Ha'e
gui onhendu petei ayvu yva gui:

— Ndee ma Xera'y roayvu ete ha'e roguerovy'a va'e —
he'i va'e.

Mateus 1.1-17

23 Jesus ma trinta ma'ety rivyvyi oguereko reve om-
boypy nhombo'e agui. Ixupe ma “José ra'y” 'ea.”* Ha'e
rd José ma Heli ra'y,
24 Heli ma Mat3 ra'y, Matd ma Levi ra'y, Levi ma Malqui
ra'y, Malqui ma Janai ra'y, Janai ma José ra'y,
25José ma Matatias ra'y, Matatias ma Amds ra'y, Amés ma
Naum ra'y, Naum ma Esli ra'y, Esli ma Nagai ra'y,
26 Nagai ma Maate ra'y, Maate ma Matatias ra'y, Matatias
ma Semei ra'y, Semei ma José ra'y, José ma Joda ra'y,
27Jod4 ma Joand ra'y, Joand ma Resa ra'y, Resa ma Zorob-
abel ra'y, Zorobabel ma Salatiel ra'y, Salatiel ma Neri ra'y,
28 Neri ma Melqui ra'y, Melqui ma Adi ra'y, Adi ma Cosa
ra'y, Cosa ma Elmada ra'y, Elmada ma Er ra'y,
29 Er ma Josué ra'y, Josué ma Eliézer ra'y, Eliézer ma Jorim
ra'y, Jorim ma Mata ra'y, Matd ma Levira'y,
30 Levi ma Simedo ra'y, Simedo ma Juda ra'y, Judd ma José
ra'y, José ma Jona ra'y, Jond ma Eliaquim ra'y,

* 323 Jesus ma José ra'y ete'y raka'e, amboae kuery José ra'y
rami rive oikuaa. Jesus ma Nhanderuete ra'y ae oiko,
Nhe'€ Ky'a E'§ po'akaa rupi Maria oguereko'i va'ekue ava
reve'y, Mateus 1.18 ha'e Lucas 1.30-35 py oia rami.

31Eliaquim ma Meled ra'y, Meled ma Mend ra'y, Mend ma
Matata ra'y, Matatd ma Nata ra'y, Natd ma Davi ra'y,

32 Davi ma Jessé ra'y, Jessé ma Obede ra'y, Obede ma Boaz
ra'y, Boaz ma Sald ra'y, Sald ma Naassom ra'y,

33 Naassom ma Aminadabe ra'y, Aminadabe ma Admim
ra'y, Admim ma Arni ra'y, Arni ma Esrom ra'y, Esrom ma
Peres ra'y, Peres ma Juda ra'y,

34Judd maJacéra'y, Jacé maIsaque ra'y, Isaque ma Abrado
ra'y, Abrado ma Terd ra'y, Tera ma Naor ra'y,

35Naor ma Serugue ra'y, Serugue ma Ragadra'y, Ragau ma
Faleque ra'y, Faleque ma Eber ra'y, Eber ma Salé ra'y,

36 Sald ma Caind ra'y, Caind ma Arfaxade ra'y, Arfaxade ma
Semra'y, Sem ma Noé ra'y, Noé ma Lameque ra'y,

37 Lameque ma Metusalém ra'y, Metusalém ma Enoque
ra'y, Enoque ma Jarede ra'y, Jarede ma Maalalel ra'y,
Maalalel ma Cainé ra'y,

38 Caind ma Enos ra'y, Enos ma Sete ra'y, Sete ma Addora'y,
ha'e rd Addo ma Nhanderuete ra'y raka'e.

4
Mateus 4.1-11; Marcos 1.12,13
1Jesus re Nhe'é€ Ky'a E'y anho of ramo ojevy ju Jorddo
yaka gui, ha'e tekoa e'ya py ju Nhe'é ae ogueraa.
2 Quarenta ara re anha oeko a'a herekovy. Ha'e jave ma
mba'eve ndo'ui. Ha'e rire okaruxe ma.
3 Ha'e ramo ixupe anha aipoe'i:
— Nhanderuete Ra'y ri reiko vy ndeayvu kova'e ita of
va'e pe tojeapo mbojape.
4Jesus ombovai:
— Ipara oiny: “Mbojape re anho e'y 'rd avakue oikove”
—he'i.*

%k
4:4 Deuterondmio 8.3

5 Ha'e gui yvatevea py anha ogueraa vy ixupe oexa
ukapa vyvoi ko yvy re teta ikuai va'e.
6Ha'e vy aipoe'i ixupe:

— Kova'e tetd ame'émba 'rd ndevy, ha'e mba'emo pora
ko yvy regua ha'e javi, mba'eta xevy ome'émbaa rire
ame'é 'rd ame'éxea va'e pe.

7 Xapy'a rei nerenapy'a re rei reve xemboete ramo ha'e
javi 'rd nemba'e.

8 Ha'e ramo Jesus ombovai:

— Ipara oiny: “Senhor Nderuete anho 'rd remboete
ha'e rembojerovia” — he'i.”

9 Ha'e gui anha ma Jerusalém py ju ogueraa, templo
apyte ary omoi. Ha'e vy aipoe'i:

— Nhanderuete Ra'y ri reiko vy enhemombo apy gui
yvy katy.

10 Mba'eta ipara oiny: “Ombou 'rd anjo kuery ndere opena
agud.”

1 Ha'e rad “Ha'e kuery ndejoko 'rd opo py, ita re renhep-
yxanga e'y agui” — he'i.”

12 Jesus ombovai:

— Aipoe'i avi: “Eko a'd eme Senhor Nderuete” — he'i.*

130pa mba'e py anha oeko a'dmba ma vy ojepe'a ixugui,
ha'eve agud ara ovaé peve.*

Mateus 4.12-17; Marcos 4.14,15

14 Ha'e gui Nhe'€ po'akaa rupi Jesus oo ju Galiléia yvy
katy. Ha'e ramo ha'e katy rai-rai ikuai va'e oendupa
mba'emo ojapo oikovya.

15 Onhembo'eaty ikuai va'e rupi nhombo'e oikovy ramo

omboete pavé.
Mateus 13.54-58; Marcos 6.1-4

* * *
4:8 Deuterondmio 6.13 4:11 Salmo 91.11-12 4:12 Deuterondmio

3
6.16 4:13 Hebreus 2.18; 4.15

16 Nazaré tetd py ombokakuaague py oo vy sdbado ara
py oike onhembo'eaty py gueko rami vy. Ha'e vy opu'a
ho'amy kuaxia ogueroayvu agua.

17 Ha'e ramo ixupe ome'€a profeta Isafas ombopara
va'ekue. Kuaxia oipe'a vy ojou po rami ipara va'e:

18 “Senhor-a guigua Nhe'é xere oi vy xemof iporiaukue'i
pe amombe'u agud ayvu pord. Xembou nhui py ikuai va'e
pe amombe'u agud oémba ju agud, dra revegua e'y'i ikuai
va'e pe amombe'u agud oma'émba ju agui, ha'e omoingo
axy reipy apoi ju agua,

19 ha'e gui amombe'u agud Senhor nhomboaxy agui
ma'etya” — he'i.*

20 Ha'e gui kuaxia omboty vy ome'é ju kuaxia re opena
va'ety pe. Ha'e vy oguapy. Ha'e ramo ha'e py ikuai va'e
ha'e javive hexe anho oma'é okuapy.
21Ha'e ramo Jesus aipoe'i:

— Kova'e ara ojeupity ma kuaxia para re oi va'e pendu-
ague — he'i.

22 Ha'e rami rd ha'e javive hexe ima'endu'a pora,
mba'eta ayvu pora rupi ijayvu rd oendu vy onhemondyi.
Ha'e vy oporandu okuapy:

— Peva'e nda'u José ra'y e'y ri?

23 Ha'e ramo Jesus aipoe'i ha'e kuery pe:

— Xevy pe aipopeje 'rd: “Poropoanoa, enhemonguera
ndee ae. Apy nderekoa py ae ejapo avi roendu ra Cafar-
naum py rejapo va'ekue ramigua ha'e javi”, peje 'rd xevy.
24 Aipoe'ive ju:

— Anheté aipoa'e pendevy: Nei peteive profeta
nda'ipoi hekoa pygua kuery ae omovaé pora va'era.

25 Anheté aipoa'e pévy: Elias oiko jave heta ikuai raka'e
Israel kuery regua imeve'y va'e. Ha'e va'e jave mboapy

*
4:19 Isafas 61.1-2

ma'ety rire mboapy meme jaxy re nda'okyvei ramo yvy
jave re karuai oiko.

26 Ha'e rami tef ha'e pygua kuery nefi peteivea py ma Elias
nombouai, petei imeve'y va'e Sidom katy'i Sarepta tetd
pyguaa py e'y vy.

27 Ha'e gui profeta Eliseu ju oiko jave ma heta avi ikuai
raka'e Israel kuery regua lepra revegua. Ha'e rami avi nei
peteive ma ixupe ndoiky'a'o ukaai, Siria pygua Naama e'y
vy — he'i.*

28 Ha'e ramo ha'e javive onhembo'eaty py ikuai va'e
pova'e ayvu oendu vy ipoxypa.”

29 Ha'e vyve opu'dmba vy tetd gui oguenoé vy ogueraa
petei itaova ary peve, mba'eta ha'e va'e 4ry tetd oi ramo,
ha'e gui yvy'a guy katy oity agua.
30 Ha'e rami tei ha'e kuery mbyte rupi Jesus oaxa vy
ojepe'a ovy.

Marcos 1.21-28

31 Ha'e gui ma Galiléia regua Cafarnaum teta py ju oo.
Sabado ara py nhombo'e oiny.

32 Ha'e nhombo'e rd oendu va'e onhemondyipa okuapy,
opo'akaa rupi ijayvu ramo.

330nhembo'eaty py oi avi petei ava hexe anha iky'a va'e
onhemondea va'e. Ha'e va'e ma ojapukai ata:

34 — Jesus Nazaré pygua va'e, mba'e tu orereve ndee
rereko? Oremomba aguad teve reju? Xee ma aikuaa ndee
Nhanderuete guigua iky'a e'y va'e reikoa — he'i.

35Ha'e ramo ixupe Jesus ijayvu atd vy aipoe'i:

— Ekyriri, ha'e ejepe'a peva'e ava gui — he'i. Ha'e ramo
pavé renonde yvy rupi anha oity ma vy ojepe'a ava gui,
ojapo vai e'y re.

*
4:27 Profeta kuery pe Nhanderuete oipytyvd uka raka'e amboae yvy pygua

*k
kuery, hekoa py ae nomboeteai ramo. 4:28 Jodo 1.11

36 Ha'e javive onhemondyipa vy aipoe'i joupe-upe:

— Mba'e nunga ayvu tu pova'e? Mba'eta opo'akaa rupi
ijayvu rd nhe'€ vai kuery voi ojepe'a 'rd — he'i okuapy.
37 Ha'e ramo ha'e nungakue ha'e katy rai-rai'i rupi ikuai

va'e oendupa.
Mateus 8.14,15; Marcos 1.29-31

38 Onhembo'eaty gui Jesus 0é vy Simdo ro py ju ovaé.
SimZo raixo ma imba'eaxy oupy, ipire raku vaipa vy. Ha'e
ramo Jesus pe ojerure okuapy kunha va'e re.

39 Ha'e ramo ituia katy ojero'a vy ipire raku pe ijayvu
atd ramove oaxapa vyvoi. Ha'e rire'ive opu'd vy ojapo
mba'emo ha'e kuery pe.

Mateus 8.16,17; Marcos 1.32-34

40 Kuaray oike jave ma oia py ogueru okuapy opa
mardgua mba'eaxy gui imba'eaxy va'e. Ha'e ramo petei-
tei re opoko vy omonguerapa.
41Heta gui anha kuery ojapukai reve ojepe'a vy aipoe'i:

— Ndee ma Nhanderuete Ra'y — he'i ramo ha'e kuery

pe ijayvu atd okyriri agua re, Cristo oikoa oikuaa ramo.
Marcos 1.35-39

42Ko'émba'i ramove ojepe'a vy oo tekoa e'ya katy. Ha'e
rd heta va'e kuery oeka vy jogueraa oia peve. Ha'e vy
ixupe ojerure okuapy oeja e'y agua.

43 Ha'e ramo aipoe'i ha'e kuery pe:

— Xee ma amboae tetd rupi voi ayvu pord Nhanderuete
po'akaa regua amombe'u agud rami aiko, ha'e rami agua

ae xemboua rire — he'i.
44 Ha'e rami vy ayvu omombe'u oikovy Judéia regua

onhembo'eaty ikuai va'e rupi.

5

Pira ombo'a retaague

1 Ha'e gui ma Genesaré yupa yvyry rupi ju oiko. Ha'e
jave heta va'e kuery omboty rei okuapy Nhanderuete
ayvu oenduxe vy.

2 Ha'e ra oexa mokoi kanod yy rembe re oi va'e. Pira
mbo'aa kuery ma oémba ra'e pira mbo'aa ojoi agua.

3 Petei kanod Simao mba'e py oike vy ojerure yy rembe gui
ogueraave'i agud. Ha'e gui kanod py oguapy vy ombo'e
oiny heta va'e kuery.

4Jjayvupa ma vy aipoe'i Simao pe:

— Eraa kanod typyvea py, ha'e pemombo pira mbo'aa
pembo'a agua.

5Simao ombovai:

— Orembo'ea, pyti mbukukue re romba'eapo tei
norombo'ai mba'eve. Teil ndeayvua rupi vy amombo ju
'rd pira mbo'aa — he'i.
¢ Ha'e rami ojapo vy ombo'a reta pira, pira mbo'aa voi
oxopa rai.
7Ha'e ramo opo py oenofi oirii kuery kanod mboae py ikuai
va'e ou agud oipytyvd vy. Ha'e vy mokoive kanod omonyé
pira ramo yy py ogueroike rai-rai'i heravy.

8Ha'e nunga Simao Pedro oexa vy guenapy'd re oi Jesus
renonde. Aipoe'i:

— Senhor, ejepe'a ke xea gui, mba'eta xee ma ajejavypa
va'e — he'i.

9 Mba'eta heta ete pira ho'a rd oexa vy onhemondyi, iri
kuery ha'e javive reve.
101rii kuery Zebedeu ra'y Tiago ha'e Jodo voi onhemondyi.

Jesus aipoe'i Simao pe:

— Enhemondyi eme, aj gui ma avakue jouara 'rd reiko
— he'i.

11 Ha'e ramo ha'e kuery yy rembe re kano3 omboja vy
oejapa oje'oivy hupive.
Mateus 8.1-4; Marcos 1.40-45

12petei tetd py Jesus oiko jave ou petei ava hete ha'e javi
rupi lepra oiva'e. Ha'e va'e ma oexa Jesus vy guenapy'dre
oi henonde, ngova yvy re omovaé. Ha'e vy ojerure ixupe:

— Senhor, lepra gui xeky'a'oxe vy ke xeky'a'o — he'i.

13 Ha'e ramo okuave'é vy opoko hexe. Ha'e vy aipoe'i:

— Xee maroiky'a'oxe ae, ekuera ke — he'i. Ha'e ramove
lepra okanhymba.

14 Ixupe Jesus aipoe'ive ju avave rei pe omombe'u e'y
agua.

— Va'eri tereo, sacerdote pe ejexa uka, ha'e rekuer-
aague re eme'é mymba Moisés omboparaague rami vy,
heta va'e kuery oikuaa avi agud — he'i.

15 Jesus aipoe'iague rami e'y ava va'e oo vyve
omombe'upa. Ha'e ramo heta-etave ma ou Jesus oia
py ijayvua oendu agud, omba'eaxy gui okueraxe vy guive.
16Ha'e rda Jesus ma ojepe'a jepi 'rd ha'e ae'ia py onhembo'e
agud.

Mateus 9.1-8; Marcos 2.1-12

17 Petef 4ra Jesus nhombo'e oiny jave fariseu ha'e lei re
nhombo'e va'ety kuery oguapy okuapy ha'e py, opa rupi
gui ou va'ekue, Galiléia, Judéia ha'e Jerusalém gui. Senhor
po'akaa hexe of nhomonguera agua.

18 Ha'e gui ou avi amongue avakue petei oguatae'y va'e
hupa reve ogueru va'e. Ogueroikexe tei Jesus renonde py
onhono agua.

19 Heta va'e kuery gui nda'evei ogueroike agud. Ha'e
ramo oguerojeupi oo ary, ha'e oipe'aague rupi hupa reve
omboguejy ikuai va'e mbyte py, Jesus renonde.

20 Avakue ojerovia etea Jesus oikuaa vy aipoe'i oguata
e'§ va'e pe:

— Ava, rejejavyague omboguepaa ma — he'i.

21Ha'e rami ra lei re nhombo'e va'ety ha'e fariseu kuery
ndojou pordi vy aipoe'i:



Lucas 5:22 23 Lucas 5:30

— Mara ramigua tu po rami ijayvu vai va'e? Avave rei
nombogue kuaai 'rd joeko vaiague, Nhanderuete e'y vy —
he'i okuapy.

22Ha'e kuery opéxaa Jesus oikuaa vy aipoe'i:

— Mba'e re tu po rami ri pendeayvu pendepy'a py?

23 Mba'e ayvu rupi tu ndaxyive xeayvu agud: “Reje-
javyague omboguepaa ma”, tyrd pa “Epu'd, ha'e eguata”
ha'e 'ra?

24 Va'eri peikuaa agud Ava ra'y ojeapo va'ekue ko yvy re
oiko vy joeko vaiague ombogue agua voi ipo'aka va'ea —

Oguata e'y va'e pe ju aipoe'i:

— Xee aipoa'e ndevy: Epu'd, eupi nderupa, ha'e tereo
ndero katy — he'i.”
25Ha'e ramove opu'a pavé oexaa gui, oupi ngupa ituiaty,
ha'e 0o ngoo katy. Nhanderuete pe oporaei ovy.

26 Ha'e javive onhemondyipa vy ombojerovia Nhan-
deruete. Okyjepa reve aipoe'i:

— Ange ma jaexa mba'emo pord — he'i okuapy.

Mateus 9.9; Marcos 2.13,14

27Ha'e va'e rire Jesus 00 jevy vy oexa petei imposto re
nhombopaga va'ety Levi hery va'e, imposto opagaaty py
oguapy oiny ra. Ha'e vy aipoe'i ixupe:

— Eju ke xerupive — he'i.

28 Ha'e ramo opu'd vy oejapa ovy hupive oo agua.
Mateus 9.10-13; Marcos 2.15-17

29 Ha'e rire Jesus pe Levi ojapo petei ngaru tuvixa va'e
ngoo py. Heta avi ikuai ha'e py, imposto re nhombopaga
va'ety ha'e amboae kuery hexeve okaru agua.

30 Fariseu ha'e irQi kuery lei re nhombo'e va'ety ijayvu
okuapy Jesus remimbo'e kuery re. Ha'e vy oporandu:

— Mba'e re tu pekaru ri imposto re nhombopaga va'ety
ha'e ojejavypa va'e kuery reve?

*
5:24 Joao 10.37,38

31Jesus ombovai:

— Hexai va'e kuery ndoipotai 'rd poropoanoa,
imba'eaxy va'e kuery anho 'r oipota.
32Ha'e rami vy xee ma heko pora va'e aenoi agud e'y aju,
ha'e ra heko vai va'e aenoi agud ojeko rerova agud — he'i.

Mateus 9.14-17; Marcos 2.18-22

33 Ha'e kuery aipoe'i ixupe:

— Jodo remimbo'e ha'e fariseu remimbo'e kuery ma
okaru e'y re ikuai jepi 'rd onhembo'e vy. Ha'e ra
neremimbo'e kuery ma any, okaru ha'e oy'u 'ra.

34Ha'e ramo Jesus aipoe'i ha'e kuery pe:

— Omendaa py pejapo 'ra ri ty'y oenoi mbyre kuery
okaru e'y re ikuai agud rami, ha'e kuery reve omenda va'e
oi teria ja?

35 Ha'e rami avi ovaé 'rd ha'e kuerya gui omenda va'e
oipe'aa agud dra. Ha'e va'e ara mae 'rd ha'e kuery ikuai
okaru e'y re — he'i.

36 Ha'e kuery pe omombe'u avi petei ayvu mba'emo re
ombojoja vy:

— Avave rei ao pyau gui nomboi 'rd ha'ykue ao ymague
re omboja agud. Ha'e rami vy omondoro 'rd ipyau, ha'e
ipyau ra'ykue voi ndoja pordi 'rd inhymague re.

37 Ha'e avave rei hyru ymague py nomboyrui 'ra vinho
pyau, mba'eta vinho pyau ombovaipa 'rd hyru. Vinho
onheémba 'r3, hyru voi ivaipa 'ra.

38 Ha'e rami 'rdgue py vinho pyau ma hyru pyau py 'ra
omboyru. [Ha'e ramo 'rde mokoive oi pora.]

39 — Ha'e rami avi avave rei vinho ymague oy'u rire
ndoy'uxei 'rd ipyau va'e, mba'eta aipoe'i 'rd: “Inhymague
ma iporave.”

6

Mateus 12.1-8; Marcos 2.23-28

1 Petei sabado py trigoty rupi Jesus kuery oaxa joguer-
avy jave hemimbo'e kuery hi'a oipo'o vy ho'u heravy
oipokyty va'ekue.
2Ha'e ramo amongue fariseu kuery aipoe'i:

— Mba'e re tu evoko rami pejapo sdbado dra py nda'evei
va'eri?

3 Jesus ombovai:

— Ndaperoayvui teve Davi okaruxe vy oirii kuery reve
ojapo va'ekue?
4Ha'e ma Nhanderuete ro py oike vy ojou mbojape Senhor
renonde omoi mbyre, ha'e ho'u. Ome'é avi ngupive ikuai
va'e pe, ha'e kuery ho'u agui nda'evei va'eri, sacerdote
kuery pe anho ha'eve — he'i.”

5Ha'e aipoe'ive ju ha'e kuery pe:

— Avara'y ojeapo va'ekue ma sdbado 4ra re voi ipo'aka
va'e.

Mateus 12.9-14; Marcos 3.1-6
¢ Sabado jevy py onhembo'eaty py ju oike vy nhombo'e

oiny. Ha'e py of avi petei ava ipo oiporu kuaa regua re
ipiruva'e.

7Leire nhombo'e va'ety ha'e fariseu kuery ikuai va'e oexa
pota okuapy sabado dra py pa nhomonguera 'ra re, hexe
ljayvu reixe vy.

8 Ha'e rd ha'e kuery opéxaa Jesus oikuaa vy aipoe'i ava
ipo piru va'e pe:

— Epu'd ejuvy mbyte katy — he'i ramo opu'a ouvy.

9Ha'e ramo Jesus aipoe'i amboae kuery pe:

— Mba'exa tu peikuaa? Ha'eve ri nda'u sdbado éra py
jajapo pord, tyrad pa jajapo vai? Ha'eve ri nda'u joekove
jaraa jepe, tyra pa tove tomano? — he'i.

10 Ha'e gui oyvyry ikuai va'e ha'e javive re oma'é reve
aipoe'i ava va'e pe:

*
6:4 1 Samuel 21.1-6

— Embo'yvi ndepo.
Ha'e rami opo ombo'yvi ramo okuera.
1 Ha'e rami rd amboae kuery ma ipoxypa, ha'e joupe-
upe oporandu mba'e pa Jesus re ojapo agud re.
Mateus 10.1-4; Marcos 3.13-19
12Ha'e va'e jave py oo yvyty ary onhembo'e agud. Ha'e
vy pytl mbukukue re onhembo'e oiny Nhanderuete pe.
13Ko'émba jave ojea py oenoi guemimbo'e kuery ha'e javi,
ha'e vy oiporavo doze. Ha'e va'e kuery pe ma “Apdstolo”
he'i:*
14 Simdo hery mboaerd Pedro omoi va'ekue ha'e tyvy
André, Tiago ha'e Jodo, Filipe ha'e Bartolomeu,
15 Mateus ha'e Tomé, Alfeu ra'y Tiago ha'e Simdo “Zelote”
'eava'e,
16 Tiago ra'y Judas ha'e Judas Iscariotes Jesus jopy uka
nhemiard va'e avi.
Mateus 4.23-25
17 Ha'e kuery reve oguejy vy yvy joja reia py ju ovag,
hemimbo'e kuery mboae ha'e heta rei va'e ikuaia py.
Judéia ha'e javi gui, Jerusalém, Tiro ha'e Sidom ha'e ye'é
rembe katy gui ou va'ekue.
18 Ha'e kuery ma ayvu oenduxe vy ou va'ekue, omba'eaxy
gui okueraxe vy guive. Nhe'é vai omoangeko va'e guive
ou ra omonguerapa.
19 Heta va'e kuery ha'e javive opokoxe hexe, mba'eta
ixugui ipo'akaa 0é va'e py nhomonguerapa ramo.
Mateus 5.1-12
20 Ha'e gui guemimbo'e kuery re oma'é vy aipoe'i ha'e
kuery pe:
— Iporiaukue'i pendekuai va'e, pevy'a ete 'r3, mba'eta
Nhanderuete po'akaa pendevy guara of.

6:13 “Apdstolo” 'ea ma Cristo rembiporavo guery rupi omondouka va'e
ayvu omombe'u ha'e nhomonguera agua.

21 — Pevy'a ete 'ra ay pekaruxe va'e, mba'eta perekopa
o y yp perekop

ra.

— AY pejae'o va'e, pevy'a ete 'r3, mba'eta penderory
riae 'ra.

22— Pevy'aete 'rd Avara'y ojeapo va'ekue kduxa avakue
pendere nda'ija'ei vy penemoxé, pendere ijayvu rei ha'e
penderery vaikue va'e rami oikuaa ramo.

23 Ha'e nunga oiko rd pevy'a ha'e peporaei, mba'eta heta
mba'e yva re o pendevy guard. Mba'eta yma rupi ha'e
rami ae tamofi kuery oguereko axy raka'e profeta kuery.

Nda'evei ete 'rda re ijayvuague

24 — Ha'e rd ay perekopa va'e pe ma nda'evei ete 'ra,
mba'eta perekopa ma penembovy'aara.

25 — Nda'evei ete 'rd pekaru pord va'e pe, mba'eta
pendu 'rd karuai.

—Nda'evei ete 'rd pevy'areiva'e pe, mba'eta pendepy'a
vai ha'e pejae'o 'ra.

26 — Nda'evei ete 'rd pendejou pora va'e ha'e javi pe,
mba'eta ha'e rami ae peneramoi kuery ojou pord rei
raka'e profeta ramigua kuery.

Mateus 5.38-42

27— Ha'e rd xeayvua re pejapyxaka va'e pe ma aipoa'e:
Peayvu 'rd pendovaigua kuery, pejapo pord 'rd pendere
ija'e e'y va'e pe.

28 Peroayvu pord 'rd pendere inhe'é vai va'e, ha'e pejerure
'ri pendere ijayvu rei va'e re.”

29 Amongue pendova pete rd perova hovai re ju oipete
agud. Amongue pendeparito oipe'a rd penekamixa avi 'ra
peraa uka.

30 Peme'é 'rd pévy ojerure va'e ha'e javi pe. Amongue
penemba'e ogueraa ramo nda'evei “Eme'€ ju” peje agua.

*k
6:28 Lucas 23.34; Romanos 12.14

31 Pévy avakue ojapo agud peipotaa rami ae avi peé voi
pejapo ha'e kuery pe.
Mateus 5.43-48

32 — Xapy'a rei penderayvu va'e anho ri peayvu vy
mba'e 'rd tu pejopy ha'e nunga repy? Mba'eta heko vai
va'e kuery voi oayvu 'rd guayvua kuery.

33 Pendevy ojapo porad va'e pe anho ri pejapo pord vy
mba'e 'rd tu pejopy ha'e nunga repy? Mba'eta heko vai
va'e kuery voi ha'e rami ikuai.

34 Pendevy omboekovia va'erd pe anho ri mba'emo
peiporuka vy mba'e 'rd tu pejopy ha'e nunga repy'?
Mba'eta heko vai va'e kuery voi joupe oiporuka 'rd
mba'emo ha'ekue rami ju ojopy agua.

35— Ha'e ra pe€ ma peayvu 'rd pendovaigua kuery voi,
ha'e pejapo pora joupe, mba'emo peiporuka 'ra hekovia
re'y. Ha'e rami rd 'rde heta omoi porda pendevy guar3,
ha'e Yvate ete va'e ra'y pendekuai. Mba'eta ha'e ma ojapo
pora 'rd hexe ima'endu'a e'§ va'e ha'e heko vai va'e kuery
pe voi.

36 Penhomboaxy kuaa 'rd Penderu nhomboaxya rami.
Mateus 7.1-5
37 — Peikuaa pota rei eme joe, pendere oikuaa potaa

e'y agud. Penhombopaga eme penembopagaa e'y agua.
Pejoperdoa 'rd pendeperdoaa agui.”

38 Joupe mba'emo peme'é ri ramo pendevy ju ome'éa 'rd
mba'emo. Omboyru pord'i, omomy-momyi, ojapete ramo
tynyé vaipa vy onheémba rei va'e 'rd ome'éa pendevy.
Mba'eta joupe pejapoa rami avi pendevy ju ojapoa 'ra.

Ara revegua 'y meme jogueraa va'e re ijayvuague
39 Ha'e kuery pe omombe'u avi petei ayvu mba'emo re
ombojoja vy:

*
6:37 Romanos 2.1-3; 1 Corintios 4.5; Tiago 4.11,12

— Ha'eve rinda'u dra revegua e'y ogueraa agud amboae
ara revegua e'y? Ha'e rami vy nda'u mokoive ndo'ai 'ra ri
hugua katy?

40 Temimbo'e kuery ma imbo'ea gui yvateve va'e'y.
Imbo'e pord mbyre ma imbo'eare rami avi 'ra ikuai.*

41 — Mba'e re tu nderyvy rexa py iky'a oi va'e re rexa
pota, ha'e rd yvyra nderexa py oi va'e re ma ndereikuaa
potai?

42 Mba'e re tu nderyvy pe “Xeryvy, tove tanoé iky'a
nderexa gui” 're va'eri nderexa py yvyra oi va'e re ma
ndereikuaa potai? Heko pord merami rive va'e, enoé ndee
ranhe yvyra nderexa gui. Ha'e vy 'rde rexa pord nderyvy
rexa gui iky'a reno€ agua.

Mateus 12.33-37

43 — Jipoi yvyra pora hi'a ipord e'y va'e, nei yvyra ipora
e'y va'e voi jipoi hi'a pord va'e.

44 Mba'eta yvyra ikuai va'e jaikuaa 'rd hi'a re vy. Figo ma
nanhamondoi 'rd juu'y gui, ha'e uva ma nanhamondoi 'ra
juu rakuaendy gui.

45 Heko pora va'e oexa uka 'rd opy'a re mba'emo pora

omoi va'ekue, ha'e ra heko vai va'e ma mba'emo vai omoi
va'ekue 'rd oexa uka. Mba'eta nhandepy'a re oi va'e re ae

'rd nhandeayvu.
Mateus 7.24-27

46 — Mba'e re tu xevy “Senhor, Senhor” peje va'eri
ndapejapoi ajapo uka va'e?
47Ha'e javive xea py ou, xeayvu oendu ha'e ha'ekue rami
ikuai va'e ma xee amombe'u ta mara rami pa ikuaia.
48 Ha'e kuery ma ikuai petei ava oora ojapo vy ijyta kuara
yvy ojo'o puku vy ita d&ry omo'd va'e rami. Ha'e gui yy
tyguaxu vy oo re ojeapi-api tei ndoityi, omboyta pora rire.

%
6:40 Mateus 10.24; Jodo 13.16

49 Ha'e rd xeayvu oendu tei ha'ekue rami nda'ikuai va'e
ma ava oora ojapo vy omboyta vai-vai va'e rami. Ha'e gui

00 re yy ojeapi-api vy oitypa vyvoi, ombovaipa katui'i.*

7
Mateus 8.5-13
1Ha'e va'e ayvu heta va'e kuery pe Jesus omombe'upa

ma vy oo Cafarnaum teta py.
2Ha'e py ma petei xondaro ruvixa rembiguai oayvu ete
va'e imba'eaxy vy omano rai'i oupy.
3 Jesus re ima'endu'aa ramo huvixa oendu vy oia katy
omondouka amongue judeu mongetaaty kuery, ha'e
kuery ojerure rd ou vy omonguera agud hembiguai.
4 Ha'e kuery ma Jesus-a py ovaé vy ojerure ete okuapy.
Ha'e vy aipoe'i:

— Huvixa ma ha'eve reipytyvo agud,
> mba'eta nhande kuery irli oiko vy ojapo karamboae
ronhembo'e atyrd — he'i okuapy.
6Ha'e ramo Jesus oo ha'e kuery reve.

Oo py ovaé rai'i ma ovy jave xondaro ruvixa omon-
douka ju oirii kuery regua aipoe'i agua:

— Senhor, xero py revaé e'y tei ha'eve, mba'eta xee
xe'yvyi'i ete xero py romovaé agua.
7Ha'e nunga rupi ndaxepy'a guaxui xee aju agud ndea py.
Petei ayvu ri eruruka xerembiguai tokuera.
8 Mba'eta xee voi xeruvixa oi va'e oipotaa rami aiko va'e.
Tkuai avi xondaro kuery xeayvua rami ikuai va'e. Petei pe
“Tereo” ha'e ramo oo 'rd. Ha'e rd amboae pe ma “Eju” ha'e
rd ou 'rd. Xerembiguai kuery pe “Ejapo ha'e nunga” ha'e
ramo ojapo 'rd — he'i.

9 Pova'e ayvu Jesus oendu vy onhemondyi. Ha'e rami
vy hupive ou va'e kuerya katy ojere vy aipoe'i:

*
6:49 Tiago 1.22-25; 1 Jodo 2.3-6

— Xee ma aipoa'e pévy: Nei Israel kuerya rupi voi
ndajoui teri ha'e rami ojerovia ete va'e — he'i.
10 Ha'e gui omondouka pyre oo katy ojevy vy oexa ra
tembiguai okuera mara'e.

Naim tetd py kunha imeve'y va'e pi'a omboete jevyague
11Ha'e va'erire'iJesus 0o petei tetd Naim hery va'e katy.
Hupive hemimbo'e kuery ha'e heta va'e kuery oje'oi.
12 Tetd kora roké py ovaé rai ovy jave o€ jekuaa mba'e
guaxu reraa kuery. Ha'e va'e kuery ma petei kunha
imeve'y va'e pi'a petei'i va'ekue ogueraa. Ixykue'i reve
heta avi oje'oi tetd pygua kuery.

13 Ha'e nunga Senhor oexa vy omboaxy kunha va'e.
Ha'e vy aipoe'i:

— Ejae'o eme.
14Ha'e rami vy onhemboja vy opoko omano va'e rupa re.
Heraa kuery omombyta vy aipoe'i:

— Kunumi, xee aipoa'e ndevy: Epu'a ke — he'i.

15 Ha'e ramo omano va'ekue oguapy oiny vy ijayvu. Ha'e
rd ixy pe ju Jesus omboaxa.

16 Ha'e javive onhemondyipa vy Nhanderuete om-
boetea rupi aipoe'i:

— Profeta ipo'akapa va'e oiko nhande kuery mbyte,
Nhanderuete ojekuaa uka ra'e ojeupegua kuery pe — he'i
okuapy.
17Ha'e va'e omombe'ua ra oendupaa Judéia ha'e javi rupi,
ha'e gui ha'e katy'i rupi ikuai va'e ha'e javi.

Mateus 11.2-6

18 Ha'e nungakue ha'e javi Jodo Batista pe hemimbo'e
kuery omombe'u. Ha'e ra ha'e kuery regua mokoi Jodo
0enoi vy
19 omondouka Senhor-a katy oporandu agua: “Ndee teve
reju 'ra va'ekue, tyrd pa roardve 'rd amboae?” he'i agua.

20Jesus oia py avakue ovaé vy aipoe'i ixupe:

— Jodo Batista orembou apy ndevy roporandu agua:
Ndee ae pa reju 'rd va'ekue, tyra pa roardve 'rd amboae?
— he'i.

Z1Ha'e va'e jave Jesus heta omonguera imba'eaxy va'e
oiko axyague gui, anha onhemondea va'e guive. Heta avi
omoma'é ara revegua e'y.
22Ha'e gui mae ma Jesus ombovai ha'e kuery pe:

— Tapeo pemombe'u Jodo pe pexa ha'e pendu va'ekue:
ara revegua e'j oma'é ju, oguata e'y va'ekue oguata,
leprarevegua ojeky'a'o, ijapyxa e'y va'ekue oendu, omano
va'ekue onhemboete, ha'e iporiaukue'i pe omombe'ua
ayvu pora.

23 0vy'a ete 'rd xere ojeroviaa gui ndojepe'ai va'e — he'i.
Mateus 11.7-19

24 Oporandu agud ombou pyre kuery oje'oi ju rire Jodo
reko re Jesus ijayvu heta va'e kuery pe: Ha'e vy aipoe'i:

— Mard ramigua pexa agud tu peo tekoa e'ya py?
Takua'i yvytu omomy-momyi va'e ramigua ri ty'y?

25 Mard ramigua pexa agud tu peo raka'e? Petel ava ao
pora py onhemonde va'e? Ha'e rami avi onhemonde pora
ha'e oguerekopa va'e ma huvixa ro py ikuai va'e anho.

26 Mard ramigua tu ha'vy peo pexa? Profeta? T4, xee
aipoa'e pévy: Jodo Batista ma profeta ikuai va'e gui voi
yvateve va'e.

27 Mba'eta hekorad re ae ipara oiny: “Xee amondouka
'rd petei xerembiguai nerenonderd, nderapera oguereko
katu agud”, he'i va'ekue.*

28 Xee aipoa'e pévy: Kunha gui oiko va'ekue jipoi Jodo
Batista gui yvateve va'e. Ha'e ra Nhanderuete po'akaa py
yvyigueve'i va'e ma ixugui yvateve — he'i.

* .
7:27 Malaquias 3.1

29 Ha'e javive oendu va'e ha'e imposto re nhombopaga
va'ety kuery voi Nhanderuete guigua teko pord Jodo
omombe'u rd oendu vy ixupe onhemongarai uka va'ekue.
30 Ha'e ra fariseu ha'e lei re nhombo'e va'ety kuery
ma Nhanderuete oipotaa rami nda'ikuaixei vy Jodo pe
nonhemongarai ukai va'ekue. Ha'e gui aipoe'ive ju:

31 — Mba'e nunga re nda'u ambojoja 'rd aygua kuery
reko? Mara rami nda'u ha'e kuery ikuai?
32Ha'e kuery ma ikuai kyrigue tetd mbyte rupi oguapy vy
joupe-upe ojapukai va'e rami: “Mimby romonhe'é ramo
peé ndapejerokyi, ha'e gui omanoa pygua romonhendu
ramo ma ndapejae'oi”, he'i va'e kuery rami.

33 Mba'eta Jodo Batista ou vy mbojape ho'u e'y re oiko,
vinho ndoy'ui guive. Ha'e rami ra ixupe peé kuery “Anha
reve rima oiko”, peje.

34 Ha'e rd Ava ra'y ojeapo va'ekue ma ou vy okaru ha'e
oy'u ramo ixupe “Peva'e ma okaru guaxu, vinho oy'u,
ha'e imposto re nhombopaga va'ety heko vai va'e kuery
re onhemoirti va'e”, peje.

35 Ha'e ra hi'arandu va'e kuery ha'e javi ma ojou pora 'ra
'arandu rupi ikuai va'e — he'i.

Kunha heko vai va'ekue Jesus py re heakud pord va'e

oikytyague

36 Petef fariseu oenoi Jesus hexeve oo vy okaru agua.
Ha'e rd fariseu ro py Jesus ovaé ma vy mesa py of.
37 Petel kunha heko vai va'ekue ha'e va'e tetd pygua ae
oikuaa fariseu ro py okaru oinya. Ha'e rami vy oia py petei
heakua pora va'e ryru ogueru, ita xii va'e guigua.
38 Hakykue gui onhemboja vy ojae'o reve omoaky ipy
guexay py, ha'e o'a py ju omombiru. Ipy rupi oayvu reve
oikyty heakua pora va'e.

39 Ha'e nunga fariseu henoiare oexa vy aipoe'i ojeupe
ae:

— Peva'e ma profeta ete va'e rire oikuaa 'rdgue mba'e
nunga kunha pa hexe opoko va'ea, mba'eta heko vai va'e
— he'i.

40Ha'e ramo Jesus aipoe'i fariseu pe:

— Simdo, petei mba'e areko amombe'u va'erd ndevy.

Ombovai:

— Emombe'u ha'vy, porombo'ea — he'i.

41 Aipoe'i:

— Oiko petei nhomboreve va'ety. Ha'e va'e pe mokoi

oreve. Petei oreve quinhentos ara repy, ha'e rd amboae
ma cinquenta oreve.

42 Nei peteive ma ndoguerekoi omboekovia agua. Ha'e
ramo imboreveare omboguepa mokoive orevea. Mokoive
gui mava'e nda'u oayvuve?

43 Sim3o ombovai:

— Xee aikuaa rd oreve retave va'ekue — he'i.

Ha'e ramo aipoe'i ixupe:

— Ha'evea rami rembovai — he'i.

44 Ha'e gui kunha va'e re ranhe oma'é vy aipoe'ive ju
Simao pe:

— Rexa pa kova'e kunha? Ndero py xee avaé ramo ndee
ndererui yy xepy ajoi agud. Ha'e rd peva'e kunha ma
guexay py ae o0joi xepy, ha'e gui o'a py ju omombiru.*

45 Ndee ma xerova rupi ndereayvui. Ha'e rd peva'e ma
avaé guive xepy rupi oayvupa.

46 Ndee ma azeite ndereikytyi xeaka re. Ha'e rd peva'e ma
xepy re oikyty oiny heakud pora va'e.

* 7.4 Ha'e kuery reko rami vy oo py ova ramo hoo va'e omovaé vy
ogueruruka 'rd yy ipoua kuery ojepyei agud, tape rupi yvy
ku'i heta va'e gui (Génesis 19.2, 24.32, 43.24, Juizes 19.21,
Jodo 13.1-14).

47 Ha'e nunga rupi aipoa'e ndevy: Peva'e ojejavy eteague
omboguepaa ma, mba'eta xerayvu ete. Ha'e rd oje-
javyague nombogueaive va'e ma ndaxerayvuive 'rd —
he'i.

48 Ha'e gui ma kunha va'e pe aipoe'i:

— Rejejavyague omboguepaa ma.

49Ha'e ramo hexeve okaru va'e kuery joupe-upe aipoe'i:

— Mava'e nda'u peva'e ava jejavya voi ombogue va'e?
— he'i okuapy.

50 Ha'e ramo Jesus aipoe'i kunha va'e pe:

— Rejeroviaa ndereraa jepe ma. Tereo pora ke.

8

Kunhague Jesus pytyvoa kuery rery oia

1 Ha'e rire Jesus oguata oikovy tetd ha'e tekoa ikuai
va'e rupi. Omombe'u ovy ayvu pord Nhanderuete po'akaa
regua. Hupive hemimbo'e kuery doze va'e oje'oi,

2 ha'e amongue kunhague anha gui ha'e mba'eaxy gui
ogueraa jepe va'ekue avi: Maria Madalena hery va'e sete
anha gui oepy va'ekue,
3 huvixa Herodes rembiguai Cuza ra'yxy Joana, ha'e gui
Suzana. Heta avi kunhague mboae oje'oi mba'emo py
oipytyvd va'ety kuery.

Mateus 13.1-9; Marcos 4.1-9

4Jesus oia py heta ou opa rupi tetd ikuai va'e gui. Ha'e
ramo omombe'u petei ayvu mba'emo re ombojoja vy:

5— Petefava 0o mba'emo ra'yi moai vy. Ha'e va'e omoai
ramo amongue ha'yigue ho'a tape yvyry. Ha'e nunga re
opyrdmbaa, guyra'i ho'upa guive.
® Amboae ma itaty reia rupi ho'a. Ha'e nungakue yvate'i
vyve ipiru, na'inhakyi ramo.

7 Amboae ma juu mbyte rupi ho'a. Ha'e nungakue jojavi
yvate vy ojukapa.

8 Ha'e rd amboae ma yvy porda rupi ho'a. Ha'e nungakue
ma yvate ha'e hi'a pord. Cem ra'yi petei-tei gui oiko.

Ha'e rami ijayvupa ma vy aipoe'i:

— ljapyxa oendu agud oi va'e toendu.

Mateus 13.10-23; Marcos 4.10-20

9 Hemimbo'e kuery oikuaa pordvexe vy oporandu ix-
upe:

— Mba'e nunga re tu pova'e rembojoja?

10 Jesus ombovai:

— Pendevy ma Nhanderuete oikuaa uka opo'akaa py

mba'emo oiko va'e ndoikuaa ukai va'ekue. Ha'e rd amboae
kuery pe ma mba'emo re ambojojaa rupi rive amombe'u

ayvu, ha'e kuery oexa tef ndoexa kuaai agud, ha'e oendu

tei noendu kuaai agua.”

11 — Pova'e nunga re ma ambojoja kuri. Ha'yigue'i ma
Nhanderuete ayvu.
12Tape yvyry ho'a va'ekue rami ikuai va'e ma ayvu oendu
tef anha ou vy ipy'a gui oipe'a 'r3, oguerovia e'y ha'e oo
jepe €'y agua.
13 Ttaty reia rupi ho'a va'ekue rami ikuai ayvu oendu vy
ojou pord ha'e oguerovy'a va'e. Ndapo pukui va'e rami
avi ikuai vy xapy'a'i anho 'rd ojerovia. Ha'e gui mba'emo
oiko ra ojepe'a 'ra.
14 Juu mbyte rupi ho'a va'ekue rami ikuai va'e ma ayvu
oendu tei mba'emo yvy regua re, omba'e rei-reird ha'e
mba'emo imbovy'aard re openave vy hexaraipa. Ha'e
rami vy ndai'ai.
15Ha'e rd yvy porda rupi ho'a va'ekue rami ikuai va'e ma
ayvu oendu vy opy'a re omoi. Ha'e kuery ma ojepe'a e'y
vy hi'a pora.

Marcos 4.21-25
16 — Avave rei tataendy nhamoendy vy ndajajao'i 'rd

mba'emo ryru py, nei tupa guyry nanhamoi. Ha'e rami

*
8:10 Isaifas 6.9-10

'rdgue py imoiny oiaty py ae 'rd jaupi, oike va'e kuery oexa
agud hendy va'e.
17 Ndoexa ukai pyre ojekuaapa 'rd, ha'e onhomi mbyre
oikuaa ukapaa 'ra.
18 Ha'e nunga rupi peikuaa pota ke mara rami pa pendua
re. Mba'eta mba'emo oguereko va'e pe ome'éave 'ra. Ha'e
rd oguereko e'y va'e gui ma oipe'apaa 'rd oguereko rei'i
merami va'ekue — he'i.*

Mateus 12.46-50; Marcos 3.31-35

19Jesus oia py ixy ha'e tyvy kuery ovaéxe tei heta va'e
kuery ikuai va'e gui nda'evei ovaé ete agua.
20Ha'e ramo omombe'ua ixupe:

— Ndexy ha'e nderyvy kuery, pee oka py ikuai nderex-
axe vy — he'i.

21 Ombovai:

— Ha'i ha'e xeryvy kuery ma Nhanderuete ayvu oendu
vy ha'ekue rami ae ikuai va'e.”

Mateus 8.23-27; Marcos 4.35-41

22 Petel ara of kanoa py guemimbo'e kuery reve. Ha'e
vy ha'e kuery pe

— Jaaxa yupa rovai re — he'i. Ha'e vy oje'oi.
23Yy rupi ooa ja ha'e oke oupy.

Ha'e gui yupa ary rupi ou yvytu atd. Ha'e ramo kanoa
oike rai-rai'i yy py.

24 Ha'e ramo ha'e kuery ovaé Jesus ituia py. Omomyi vy
aipoe'i:

— Orembo'ea, orembo'ea, nhamanomba ta rima! — he'i
okuapy. Ha'e ramo Jesus omyi vy ijayvu atd yvytu ha'e yai
pe. Ha'e ramove opytu'upa, nda'yvytuvei.

25Ha'e ramo aipoe'i ha'e kuery pe:

— Mamo tu oi pejeroviaa?

k k
8:18 Marcos 4.24, Tiago 1.22-25 8:21 Hebreus 2.11,12



Lucas 8:26 38 Lucas 8:34

Ha'e ramo ha'e kuery onhemondyipa, okyje guive. Ha'e
vy aipoe'i joupe-upe:

— Mara ramigua tu peva'e, yvytu ha'e yai pe ijayvu
ramo voi onhe'é rendu agua?

Mateus 8.28-33; Marcos 5.1-14

26 Ha'e gui geraseno kuery yvy katy ju oje'oi Galiléia
yupa rovaigua re.
27 Kanoad gui oguejypa ramove ou petei ava teta gui.
Ha'e va'e re ma anha onhemonde ramo yma rei ma ao
nomoivei, nei ngoo rupi ndopytavei va'e. Yvyra rupa rupi
rive tema oiko.

28 Ha'e va'e oexa Jesus vyve guenapy'a re oi henonde.

Ha'e vy aipoe'i ojapukai ata reve:

— Jesus Nhanderuete Yvate ete va'e Ra'y, mba'e tu xee
areko ndereve? Xee ajerure xemoingo axy e'y agud — he'i.
29 Mba'eta anha pe Jesus ijayvu ae ma ava gui oémba agu3,
mba'eta mbovykue rei e'§ ma oguereko axy. Ipy ha'e ipo
corrente py ojokuapaa tei omondopa kuerei. Ha'e ramo
anha kuery ogueraa 'ra tekoa e'ya rupi.

30Ha'e gui ma Jesus oporandu ixupe:

— Mba'exa tu nderery?

Ombovai vy

— Heta va'e — he'i, hexe heta anha onhemonde ramo.
31Ha'e vy ojerure yvykua vaikue py omondouka e'y agua.

32 Ha'e katy'i ma heta ikuai poryko okarua py yvyty
re. Anha kuery ojerure omondouka agud poryko re ju
onhemonde agud. Ha'e ramo Jesus omondouka.

33 Ha'e ramo ava gui anha kuery oémba vy poryko
re ju onhemonde. Ha'e ramo yvy'd guy katy onhamba
jogueravy. Yy py ho'apa vy oy'upa.

34 Ha'e gui ma poryko re opena va'e kuery mba'emo
oiko va'e oexa vy onhamba jogueravy, omombe'u teta

ha'e tekoa ikuai va'e rupi.
Mateus 8.34; Marcos 5.14-20

35 Ha'e pygua kuery ou oiko va'ekue oexaxe vy. Jesus
oia py ovaé vy oexa ava anha kuery oémbaague va'e. Ha'e
va'e ma onhemonde ha'e hi'arandua of pora ju ma. Jesus
yvy'iry oguapy oiny. Ha'e rd ha'e kuery ndaekoravei rei
okuapy.

36 Ha'e kuery pe hexaare regua omombe'u mara rami vy
pa anha gui oepyague.

37 Geraseno kuery opa rupi gui ou va'ekue okyje vy ixupe
ojerure ha'e kuery rekoa gui ojepe'a agud. Ha'e ramo
kanoa py Jesus ojeupi vy 0o ju.

38 Ha'e rd ava anha kuery oémbaague va'e ma ojerure
hupive oo agud. Ha'e rami tei Jesus omondouka vy aipoe'i:

39 — Tereo ndero pygua kuery pe emombe'u Nhan-
deruete ndevy ojapo va'ekue — he'i. Ha'e ramo tetd jave

rupi oo vy omombe'u hexe Jesus ojapo va'ekue ha'e javi.
Mateus 9.18,19; Marcos 5.21-24

40 Ha'e gui Jesus ojevy ramo heta va'e kuery oard
okuapy va'e omovaé pord ovy'a reve.

41 Ha'e jave py ma ou petei ava Jairo hery va'e, on-
hembo'eaty pygua huvixa. Ha'e va'e ma Jesus renonde
guenapy'd re oi vy ojerure hoo py ovaé agu3,

42 mba'eta tajy petei'i va'e doze ma'ety oguereko va'e
omano rai'i oupy ramo.
Mateus 9.20-22; Marcos 5.24-34

Jesus ooa rupi heta va'e kuery omboty rei oje'oivy.

43 Oiko avi petei kunha doze ma'et§ re ma gueko re riae
oiko va'e. Avave rei nomongueravei ma, [ha'e oguereko
va'ekue ha'e javi ome'& ma poropoanoa kuery pe.]

44 Ha'e va'e ma Jesus rakykue gui ovaé vy opoko ijao apy
re. Ha'e ramove opytu'u vyvoi hekoaxy.

45Ha'e ramo Jesus aipoe'i:

— Mava'e tu xere opoko?

Ha'e javive nomombe'uxei ramo Pedro [oird kuery
reve] aipoe'i:

— Orembo'ea, heta nderakykue ou va'e ndejopy rei
heravy nemboty rei vy, [va'eri ndee “Mava'e tu xere
opoko?” 're.]

46 Ha'e rami tei Jesus aipoe'ive tema:

— Amongue ta'vy xere opoko teve, mba'eta aendu
xegui xepo'akaa o€ rd — he'i.

47 Ha'e ramo kunha va'e onhenhomi agud nda'evei
ramo ou oryryipa reve, guenapy'a re o henonde. Ha'e vy
pavé oendua py onhemombe'u mba'e re pa hexe opokoa,
ha'e opoko vyve okueraague.

48 Ha'e ramo ixupe aipoe'i:

— Xerajy, rejeroviaa ndereraa jepe. Tereo pora ke.

Mateus 9.23-26; Marcos 5.35-43

49Jesus ijayvu teri ho'amy reve petei ou onhembo'eaty
pygua ruvixa ro gui. Ha'e vy aipoe'i ixupe:

— Nderajy omano ma. Nda'evevei ma porombo'ea
remoangekove agud — he'i.

50 Ha'e nunga Jesus oendu vy aipoe'i tuu pe:

— Enhemondyi eme, ejerovia tema. Ha'e ramo oo jepe
'rd — he'i.

51Ha'e gui oo py ovaé vy avave rei ndogueroikei, Pedro,
Jodo, Tiago, ha'e kunha'i ru ha'e ixy e'y vy.
52Ha'e javive ipy'a vai vy ojae'o okuapy ra oexa vy aipoe'i:

— Pejae'o eme. Kunha'i va'e nomanoi, oke rima — he'i.
53 Ha'e ramo ojojai rei okuapy, omano maa oikuaa vy.

54 Ha'e rd kunha'i va'e po re Jesus ojopy vy ijayvu atd
reve aipoe'i ixupe:

— Kunha'i, evy ke.

55 Ha'e ramove hexe inhe'€ ojevy ramo opu'a. Ha'e ramo
omongaru uka.

56 Tuu kuery onhemondyipa. Ha'e ramo ha'e kuery pe
aipoe'i avave rei pe omombe'u e'y agua oiko va'ekue.

9
Mateus 10.1,5-15; Marcos 6.7-13

1 Doze guemimbo'e kuery Jesus oenoi vy ombopo'aka
anha kuery ha'e javi re, ha'e nhomonguera agua re.

2 Ha'e vy omondouka Nhanderuete po'akaa regua
omombe'u ha'e imba'eaxy va'e omonguera agua.
3Ha'e vy aipoe'i ha'e kuery pe:

— Mba'eve rei peraa eme peoa rupi, nei popoka, voko,

mbojape, perata ha'e kamixa voi peraa eme mokoi.

400 py pevaéa py ae pepyta peove peve.

5Ha'e gui tetd re napenemovaéai ramo pendepy regua gui
peity-ity 'rd peovy yvy ku'i, ha'e kuery pe peikuaa uka
agui peja peovya — he'i.”

6 Ha'e ramo hemimbo'e kuery ma tekoa ha'e javi rupi
oje'oi vy ayvu pord omombe'u ha'e nhomonguera opa
rupi.

pMateus 14.1-12; Marcos 6.14-29

7 Ha'e gui huvixa Herodes oendu omombe'u ra Jesus
mba'emo ojapo oikovya. Ha'e vy ndoikuaai rei, mba'eta
amongue aipoe'i:

— Jodo omanoague gui onhemboete ju va'ekue.

8 Amboae ma — Elias rima oiko — he'i.

Ha'e rd amboae ma — Petei profeta yma oiko va'ekue
rima oiko — he'i.

9Ha'e rd Herodes ma aipoe'i:

— Jodo akd ma xee ae ajaya uka va'ekue. Mara ramigua
tu ha'vy oiko ha'e nunga apoa omombe'ua ra aendu? —
he'i. Ha'e rami vy onhea'd oexa agua.

Mateus 14.13-21; Marcos 6.30-44; Jodo 6.1-14

*k
9:5 Atos 13.50,51; 18.6

10 Apdstolo kuery ojevypa ma vy Jesus pe omombe'upa
ojapo va'ekue ha'e javi. Ha'e ramo ogueraa Betsaida teta
py ha'e kuery ae'i ikuai agua.

11 Ha'e rami te heta va'e kuery oikuaa vy oje'oi hakykue.
Ha'e ramo omovaémba vy ijayvu Nhanderuete po'akaare,
imba'eaxy va'e voi omonguera.

12 Ka'aru rai jave hemimbo'e kuery doze va'e ou vy
aipoe'i ixupe:

— Emondoukapa ju heta va'e kuery, tetd ha'e tekoa kii
rai'i ikuai va'e rupi oje'oi vy oke ha'e ho'u va'erd ojou
agud, mba'eta apy ma tekoa e'ya py nhandekuai — he'i
okuapy.

13Ha'e rd aipoe'i ha'e kuery pe:

— Peé ae peme'é ho'u va'era.

Ha'e kuery ombovai:

— Mba'eve ndoroguerekoi, petei nhirui mbojape ha'e
mokof pira'i e'y vy. Tyra pa ore ae toroo tembi'u rojogua
agud ha'e javive peguara? — he'i.
14Ha'e py randa'u ikuai cinco mil avakue.

Ha'e gui ma aipoe'i guemimbo'e kuery pe:

— Pemboguapy petei-tei henda py cinqiienta ikuai agua
rami — he'i.
15Ha'e ramo ha'e kuery ha'e rami ojapo vy omboguapypa.

16 Ha'e gui Jesus ma petei nhirui mbojape ha'e mokoi
pira ojopy vy yva re oma'é reve oguerovy'a Nguuete. Ha'e
vy oipe'dmba'i vy ome'€ guemimbo'e kuery pe, ha'e kuery
juome'é-me'é agud heta va'e kuery pe.

17 Ha'e javive okaru vy hevyatdmba. Ha'e ramo hem-
byrekue omono'd vy doze varai ju omonyé.
Mateus 16.13-21; Marcos 8.27-31

18 Ha'e ae'i onhembo'e oinya py hemimbo'e kuery ou

ramo oporandu ha'e kuery pe:

— Mara ramigua aikoa rami tu heta va'e kuery oikuaa?

19Ha'e kuery ombovai:

— Jodo Batista. Amboae kuery ma “Elias” he'i. Ha'e
rd amboae kuery ma petei profeta ymave guare renhem-
boete ju va'ekue reikoa rami oikuaa — he'i.

20 Ha'e gui ma oporanduve ju:

— Ha'vy peé kuery, mard ramigua aikoa pa peikuaa?

Ha'e ramo Pedro ijayvu vy aipoe'i:

— Ndee ma Cristo Nhanderuete remimbou — he'i.

21Ha'e rami rd aipoe'i omombe'u e'§ agud avave rei pe.
22Ha'e vy aipoe'i:

— Ava ra'y ojeapo va'ekue ma oiko axy 'rde. Mba'eta
nhomongeta va'ety, sacerdote yvatekueve va'e ha'e lei re
nhombo'e va'ety kuery nda'ija'ei 'rd hexe. Ha'e gui ojukaa
rire mboapy araa py onhemboete ju 'ra.

Mateus 16.24-28; Marcos 8.34-9.1

23 Ha'e gui ma aipoe'i pavé pe:

— Xerupive oikoxe va'e taexarai ojegui ae, ko'é nhavd
togueraa ojeupegua kuruxu, ha'e tou xerakykue.

24 Mba'eta nomanoxei ete va'e ma omokanhy 'rd guekove.
Ha'e rd xekduxa omano va'e ma ogueraa jepe uka 'ra

guekove.”
25 Mba'e 'ra tu avakue ojou, mba'emo yvy regua ha'e javi
oguerekopa va'eri guekove ae omokanhy vy, e'y vy ha'e ae
onhemoingo axy uka rire?
26 Mba'eta amongue xee ha'e xeayvua ogueroxi rire, ha'e
kuery ma Avara'y ojeapo va'ekue voi ogueroxi 'rd guexaka
rupi ou jevy ma vy, Nguu rexaka ha'e anjo iky'a e'y va'e
kuery rexaka rupi.
27 Anheté aipoa'e pévy: Apy pei va'e regua amongue
napemanoi 'rd Nhanderuete po'akaa ojekuaa ouvy rad pexa
e'Vaja.

Mateus 17.1-8; Marcos 9.2-8

*
9:24 Jodo 12.24-26; Apocalipse 2.10, 12.11

28 Ha'e rami ijayvu rire oito araa py ma ngupive Pedro,
Jodo ha'e Tiago ogueraa vy petei yvyty ary oé onhembo'e
agua.

29 0Onhembo'e oiny jave hova guexaka py ojekuaa, ha'e ijao
ma xiimba rei hexakdmba vy.
30 Ha'e jave mokoi avakue ijayvu jekuaa hexeve, Moisés

ha'e Elias.
31 Ha'e va'e kuery ma hexaka rupi ojekuaa vy hexeve

ijjayvu okuapy Jerusalém tetd py Jesus oo vy ojexavai
ranhe agud oiko va'erda re.

32 Ha'e rd Pedro ha'e oirli kuery ma hopeyi vaipa
okuapya ramive ndoke etei'i vy oexa hexaka ha'e mokoi
avakue hexeve hi'ai va'e.
33Jesus-a gui ha'e kuery ojepe'a ta ma ramo Pedro aipoe'i
ixupe:

— Orembo'ea, ha'eve apy nhaive agud. Ha'e ramo
rojapo 'rd mboapy 00'i: petei ma ndevy guara, amboae
ma Moisés pe, ha'e gui amboae ju ma Elias peguard — he'i.
Oikuaa vy e'y ha'e rami ijayvu.

34Ha'e rami ijayvu teria ja petei arai ou vy ojao'ipa. Arai
ojao'i ra ha'e kuery okyjepa.
35Ha'e va'e mbyte gui ou nhendu petei ayvu aipoe'i va'e:

— Peva'e ma Xera'y xerembiporavo. Pejapyxaka
fjayvua re — he'i.*

36 Ha'e va'e nonhenduvei rire Jesus ha'e ae'i ju hi'ai. Ha'e
va'e rire ma hemimbo'e kuery okyriri okuapy, ha'e va'e
jave avave rei pe nomombe'ui oexa va'ekue.

Mateus 17.14-18; Marcos 9.14-27

37 Ko'é jevy yvyty gui oguejy jogueruvy ramo heta ou
Jesus ovaexi vy.

38 Teta mbyte gui petei ava ojapukai nhendu vy aipoe'i:

— Porombo'ea, ajerure rema'é agud xera'y re, petei'i
va'e ramo.

k
9:35 2 Pedro 1.16-18

39 Hexe ma nhe'é vai onhemonde ramo ojapukai xapy'a
vy ho'a 'rd yvy rupi. Anha oguereko axy rei vy ombojuru
ryjuipa ha'e ombojejukapa ma vy mae ma 'ra oeja.

40 Ajerure tei neremimbo'e kuery oipe'a agua, ha'e kuery
ndoipe'a kuaai — he'i.

41Ha'e ramo Jesus ombovai:

— Peé pejerovia e'y ha'e pendeko vai va'e, raka'e peve
'rd nda'u xee aiko pendereve, rogueropo'aka agua? Eru
ha'vy ndera'y — he'i.

42 Qguerovaé heruvy rd anha oity ju yvy rupi. Opa mara
rei oguereko ramo Jesus ijayvu atd anha pe. Ha'e rami vy
kunumi va'e omonguera vy omboaxa ju tuu pe.

43 Ha'e ramo pavé rei onhemondyipa Nhanderuete
po'akaa oexa uka ra oexa vy.
Mateus 17.22,23; Marcos 9.30-32

Jesus ojapo va'e pavé oexa vy onhemondyipa ramo
aipoe'i guemimbo'e kuery pe:

44 — Penema'endu'a riae ke pova'e ayvu re: Ava ra'y
ojeapo va'ekue omboaxaa 'rd avakue po py — he'i.

45Ha'e rami tef ha'e kuery noendu kuaai, ndoikuaa uka
poravei ramo. Nda'ipy'a guaxui vy noporandui guive ha'e
nunga re.

Mateus 18.1-5; Marcos 9.33-37

46 Ha'e kuery joupe-upe ijayvu mava'e ete pa joegui
yvateve va'e omoia 'raa re.
47Ha'e rd Jesus ma ha'e kuery py'are oi va'e oikuaa vy ojee
omonhemboja petei kyri va'e, ha'e omoi oyvy'iry.

48 Ha'e vy aipoe'i guemimbo'e kuery pe:

— Amongue xerery rupi kova'e kyri va'e omovaé vy
xee avi xemovaé. Ha'e xemovaé va'e ma xembouare avi
omovaé. Mba'eta peé kuery va'e regua pavé gui yvyive
va'e ma yvateve va'e oiko.

Marcos 9.38-40
49Jodo aipoe'i:

— Orembo'ea, petei ava roexa kuri nderery rupi anha
oipe'a rd. Ha'e ramo ndoroipe'a ukavei, mba'eta nhan-
derupivegua e'j ramo — he'i.

50 Ha'e ramo Jesus ombovai:

— Nda'evei ndapeipe'a wukai agud, mba'eta
penderovaigua e'y va'e ma penderupivegua ae.

Samaria pygua kuery Jesus nomovaéiague

51 Yva re ju heraa agud ovaé rai'i ma ramo, hova re
ojekuaa Jerusalém katy oo agud opy'a re omoi va'ekue.
52 Ha'e vy guenonderd omondouka imombe'uard. Ha'e
ramo ha'e kuery oo vy petei Samaria pygua kuery rekoa
py ovaé oguereko katu agud oke agua.
53 Ha'e rd ha'e pygua kuery ma nomovaéxei, Jerusalém
katy ooa oikuaa vy.*

54Ha'e nunga hemimbo'e kuery Tiago ha'e Jodo oexa vy
oporandu ixupe:

— Senhor, reipota pa rombou uka tata yva gui ha'e
kuery omomba agua?

55 Ha'e ramo Jesus ojere vy ijayvu atd ha'e kuery pe.
[Ha'e vy aipoe'i:

— Peé kuery ndapeikuaai mba'e nunga nhe'é gui pa
peikoa.
56 Mba'eta Ava ra'y ojeapo va'ekue ma avakue nhe'é
omomba agud e'y ou, ha'e rd ogueraa jepe agud — he'i.]
Ha'e gui amboae tekoa katy ju oje'oi.

Mateus 8.18-22

57Ha'e kuery oje'oia rupi amongue aipoe'i:

— Xee aa ta nderupive reoa katy rei.

58 Ha'e ra Jesus ombovai:

* ) X ' .
9:53 Samaria pygua kuery nomova€Xel, mba'eta Judeu kuery
reve joe ija'e e'§ va'e vy (Jodo 4.9).

— Aguara'i oguereko 'rd okua, guyra'i oveve va'e voi
oguereko guaity. Ha'e rd Ava ra'y ojeapo va'ekue ma nei
oakd omboguejyaty ndoguerekoi — he'i.

59 Amboae pe Jesus aipoe'i:

— Eju katu xerupive.

Ha'e va'e ombovai:

— Taa ranhe xeru tanhono pora.

®0Ha'e ramo Jesus aipoe'ive ju:

— Tove omanogue ae tonhono pord omano va'ekue.
Ha'e ra ndee ma tereo emombe'u Nhanderuete po'akaa —
he'i.

61 Amboae ju aipoe'i ixupe:

— Senhor, xee aa ta nderupive. Ha'e rami tei taa ranhe
tamombe'u xero pygua kuery pe.

62Ha'e ra Jesus ombovai:

— Avave rei yvy karaia re ojopy heravy reve guakykue

re oma'é va'e nda'evei Nhanderuete po'akaa pyguard —
he'i.

10

Setenta guemimbo'e kuery omondoukaague

1 Ha'e va'e rire Senhor ma setenta ju oiporavo, ha'e
vy guenonderd mokd-mokoi omondouka tetd ha'e tekoa
nhavo ha'e oo agua rupi.
2Ha'e kuery pe aipoe'i imondovy:

— Mba'ety ma tuvixa, ha'e rd omba'eapo va'e kuery ma
mbovy'i. Ha'e nunga rupi pejerure Senhor mba'ety ja pe
ombou retave agud imba'ety rupi omba'eapo va'era.

3 Tapeo. Xee romondouka vexa'i rami aguara mbyte rupi.

4 Peraa eme voko, popoka, nei py regua. Tape rupi
pexarura eme guive avave pe.

5Joo py pevaé vy aipopeje 'rd: “Kova'e oo pygua kuery
ta'ikuai pora”, peje.



Lucas 10:6 48 Lucas 10:15

6 Xapy'a rei ha'e py oiko poridxe va'e of ramo hexe oiko
'rd peroayvu pordague. Ha'e ra jipoi ramo pendere ae 'rd
ojeapa peroayvu poraague.
700 pevaéague py ae 'rd pepyta. Pe'u ha'e pey'u 'rd ha'e
kuery ome'é va'e rei. Mba'eta omba'eapo va'e kuery ma
ha'eve ojopy agud omba'eapoague repy. Peva eme oo
mboae-ae rupi.
8 Teta pevaéa py penemovaé pora ri ramo pe'u 'rd ome'é
va'e rei.
9 Ha'e py pemonguera 'rd imba'eaxy va'e, ha'e aipopeje
ha'e kuery pe: “Pendevy namombyryvei ma Nhanderuete
po'akaa ojekuaa agud”, peje.
10Ha'e ra tetd pevaéa py napenemonhembojaai ramo tape
rupi peo vy aipopeje 'ra:
11 “Peneretd guigua yvy ku'i orepy re oja va'ekue voi
roitypa, penderovai roikuaa uka agud roeja ma rovya.
Ha'e rami tei peikuaa pota pova'e re: Namombyryvei ma
Nhanderuete po'akaa ojekuaa agui”, peje.”
12 Ajpoa'e peé kuery pe: Opaa dra ha'e va'e tetd pygua
kuery gui Sodoma pygua kuery nombopagaaive 'ra.
Mateus 11.20-24

13— Peg Corazim ha'e Betsaida pygua kuery pe nda'evei
ete 'rd.* Mba'eta pendea py hexa pyri ajapo va'e ramigua
Tiro ha'e Sidom tetd py ajapo va'e rire, ha'e kuery ojeko
rerova voi 'rdgue. Ha'e rami vy ajukue vaikue py on-
hemonde vy oguapy 'rague tanhimbu py.
14 Ha'e nunga rupi nhombopagaa ara peé kuery gui om-
boaxyave 'rd Tiro ha'e Sidom pygua kuery.
15 Ha'vy peé Cafarnaum pygua kuery, peo 'rd teve yva
peve? Any, pe'a 'rd tata ogue e'y va'e py.

* . s 5 : !
10:11 Lucas 9.5 10:13 Tiro ha'e Sidom tetd ma yma heko vai ete va'e
ikuaiague (Isafas 23.1-18).

16 — Pendeayvu oendu va'e ma xeayvu avi oendu, ha'e
rd napenenhe'é rendui va'e ma xee avi naxenhe'é rendui.

Ha'iz1 ra naxenhe'd rendui va'e ma xembouare avi nonhe'é
rendui.

Setenta 0o va'ekue ojevypaague

17Ha'e gui setenta omondouka va'ekue ovy'a reve ojevy
vy aipoe'i okuapy:

— Senhor, nderery rupi oreayvu ramo anha kuery voi
orenhe'é rendu karamboae! — he'i okuapy.

18 Ha'e ra ombovai:

— Xee ma Satands aexa karamboae overa va'e rami yva
gui ho'ara.

19 Ha'e gui peé kuery rombopo'aka mboi ha'e japeuxa re
pepyrd agud, nhanderovaigua po'akaa ha'e javi re guive,
pendere mba'eve rei oiko e'y re.
20 Ha'e rami tei perovy'a eme anha kuery re pen-
depo'akaa rive, ha'e rd yva re penderery omboparaa ma
irnoinyague.>|<

Mateus 11.25-27

21Ha'e va'e jave ae Jesus ovy'a Nhe'€ Ky'a E'y gui. Ha'e
vy aipoe'i:

— Xeruyvaha'e yvy re ndepo'aka va'e, xee roguerovy'a,
mba'eta ha'e nunga ma hi'arandukue pe ndereikuaa ukai,
nei ombo'e pyre pe'y guive. Yvyigueve'i pe anho reikuaa
uka. T4, Xeru, ha'e rami ae reipota.

22 — QOpa mba'e Xeru ome'émba xevy. Avave rei
ndoikuaai Ta'y, Tuu e'y vy. Ha'e avave rei ndoikuaai Tuu,
Ta'y e'y vy, ha'e amongue pe Ta'y oikuaa ukaxea va'e ete'i
— he'i.

23 Ha'e gui ma guemimbo'e kuery pe ju aipoe'i ha'e
kuery ae'ia py:

* .
10:20 Apocalipse 3.5

— Ovy'a ete 'rd mba'emo peé kuery pexa va'e rexaa
kuery.
24 Mba'eta xee aipoa'e pordve pévy: Heta ikuai raka'e
profeta ha'e huvixave peé kuery pexa va'e oexaxe tei
ndoexai, ha'e pendu va'e oenduxe avi tei noendui raka'e.

Samaria pygua porayvu va'e omombe‘uague

25 Petei ava lei re nhombo'e va'ety opu'd ho'amy Jesus
oeko a'd vy. Ha'e vy aipoe'i:

— Porombo'ea, mba'e nda'u ajapo 'ra tekove mari e'y
aupity agua?

26 Ha'e ramo ixupe ju Jesus oporandu:

— Mba'e tu ipara oiny lei re? Mba'exa tu reikuaa?

27 Ava va'e ombovai:

— “Reayvu 'rd Senhor Nderuete ndepy'a ha'e javi
py, ndereko, nembaraetea ha'e ne'arandua ha'e javi py
guive.” Ha'e “Reayvu 'rd neirii kuery ndee ae rejeayvua
rami” — he'i.*

28Ha'e rami ra Jesus aipoe'i:

— Ha'evea rami rembovai. Ha'e rami rejapo vy reupity
'rd tekove — he'i.

29 Ha'e rami tei ava va'e onhemboeko porixe vy opo-
randu Jesus pe:

— Mara ramigua tu xeir( kuery?

30Ha'e rd Jesus ombovai:

— Petel ava ma Jerusalém tetd gui oguejy ovy Jericd
katy oo vy. Ha'e gui ha'e va'e ma jojuka va'ety kuery po
py oi vai ramo ixugui oipe'apa, oinupdmba guive. Ha'e vy
oeja oje'oivy omano rai'i va'e.

31— Ha'e jave py tape rupi ou petei sacerdote. Ha'e va'e
oexa tei ojepekuavo ovy.

%k
10:27 Levitico 19.18, Deuterondmio 6.5

32— Ha'e rami ae avi petef levita ha'e rupi ou vy oexa
tei ojepekuavo avi ovy.

33 — Ha'e gui ma petei Samaria pygua oguata ouvy vy
oaxa avi ha'e rupi. Ha'e va'e ma oexa vy omboaxy.

34 Ha'e vy onhemboja vy ojokuapa ijai, azeite ha'e vinho
oikyty reve. Guymba dry ae oupi vy ogueraa petei okea
aty py opena agua.

35 — Ko'€ ju mokof dra repy oguenoé vy ome'é hoo va'e
pe. Ha'e vy aipoe'i: “Epena pord tema kova'e ava re.
Ha'e gui xapy'a rei repenaa rupi regatave ri ramo ajevy
vy amboekovia 'rd”, he'i.

36 — Ha'e va'e mboapy va'e regua, ndee reikuaa ra
mava'e nda'u jojuka va'ety kuery po py oi vai va'ekue irii
oiko?

37Ha'e ra lei re nhombo'e va'ety ombovai:

— Omboaxy va'ekue rima.

Ha'e ramo Jesus aipoe'i ixupe:

— Tereo ha'vy, ndee voi ha'ekue rami eiko.”

Maria ha'e Marta ro py of jave guare

38 Ha'e kuery oovea rupi Jesus ovaé petei tetd'i py. Ha'e
ramo petei kunha Marta hery va'e omovaé ngoo py.
39 Ha'e py oiko avi ikypy'y Maria hery va'e. Ha'e va'e ma
oguapy oiny Senhor yvyry ombo'e rd oendu agua.

40 Marta ma ha'e ramia ja opy rupi mba'emo ojapo vy
ojapura rei oikovy. Ha'e vy Jesus-a py ou vy aipoe':

— Senhor, rexarive va'e ty'y xekypy'y xee ae'i mba'emo
ajapo agua oeja ra? Aipo'ere na tou taxepytyvo.

41Ha'e ra Senhor ombovai:

— Marta, Marta, ndereguapyi rei ndepy'a eta reia rupi.
42 Mbovy'i jajapo tei ha'eve va'e, ha'e rami e'y vy petei'i
anho. Ha'e ra Maria ma oiporavo iporadve va'e. Ha'e ramo
ha'e nunga ndoipe'aai 'rd ixugui.

*
10:37 1Joao 3.17,18

11
Mateus 6.9-13
1 Petei dra Jesus onhembo'e oiny petei henda py.

Jjayvupa ma jave petel hemimbo'e ojerure ixupe:

— Senhor, orembo'e na ronhembo'e kuaa agua re, Jodo
guemimbo'e kuery ombo'eague rami avi.

2Ha'e ramo ombo'e. Ha'e vy aipoe'i:

— Penhembo'e vy aipopeje 'rd: “Xeruete, tove nderery
tomboetea. Tovaé ndepo'akaa ojekuaa agua.
3Ha'e ko'€ nhavd ejou uka ro'u va'era.

4 Emboguepa rojejavyague, ore voi orevy oreve va'e rop-
erdoaa rami avi. Orereity uka eme guive poromoangekoa
pe”, peje 'ra.

Irii mba'emo re ojerure anho rei va'e omombe'uague

> Jesus aipoe'i avi:

— Amongue peé kuery va'e regua pytli mbyte jave
peneirli ovaé 'ra pendero py. Ha'e vy aipoe'i 'rd pévy:
“Xeirti, eiporuka xevy mboapy mbojape.

6 Mba'eta petei xeirli oguataague gui ovaé tei mba'eve
ndarekoi ixupe ame'é va'erd”, he'i 'ra.

7 Ha'e ra penderopy gui pembovai 'rd: “Xemoangeko
eme, mba'eta oké onhemboty ma, ha'e xera'y kuery on-
henomba ma xereve. Ndavy reguavei ame'é agud ndevy”,
peje 'ra.

8 Ha'e rami tei xee aipoa'e pévy: Peneirii ae tei xapy'a rei
napepu'dxei 'rd mba'emo peme'é agui. Ha'e ramia gui
onhea'dve tema ramo peme'é nho 'rd oikotevé va'e ha'e
javi.*
Mateus 7.7-11

9 — Ha'e nunga rupi aipoa'e pévy: Pejerure, ha'e ramo
ome'éa 'rd. Peka, ha'e vy pejou 'rd. Penhendu uka, ha'e
ramo oké oipe'aa 'ra pévy.

* /.
11:8 Lucas 18.1; Efésios 6.18

10 Mba'eta ha'e javive ojerure va'e ojopy 'rd, oeka va'e ojou
'rd, ha'e onhendu uka va'e pe oipe'aa 'ra.
11 Mava'e peé avakue nda'u pendera'y [mbojape re ojerure
rd peme'é 'rd ita? Xapy'a rei rd] pira re ojerure ra mboi ri
nda'u peme'€ 'rd pira rekovia?
12Ha'e rami e'§ vy uru rupi'a re ojerure rd japeuxarinda'u
peme'é 'ra?
13Pendu ke, peé kuery pendereko vai va'eri mba'emo pora
peme'é kuaa va'e pendera'y kuery pe. Ha'e gui Nhanderu
yva pygua katuve nda'u nome'éi 'rd ri Nhe'é Ky'a E'y
ojerure va'e pe?
Mateus 12.22-30; Marcos 3.20-27

14 Amboae py Jesus oipe'a anha nhomboayvu e'y va'e.
Anha ojepe'a rire ijayvu e'y va'ekue ijayvu ju ma. Ha'e
ramo heta va'e kuery onhemondyipa.
15Ha'e rami tei ha'e kuery va'e regua amongue aipoe'i:

— Peva'e tu anha ruvixa Belzebu po'akaa rupi rima
oipe'a oikovy anha kuery — he'i.
16 Ha'e ramo amboae kuery oeko a'd vy ixupe ojerure yva
guigua hexa pyra ojapo agua re.

17Ha'e rami rd ha'e kuery py'a re oi va'e ha'e oikuaapa
vy aipoe'i:

— Tetd pygua kuery minha jomeme ri opu'd vy nho-
momba 'r3, ha'e petei-tei oo pygua kuery joguero'a 'ra.
18 Ha'e rami ae avi Satanas kuery meme ri joe opu'd va'e
rire mba'exa tu ipo'akave ta? Po rami xeayvu mba'eta
aipopeje Belzebu po'akaa rupi anha kuery aipe'aa rami.
19 Anheté ri xee Belzebu po'akaa rupi anha aipe'a ramo,
mba'e xagua po'akaa rupi tu ha'vy pendera'y kuery
oipe'a? Ha'e nunga rupi ha'e kuery ae oikuaa uka 'ra
pendeayvu rivea.

20 Ha'e ra Nhanderuete po rupi ae xee anha aipe'a ramo
anheté ete Nhanderuete po'akaa ojekuaa ra'e peé kuery
pe. . ~ . . . ~

21 — Ha'e gui petei ava ojerovia vaipa va'e ngoo oard
oikovy ramo opa mba'e oguereko va'e of pora 'ra.
22 Ha'e gui ma petel ixugui ojeroviave va'e ou vy oity
'rd. Ha'e vy hembiporu ojeroviaague oipe'apa vy joupe
omboja'opa 'rd oguereko va'ekue.

23 — Xerevegua e'y va'e ma xerovaigua ikuai, ha'e xea
py ndajoguerui va'e ma xegui nhomonheguaémba 'ra.

Mateus 12.43-45

24 — Ha'e rami avi petei ava gui nhe'€ vai ojepe'a vy oo
'rd tekoa e'ya rupi oiko, ikane'dgua agud oeka vy. Ha'e gui
ndojoui vy ojeupe aipoe'i 'rd: “Aa ju ta xero ajepe'aague
py”, he'i 'ra.
25 Ha'e rami vy ou ju vy ojou 'rd ngopy oipeipa ha'e
omoatyrdmba pyre.
26 Ha'e gui ma oo vy sete irfird ju ogueru 'rd nhe'é ixugui
nda'eveive va'e, ha'e py ovaé vy ikuai va'erd. Ha'e rami
rire ava va'e pe ma opaa py jypy guare gui nda'eveive 'ra.

Petei kunha ijayvu nhenduague
27 Ha'e rami Jesus ijayvupa ma ramo teta mbyte gui
petei kunha ijayvu nhendu. Ha'e vy aipoe'i ixupe:
— Ovy'a ete 'rd nekuavaare, nemokambuare.
28Ha'e ra ombovai:
— Ha'e rami 'rague py ovy'a ete 'rd Nhanderuete ayvu
. . . sk
oendu vy ha'ekue rami ikuai va'e — he'i.
Mateus 12.38-42
29 Heta va'e kuery ijatypa ramo Jesus aipoe'i:

— Kova'e kuery ma heko vai va'e vy ojerure mba'emo
kuaa ukaard ajapo agud. Ha'e rami tei ha'e kuery pe

%
11:28 Lucas 8.19-21

peteive ndojapoai 'rd, Jonas re oiko va'ekue ramigua e'y
VY.

30 Mba'eta Ninive pygua kuery oikuaa agua Jonas oikoague
rami avi Ava ra'y ojeapo va'ekue voi oiko 'rd ajgua kuery
oikuaa agua.

31 Nhomboayvua dra py huvixave kunha kuaray puku-
a katygua opu'a ho'amy vy ijayvu 'rd ajgua kuery re,
mba'eta yvy apy gui kunha va'e ou rire Salomdo 'arandua
oendu agud. Ha'e ra apy oi va'e ma Salomao gui yvateve
va'e.

32 Nhomboayvua ara py Ninive pygua kuery voi opu'a vy
ijjayvu 'rd okuapy ajgua kuery re, mba'eta Jonas ayvu
omombe'u rd ha'e kuery oendu vy ojeko rerovapa rire.

Ha'e ra apy oi va'e ma Jonas gui yvateve va'e.
Mateus 6.22,23

33 — Avave rei tataendy omoendy vy nomoi 'r hi'a py,
nei ajaka guyry guive. Ofaty py ae 'rd omofia, oike va'e
kuery hendy va'e oexa pora agua.

34 Ha'e rami ae avi nhanderexa ma nhanderete moex-
akdard oi. Xapy'a rei nderexa ipord vy omoexakd 'ra
nderete ha'e javi rupi. Ha'e ra nderexa na'ipordi ramo ma
nderete ha'e javi pytiimba 'ra.

35 Ha'e nunga rupi eikuaa pota ke nemoexakaara of va'e
pyti e'y agua.

36Ha'e ra xapy'arei nderete ha'e javi omoexakaa, nei petei

henda py pytfia noi ri ramo tataendy rami 'rd omoexaka
opa rupl.

Fariseu kuery pe Jesus ijayvu eteague
37 Opa ma Jesus mba'emo re ombojoja vy ijayvupa ramo
petei fariseu aipoe'i hupive oo agud okaru vy. Ha'e ramo
hoo py ovaé vy oguapy okaru agua py.
38 Ha'e gui fariseu ma Jesus ojepoei 'y re okaru ta ramo
oexa vy onhemondyi.

39 Ha'e ramo ixupe Senhor aipoe'i:

— Peé fariseu kuery ma karo ha'e hy'a pejoi 'rd
hi'arykue rupi rive. Ha'e ra pendepy'apy rupi ma pe-
jokore ha'e pejejoko e'§a anho oi.

40 Pene'arandu e'y va'e, penderete apoare e'y ri nda'u
pendepy'a apoare avi oiko?

41 Ha'e rami 'rdgue py iporiaukue'i pe mba'emo pereko
va'e peme'é vy 'rde opa mardgua gui ha'eve va'e ju 'ra
peiko.

42 — Peé fariseu kuery pe nda'evei ete 'rd, mba'eta
dizimo peme'é 'rd horteld, arruda ha'e mba'emo rogue'i
ha'e javi regua gui. Ha'e rd ha'evea rami pejoguereko
ha'e Nhanderuete peayvua rupi ma napendekuaixei. Ha'e
nunga voi pejapo 'radgue amboae ramigua pejapoa rami
avi.

43 — Peé fariseu kuery pe nda'evei ete 'rd, mba'eta
penhembo'eaty py peixe 'rd tenda tenondeve oi va'e py
anho. Tetd mbyte rupi voi peipota 'rd pendevy oxaruraa
pora'i.

44— Nda'evei ete 'rd pévy. Yvyra rupa ndojekuaavei
va'e rami pendekuai, mba'eta ha'e va'e ary rupi avakue

] ~ . 1~ *
oaxa 'rd oikuaa e'y vy.

Lei re nhombo'e va'ety pe nda'evei ete 'rda re ijayvuague
45 Ha'e ramo petef lei re nhombo'e va'ety ombovai vy
aipoe'i Jesus pe:
— Porombo'ea, ha'e rami ndeayvu vy ore kuery re voi
rima ndeayvu ra'e.
46 Ha'e ramo ombovai:

* *

11:39 Mateus 23.5-7,23-28; Marcos 7.1-5 11:44 Ha'e kuery reko rami
Vy yvyra rupa ary rupi oaxa vy onhemongy'a 'rd. Ha'e nunga rupi omoxii 'rd
pavé oexa vy oikuaa agud (Mateus 23.27).

— Peé kuery lei re penhombo'e va'ety pe voi nda'evei
ete 'rd, mba'eta avakue pembovoyi 'rd ndogueropo'akai
va'erd py. Ha'e rd peé ma nei penekud py voi napeipytyvai
'ra.

47 — Peé kuery pe nda'evei ete 'r3, mba'eta pejapo 'rd
oo ra'angaa'i penamofi kuery profeta kuery jukaare rupa
ary guara.
48Ha'e nunga rupi peikuaa uka penamoi kuery jojukaague
pejou porda, mba'eta ha'e kuery ma profeta kuery ojuka
rire peé ju pejapo hupa dry guara.

49 Ha'e nunga rupi Nhanderuete o'arandua rupi aipoe'i
va'ekue: “Ha'e kuerya py xee ambou 'rd profeta ha'e
apdstolo kuery. Ha'e va'e kuery regua amongue ojuka 'r3,
ha'e ra amboae kuery ma oguereko axy 'rd”, he'i va'ekue.
50 Ha'e rami ajgua kuery ikuai yvy itui ypy guive profeta
ruguy omoeéague re opaga agua rami,

51 Abel ruguy omoéague guive'i Zacarias ruguy omoéa
peve. Ha'e va'e ma Nhanderuete ropy altar oi va'e yvyry
ojukaa va'ekue. Ha'e nunga rupi xee aipoa'e porave pévy:
Aygua kuery ae 'rd opaga ha'e nungakue re.

52— Peé kuery lei re penhombo'e va'ety pe nda'evei ete
'rd, mba'eta peipe'a mba'emo kuaa ukaara oi va'e. Peé ae
voi ndapeikuaa pota etei, ha'e oikuaaxe va'e kuery pe ma
ndapeikuaa ukai guive.

Jesus ojuka agud re onhembopy'a okuapyague

53Jesus ojepe'a ta ma ovy ra lei re nhombo'e va'ety ha'e
fariseu kuery ipoxypa vy ijayvu ete okuapy ixupe. Opa
mba'e re oporandu omof vaixe vy,
>4jjayvuague py ae ojopy vaixe vy.

%k
11:46 Mateus 23.1-4,13,29-36

12

Trigo mbovua re fariseu kuery reko ombojoja reve nhomon-
getaague

1Heta va'e kuery ono'6mba vy joe ojeapi-api rei okuapy
ramo Jesus aipoe'i guemimbo'e kuery pe anho'i:

— Penheangu ke fariseu kuery regua trigo mbovua gui.
Ha'e va'e ma heko pord merami rivea.
2Mba'eta onhomi mbyre oexa ukapaa 'r3, ha'e oikuaa uka
e'y pyre oikuaapaa 'ra.

3 Ha'e rami vy opa mba'e pytli py pemombe'u va'ekue
hexakaa py ju oendupaa 'ra, ha'e opy joapyxa py pen-
deayvuague oo apyte ary gui ju omombe'ua 'ra.

4 — Xeirll kuery, xee aipoa'e pordve pévy: Pekyje
eme penderete jukaard kuery gui, mba'eta ha'e va'e rire
mba'eve ndojapo kuaavei ma 'ra pendere.

5 Xee amombe'u ta mava'e renonde pa ha'eve pe-
jererokyje agua: Pejererokyje 'ra jojuka rire tata ogue e'y
va'e py nhomombo agud ipo'aka va'e renonde. T4, aipoa'e
pévy, ha'e va'e renonde ae ha'eve pejererokyje agua.”

6 Petei nhirui guyra'i nda'u mokoi hata'i va'e repy rive
e'y ri? Ha'e rami va'eri nei peteive re Nhanderuete
ndaexarai.

7 Pende'a peneaka re of va'e voi oipapapa ma. Ha'e
nunga rupi pekyje eme, mba'eta heta guyra'i gui voi peé
pevareve.

8 — Aipoa'e avi: Avakue renonde xevy pe oikoa
omombe'u pord va'ekue ha'e javi ma Ava ra'y ojeapo
va'ekue voi omombe'u 'rd Nhanderuete pegua anjo kuery

renonde.
9 Ha'e ra avakue renonde naxemombe'uxei va'ekue ma
xee voi namombe'ui 'rd Nhanderuete pegua anjo kuery

renonde.

%k
12:5 Mateus 10.26-33

10 Mba'eta Ava ra'y ojeapo va'ekue re tef amongue ijayvu
vai ramo ha'e nungakue omboguepaa 'rd. Ha'e rd Nhe'é
Ky'a E'§ re ijayvu vaia ague ma nombogueai 'ra.”

11— Onhembo'eaty py pendereraa ramo, ha'e rami e'y
vy huvixa ha'e nhomboayvu va'ety kuery renonde tei
pendepy'a eta rei eme pembovai ha'e pendeayvu agua re.
12 Mba'eta ha'e jave py Nhe'é Ky'a E'§ oikuaa uka 'rd
pendeayvu agua.

Mba'e rakdte'ya re ijayvuague

13Ha'e va'e jave petei ava teta mbyte gui aipoe'i ixupe:

— Porombo'ea, aipo're ke'y pe tomboja'o orevy peguare
Xevy.

14Ha'e ramo Jesus aipoe'i ixupe:

— Ava, mava'e tu xemoi penderuvixara, penemba'e
amboja'o uka agua? — he'i.

15Ha'e vy aipoe'i ha'e kuery pe:

— Peiko kuaa ke, penheangu opa mba'e re pen-
erakdte'ya gui, mba'eta avakue rekove ma mba'emo
oguerekopaa re'y.*

16 Ha'e gui ma ha'e kuery pe omombe'u petei ayvu
mba'emo re ombojoja vy. Ha'e vy aipoe'i:

— Petei ava iporiau e'y va'e onhot§ va'ekue oiko pora.
17Ha'e rami vy ojeupe ae aipoe'i: “Mba'e nda'u ajapo 'rd,
mba'eta ndarekovei amono's va'ekue amoi pord agua.”

18 Aipoe'ive ju: “Po rami ajapo ta: Ambovaipa ta mba'emo
amoi poraaty, ha'e gui tuvixave va'e ju 'rd ajapo, ha'e va'e
py amoi pora agud amono'5 va'ekue ha'e areko va'e ha'e
javi.

19Ha'e gui ma aipoa'e 'rd xejeupe: ‘Heta mba'e pord areko
heta ma'etya reguard. Ay ma apytu'u 'rd, akaru, ay'u ha'e
avy'a 'rd aikovy’, ha'e 'rd”, he'i.

* *
12:10 Mateus 12.31,32; Marcos 3.28-30 12:15 1 Timdteo 6.9,10

20 — Ha'e ra ixupe Nhanderuete aipoe'i: “Mba'e 'arandu
e'y, kova'e pyavyve oipe'aa 'rd nenhe'é. Ha'vy mba'emo
remoi pora va'ekue, mava'e pe 'rd tu opyta?” he'i.

21— Ha'e rami ae 'rd oiko ojeupe guard mba'emo omoi
pora tei Nhanderuetea py ma mba'eve ndoguerekoi va'e
re.

Mateus 6.25-34

22Ha'e gui Jesus aipoe'i guemimbo'e kuery pe:

— Ha'e nunga rupi xee aipoa'e pévy: Pendepy'a eta
rei eme pendekove re, nei pe'u va'erd ha'e penderete re
pemoi va'era re guive.

23 Mba'eta penderekove ma tembi'u gui ovareve, ha'e
penderete ma ao gui ovareve.

24 Peikuaa pota na uruvu kuery re. Ha'e kuery ma mba'eve
nonhotyi, nomono'di, nomoi pordi, nei oguy ma voi
ndoguerekoi guive. Ha'e rami tei Nhanderuete omongaru
herekovy. Peé kuery ma guyra'i gui voi pevareve.

25 Mava'e nda'u pendepy'a eta rei vy pembopukuve kuaa
'rd ruxa'i peikove agua?

26 Mba'emo ruxa'i va'e ndapejapo kuaai va'eri mba'e re tu
mba'emo mboae re rive nda'eveive pendekuai?

27 — Peikuaa pota na yvoty ikuai va'e re. Ha'e va'e
ma mba'emo oipopé va'e'y, omboyvi kuaa va'e'y guive.
Ha'e rami tei xee aipoa'e pévy: Salomdo minha opa
maragua oguerekopa va'eri kova'e yvoty rami nonhemon-
dei raka'e.

28 Ha'e gui Nhanderuete ha'e rami omonhemonde 'r2 jai
rogue ay nhuiindy re ikuai, ha'e gui ko'é tata py omomboa
va'erd va'eri. Peé kuery re katuve opena porive 'r3,
ndaperovia porai va'eri.

29 Ha'e nunga rupi pendekuai eme pe'u ha'e pey'u va'era
pejouxea rupi rive, nei pejapura rei eme,

30 mba'eta ha'e nunga jouxea rupi amboae regua kuery
ikuai yvy jave re. Penderu ma oikuaa ae ha'e nunga
peikotevé va'ea.

31Ha'e nunga rupi jypy'i peka 'rd ipo'akaa. Ha'e ramo 'rde
opa mba'e ome'é avi pendevy.

32— Xerymba kuery mbovy'i pendekuai tei pekyje eme,
mba'eta Penderu pendererovy'a vy pendevy ome'é 'rd
opo'akaa.
33Ha'e nunga rupi pevendepa ke pereko va'e, ha'e hekovi-
akue peme'€ iporiaukue'i pe. Ha'e rami vy 'rd yva re
pejou voko ivaipa e'y va'erd ha'e mba'emo imara e'y va'e,
mba'eta ha'e py ma imonda va'e novaéi 'r3, nei vixo'i ma
voi ndo'upa rei 'ra guive.”

34 Mba'eta penembovy'a va'e oia py penekuraxd py peé
voi peixe avi 'ra.

Tembiguai opatd oard kuaa va'e omombe'uague

35 — Pejeku'a jokua ke, tataendy pembogue uka eme
guive.
36 Pendekuai ke avakue opaté omendaa gui ojevy ra guara
oard va'e rami, mba'eta oké re ombota xapy'a ramo ha'e
kuery oipe'a vyvoi agué.*
37 Ha'e rami vy hembiguai kuery ovy'a ete 'rd ipatd ou vy
oexa rd oard okuapy va'e. Anheté aipoa'e pévy, ha'e ae
oiko katu vy omboguapypa 'rd mesa py, ha'e vy ou vy ojara
'rd ha'e kuery pe.
38 Pytil mbyte e'y vy pytil mbyte raxa'i jave ovaé xapy'a
tef oard okuapy va'e ovy'a ete 'rd ha'e rami ikuaia py ojou
ramo.

39 — Ha'e rami avi peikuaa pota ke pova'e re: Petei hoo

va'e oikuaa va'e rire mba'e hora pa imonda va'e ovaé 'raa,
[oard vy] ndogueraa ukapai 'rdgue ngopy gui.

* *k
12:33 1 Pedro 1.3-5 12:36 Mateus 24.42-44; Marcos 13.32-37; Lucas
21.34-36

40 Pendekuai kuaa pota ke peé voi, mba'eta ndapeikuaa
potavei rei jave 'rd Ava ra'y ojeapo va'ekue ou — he'i.
41Ha'e ramo Pedro oporandu:

— Senhor, pova'e ayvu pa ore kuery pe anho, tyrd pa
amboae kuery pe avi remombe'u?

42 Senhor ombovai:

— Ha'vy mava'e nda'u peiko tembiguai ojeroviapy ha'e
joe opena kuaa va'e? Ha'e ramigua ma ipatd omoi 'r3 oiril
kuery okaru agui hora py omongaru va'era.

43 0vy'a ete 'rd tembiguai kuery ipatd ou ramo ha'e rami
ojapo va'e.

44 Anheté aipoa'e pévy: Ha'e va'e pe opena uka 'rd opa
mba'e oguereko va'e re.

45 Ha'e rd xapy'a rei ha'e va'e tembiguai ojeupe “Xepatd
ndou voi 'rd teve”, he'i vy oinupdmba 'rd avakue ha'e
kunhague hexeve ikuai va'e. Okaru ha'e oy'u 'ra oka'u
peve.

46 Ha'e gui ma ha'e va'e tembiguai noarévei vy ndoikuaa
potavei rei oikovy jave ipatd ovaé 'rd. Ha'e rami vy
ombopaga 'ra heko vai va'e kuery reve.

47 — Ha'e gui tembiguai ipatd oipota va'e ojapo agud
oikuaa va'eri ndoiko katui, nei oipotaa rami ndojapoi
va'ekue ma oinup3a vaipa 'ra.

48 Ha'e rd opatd oipota va'e ndoikuaai vy ri ha'eve
e'§a rami ojapo oikovy va'ekue ma noinupaa vaipai 'ra.
Mba'eta amongue pe ome'é retaave rire ixugui oipotaave
'rd. Ha'e rami ae avi amongue pe opena uka retaave rire
ixupe ojerureave 'ra.
Mateus 10.34-36
49 — Xee aju tata amboja agud ko yvy re. Xevy pe ha'eve

~ . k
'rdgue hendy ma va'e rire.

%k
12:49 Mateus 10.34-36

50Ha'e rd xevy peguara oi avi petel nhemongarai ha'e va'e
py anhemongarai uka agud. Ha'e nunga oiko e'ya ja xee
nda'evei aiko.

51Tyrd pa peé kuery pexa'd aju yvy re ikuai va'e petei rami
ikuai agud? Any, xee ma aipoa'e pévy: Joo rami e'j-e'y
ikuai agua aju.

52 Mba'eta aj gui ma petei oo py petei nhirui ikuai va'e
oja'o 'rd: mboapy ikuai 'rd mokofi rovai, ha'e mokofi ikuai
'rd mboapy rovai.

53Tuu opu'd 'rd gua'y re, ha'e ta'y opu'd 'rd nguu re. Ixy
opu'ad 'rd omemby re, ha'e imemby opu'a 'rd oxy re. Ime
Xy opu'd 'rd opi'ara'yxy re, ha'e ipi'ara'yxy opu'a 'rd ome
Xy re.

Mba'emo kuaa ukaard oi va'e re ijayvuague

54 Heta va'e kuery pe aipoe'i avi:

— Ka'arua katy arai ojekuaa ra pexa vy aipopeje 'ra:
“Oky ta.” Ha'e gui ma ha'ekue rami ae 'ra oky.
55Ha'e kuaray puku-a katy gui yvytu oipeju ramo “Kuaray
haku ta” peje 'ra. Ha'ekue rami ae avi kuaray haku 'ra.
56 Pendeko pord merami rive va'e, yvy ha'e yva re pema'é
vy peikuaa 'rd mba'emo. Ha'e rami va'eri ndapexa kuaai
ay oiko va'e.”
57 Mba'e re tu ndapeikuaa potai pendejegui ae, ha'evea
rami peiko agua?
58 Ha'e rami vy pendovaigua reve huvixaa py peo vy tape
rupi ma voi peikuaa pota ipo gui peo jepe agud. Ha'e
rami e'j ramo penemboaxa 'rd penemboayvuara pe, ha'e
penemboayvua ma jopya pe ju 'rd penemboaxa, ha'e gui
jopya ma penembo'a 'rd nhua py.
59 Xee aipoa'e pévy: Napeéi 'rd ha'e gui pepagapa e'ya ja.

* *
12:53 Miquéias 7.6 12:56 Mateus 16.1-4

13

Galiléia pygua kuery omanoague, ha'e Siloé py torre
ho'aague re ijayvuague

1Ha'e va'e jave py amongue ovaé vy Jesus pe omombe'u
Galiléia pygua kuery mymba ojuka reve ome'é jave py ha'e
kuery ruguy avi huvixa Pilatos omoé ukaague, mymba
ruguy onhe&ague pyve.”
2Ha'e ramo ha'e aipoe'i:

— Peé kuery pexa'd teve Galiléia pygua kuery mboae
gui ha'e va'e kuery heko vaivea, ha'e rami oiko vai agua?
3 Any, xee aipoa'e porave pévy: Peé voi ndapejeko rerovai
vy pekanhymba avi 'rd ha'e kuery rami.

4 Ha'e gui Siloé py dezoito ikuai va'ekue ary torre ho'a
vy ojukapa raka'e. Ha'e kuery nda'u amboae kuery
Jerusalém py ikuai va'e gui ojejavypave ri?

5> Any, xee aipoa'e porave pévy: Peé voi ndapejeko rerovai
vy pekanhymba avi 'rd ha'e kuery rami.*

Figo'y hi'a e’y va'e omombe'uague

6 Ha'e gui Jesus omombe'u pova'e ayvu mba'emo re
ombojoja reve:

— Petei ava oguereko petei figo'y, uvaty mbyte onhoty
va'ekue. Hi'a re ija ou tei ndojoui.
7Ha'e vy aipoe'i uvaty re opena va'e pe: “Mboapy ma'ety
re ma apy hi'a re aju tei mba'eve ndajoui. Ejaya na.
Mba'erd tu hi'a vy e'§ yvy re hi'ai riae?”
8 Ha'e ra ombovai: “Senhor, tove ranhe kova'e ma'ety re.
Ajo'o 'ra hembypy rupi, yty ru'tigue amofi 'ra guive.

*
13:1 Apy ijayvu templo py huvixa Pilatos jojukaague re. Ha'e va'e jave
py Galiléia gui ha'e kuery ou va'ekue Nhanderuete pe mymba ojuka uka vy
~ ~ ~ e . *
ome'€ agud. Ha'e rd Pilatos ojuka ha'e py. 13:5 Ezequiel
33.11

9Ha'e gui hi'a ramo ha'eve ete 'rd. Ha'e rami e'y ra rejaya
uka 'r3”, he'i.*
Petei kunha oiko axy va'e omongueraague

10 Petei sabado py Jesus nhombo'e oiny onhembo'eaty
oiva'e py.

11 Ha'e py ou petei kunha dezoito ma'ety re ma nhe'é vai
omoingo axy va'e. Ojero'a rei oikovy, onhembo'yvi agua
nda'evei ramo.

12Ha'e gui Jesus oexa vy oenoi. Ha'e vy aipoe'i:

— Kunha, rekuera ma nemba'eaxya gui — he'i.

13 Hexe opoko ramove hi'yvi vyvoi. Ha'e vy oguerovy'a
Nhanderuete.

14 Ha'e gui ma onhembo'eaty pygua huvixa ma sabado
ara py Jesus nhomonguera ra oexa vy ndojou porii ete.
Ha'e vy aipoe'i heta va'e kuery pe:

— Mboapy meme dra of nhamba'eapo agud. Ha'e va'e
ara py 'rd peju pekuera agud, sdbado py e'y — he'i.

15Ha'e ramo ixupe Senhor aipoe'i:

— Heko pord merami rive va'e kuery, petei-tei nda'u
sabado ara py tei ndapejorai 'ra ri penerymba vaka e'y vy
mburika okaruaty gui pemboy'u vy peraa agua?

16 Mba'e re nda'u nda'evei sdbado py jaraa jepe agui
kova'e kunha Abrado ramymino va'e dezoito ma'ety re ma
Satands omoingo axy va'ekue? — he'i.

17 Ha'e rami ijayvu ra hexe ija'e e'y va'e kuery oendu
vy oximba. Ha'e rd heta va'e kuery ma ovy'a okuapy opa
mba'e pora Jesus ojapo ra oexa vy.

Mateus 13.31,32; Marcos 4.30-32

18Ha'e gui ma aipoe'i avi:

— Mba'e nunga nda'u Nhanderuete po'akaa reve joo
ramigua? Mba'e nunga re nda'u ha'eve ambojoja agua?

%k
13:9 Romanos 2.4; 2 Pedro 3.9

19 Mostarda ra'yi petei ava ngoka py onhoty va'e rami ae.
Mba' eta yvate vy yvyra rami 'rd hi'ai, ha'e haka re ma
guyra'i oveve va'e ojapo 'rd guive guaityra.
Mateus 13.33

20 Aipoe'ive ju:

— Mba'e nunga re nda'u Nhanderuete po'akaa ambo-
joja 'ra?
21Trigo mbovua rami avi ha'eve, mba'eta kunhague ojopy
vy mboapy ryru trigo re omoirdl 'rd irimba peve.

Oké ipo'i'i va'e re ijayvuague

22 Jesus oaxa ovy tetd ha'e tekoa ikuai va'e rupi.
Nhombo'e ovy Jerusalém katy oo vy.
23 Ha'e gui ma amongue ou vy oporandu ixupe:

— Senhor, mbovy'i teve ikuai oo jepe va'era?

24 Jesus ombovai:

— Penhea'd ha'vy oké ipo'i'i va'e rupi peike agud.
Mba'eta xee aipoa'e pévy: Mbovy e'y oikexe tei ndoikei

1o~k
ra.

25 Ha'e gui hoo va'e opu'd vy omboty 'rd ngoké. Peé
kuery ma oké re pembota-mbota 'rd oka katy gui. Ha'e
vy “Senhor, eipe'a na oké orevy” peje 'rd guive.

— Ha'e ramo ombovai vy “Xee ndaikuaai maguigua pa
peé kuery peikoa”, he'i 'ra.

26 — Ha'e ramo aipopejeve ju 'rd: “Ore ma ndereve
rokaru ha'e roy'u va'ekue, orerekoa rupi renhombo'e
va'ekue guive.”

27 — Ha'e ramo aipoe'i 'rd pévy: “Xee ndaikuaai
maguigua pa peé kuery peikoa. Pendeko vai va'e, pe-
jepe'apa ke xea gui”, he'i 'ra.

— Ha'e py ma pejae'opa ha'e opa mara 'rd penhendu,
pexa vy Nhanderuete po'akaa py Abrado, Isaque, Jac ha'e

3
13:24 Mateus 7.13,14; Jodo 10.7-10

profeta kuery ha'e javive ikuai ramo, ha'e rd peé kuery ma
oka py penemombopaa rire.
29Heta 'rd ou kuaray oua katy gui, oikea katy gui, ijapu'a'ia
katy gui ha'e ipuku-a katy gui, ha'e vy mesa py oguapypa
'rd okuapy Nhanderuete po'akaa py.
30 Ha'e rami tei takykue pyguare ma tenonde pyguar3,
ha'e tenonde pyguare ma takykue pyguara ikuai.

Mateus 23.37-39

31Ha'e va'e jave py fariseu kuery ou vy aipoe'i ixupe:

— Ejepe'a na, tereo apy gui, huvixa Herodes ndejukaxe
ramo — he'i okuapy.

32 Ombovai:

— Tapeo aipopeje ha'e va'e mbyku pe: “Ko'€ ra aipe'a
'rd anha, anhomonguera 'rd guive aikovy. Ko'é mboae
ramo mae ma ajapopa 'rd”, peje.t
33 Mba'eta xee ma ay, ko'é rd ha'e ko'é mboae ra peve
aguata agud rami aiko, mba'eta Jerusalém py e'y ndo-
jukaai 'rd profeta.

34 — Jerusalém, Jerusalém, profeta kuery jukaaty,
ndevy ombou pyre ita py rejapipa va'ety! Mbovykue
rei e'y xee aikuavimbaxe tel nememby kuery, opepo py
uru gua'y kuery ojao'ipaa rami. Ha'e rami tei peé kuery
ndapeipotai.
35Ha'e rami rire pendo opyta rivepa 'rd. Anheté ae aipoa'e
pévy: Peé kuery ndaxerexavei 'rd ovaé e'ya ja aipopeje
agud: “Ta'ima'endu'a porda Senhor rery rupi reju va'e

¥k
re.

14

Petef ava ijyke rurupa va'e omongueraague

*
T 13:32 Ha'e kuery “Mbyku” he'i 'rd nhombotavypa rei va'e pe. 13:35
Salmo 118.26, Romanos 11.25-27

1 Petei sdbado ara py Jesus oo petei fariseu ruvixa ro
py okaru agud. Ha'e ramo hexe ha'e kuery oma'é ngatu
okuapy.

201 avi petei ava ijyke rurupa va'e.

3Ha'e ramo Jesus oporandu lei re nhombo'e va'ety ha'e
fariseu kuery ikuai va'e pe:

— Ha'eve pa sdbado dra py nhanhomonguera agu, tyra
pa any? — he'i.
4Ha'e rd ha'e kuery ma mba'eve nde'i. Ha'e ramo ava va'e
po re ojopy vy omonguera, ha'e gui omondouka ju.

5Ha'e rire oporandu ikuai va'e pe:

— Peé kuery nda'u pendera'y e'y vy penerymba vaka
yvykua py ho'a ramo napeno€ potai 'ra ri, sdbado dra py
tei? — he'i.
6Ha'e ramo ha'e kuery nombovai kuaai.

Tenondeve py ikuai va'e re ijayvuague

7Ha'e gui Jesus oma'é vy oexa oenoi mbyre kuery tenda
tenondeve of va'e anho oiporavo ra of agud. Ha'e rami vy
ha'e kuery pe omombe'u petei ayvu mba'emo re ombojoja
vy:

8 — Amongue omendaa py penerenoi ramo nda'evei
tenda tenondeve oi va'e py pei agud. Mba'eta xapy'a rei
pendegui yvateve va'e oenoi mbyre ou ramo
9 penerenoiare ou vy “Eme'é peva'e pe tenda py oguapy
agud”, he'i 'rd pévy. Ha'e ramo peximba reve 'rd peva
tenda ijapy'i py oi va'e py.
10Ha'e rami 'rdgue py amongue penerenoi ramo ha'eveve
tenda ijapy'i py oi va'e py pei. Ha'e ramo penerenoiare
ou vy “Xeirt, kyvove ke eguapy”, he'i 'rd pévy. Ha'e ramo
oenoi mbyre kuery ha'e javi oikuaa 'rd penemboetevea.

11 Mba'eta ha'e javive onhemboyvate va'ekue
omo'yvyi'iave 'rd. Ha'e rd onhemo'yvyi'i va'ekue ma
omboyvateave 'rd — he'i.*

12Ha'e gui ma henofiare pe ju aipoe'i:

— Ngaru rejapo vy nda'evei renoi agud neirlQl kuery
anho, nderyvy kuery, neretard kuery, nei ndea katy'i
iporiau e'y va'e kuery, ndevy pe ha'e kuery ju ha'ekue
rami ojapo e'y agud omboekovia vy.

13 Ha'e rami 'rdgue py ngaru rejapo vy renoi 'rd ipori-
aukue'i, hetyma rovaikue va'e, oguata e'y va'e ha'e 4ra
revegua e'y ikuai va'e.

14 Ha'e rami vy nemoingo porda 'r3, mba'eta ha'e kuery
ndojoui 'rd omboekovia agud. Ha'e nungakue rekovia
rejopy 'ra heko pord va'e kuery omboete jevya 4ra py.*

Ngaru re ombojojaague

15Ha'e rami ijayvu ra mesa py hexeve oguapy oiny va'e
regua petei oendu vy aipoe'i:

— Ovy'a ete 'rd Nhanderuete po'akaa py okaru okuapy
va'e.

16 Ha'e rd ombovai vy aipoe'i:

— Petei ava ojapo ngaru tuvixa va'e, heta oenoi uka
guive.
17 Okaru agud ovaé ma ramo omondouka guembiguai
oenoi uka va'ekue pe “Peju, oguereko katupa ma”, he'i
agua.
18 Ha'e rami tei ha'e javive omombe'u oo agud nda'eveia
rami. Petei ma aipoe'i: “Xee ma ajogua xeyvyra, ha'e py
ranhe aa ta ama'é vy. Ha'e rami vy ajerure remombe'u
agud ndaa reguaia”, he'i.

* *
14:11 Mateus 23.6,12; Provérbios 25.6,7 14:14 Provérbios 19.17

19 Amboae aipoe'i avi: “Xee ma petei nhirui meme vaka
ajoguarire aataha'anga. Ha'e rami vy ajerure remombe'u
agud ndaa reguaia”, he'i.

20 Amboae ma “Xee ma amenda ramo vy ndaa reguai”,
he'i.

21— Ha'e gui ma tembiguai ojevy vy omombe'upa opatd
pe. Ha'e ramo hoo va'e ivai reve aipoe'i guembiguai pe:
“Tereo pojava tetd rupi tape ikuai va'e rupi. Eru apy
iporiaukue'i, oguata e'y va'e, dra revegua e'y ha'e ijyva
rovaikue va'e”, he'i.

22 — Ha'e va'e rire hembiguai ou vy aipoe'i: “Xepatd,
ajapopa ma rejapo uka va'ekue. Ha'e rami tei oive teri
tenda.”

23— Ha'e ramo ipatd ombovai: “Tereo ju tape ikuai va'e
rupi, ejapo ha'e javive ou vy xeropy omonyé agua.
24Xee aipoa'e avi pévy: Avakue aenoi uka ypy va'ekue ma
nefi peteive ndokarui 'rd ngaru ajapoa py.”

Cristo rupive jaikoxe vy jaejapa agud re ijjayvuague

25 Heta ete va'e hupive oje'oi ramo ojere vy aipoe'i ha'e
kuery pe:

26 — Amongue xea py ouxe tel nguu, oxy, gua'yxy,
gua'y kuery, guyvy kuery, gueindy kuery ha'e guekove ae
oayvuve va'e nda'evei xeremimbo'er3.”

27 Amongue xerupive oikoxe tei ojeupegua kuruxu
ndogueraai va'e ma nda'evei avi xeremimbo'era.

28 Mba'eta peé kuery va'e regua ma torre pejapo ta vy
peguapy ranhe 'rd peikuaa pota agud ha'eve paa pejapopa
agua.

29 Ha'e rami e'§ vy pemboypy rire ndapejapopai ra pavé
oexa vy pendejojai rei 'ra,

%k
14:26 Mateus 10.37-39; Lucas 9.57-62

30 ha'e vy aipoe'i 'rd: “Peva'e ava omboypy rive, ndo-
japopai”, he'i 'rd okuapy.

31 — Huvixa oiko va'e amboae huvixa re opu'a agua oo
ta vy ha'e rami ae avi 'rd oiko, oguapy 'ra ranhe oikuaa
pota agud dez mil xondaro reve vy pa vinte mil hovaigua
ouva'e re ipo'aka 'rdare.
32Ha'e rami agud nda'evei ramo amboae kuery mombyry
teri ou reve ombou 'rd petei guembiguai amboae kuery
reve ikuai pord ju agud re ojerure agua.
33Ha'e rami avi peé kuery voi mba'emo pereko va'e pejapa
e'y vy nda'evei xeremimbo'e peiko agua.

Mateus 5.13; Marcos 9.50

34 — Juky ma ipord vaipa. Ha'e ra xapy'a rei nae'évei
rire mba'exa 'rd tu he'é ju?
35Nda'evei 'rd yvy, nei yty reguara guive. Nhamombo rive
'rd oka py. ljapyxa oendu agui oi va'e toendu.

15

Jesus omovaéague heko vai va'e kuery
1 Ha'e javive imposto re nhombopaga va'ety ha'e heko
vai va'e kuery ma Jesus ayvu oenduxe vy onhemboja
okuapy hexe.
ZHa'e ra fariseu ha'e lei re nhombo'e va'ety kuery ma ha'e
nunga oexa vy ijayvu rei vy aipoe'i:
— Peva'e tu omovaé rima ojejavypa va'e kuery, ha'e
kuery reve okaru guive — he'i okuapy.”
Mateus 18.10-14
3 Ha'e ramo Jesus omombe'u pova'e ayvu mba'emo re
ombojoja vy:
4 — Mava'e nda'u pereko 'rd cem vexa'i, ha'e gui petei
pemokanhy vy noventa e nove ikuai va'e ndapejai 'rd teve

%
15:2 Lucas 5.29-32

tekoa e'ya py, ha'e vy pa ndapeoi 'rd teve okanhy va'ekue

pejou peve peka agua?

5Pejou ma vy pejaxei 'rd heruvy pevy'a vy.

¢ Pendo py pevaé ma vy pemboatypa 'rd peneirli ha'e

penetara kuery. Ha'e vy aipopeje 'ra: “Javy'a ke xereve,

mba'eta ajou ju ma xerymba amokanhy va'ekue”, peje 'ra.
7 — Xee aipoa'e pévy: Ha'ekue rami avi yva re

oguerovy'aa ete 'rd petei heko vaiague gui ojeko rerova

ramo, noventa e nove heko pora va'e vy ndojeko rerovai

va'e gui oguerovy'ave 'ra.

Hatd'i va'e omokanhy mbyre omombe‘uague

8 — Mava'e kunha dez hatd'i va'e oguereko va'e nda'u
petei omokanhy vy nomoendyi 'rd tataendy, ha'e ngoguy
rupi ndoipei 'rd ri omokanhy va'ekue ojou peve?
9 Ojou ma vy omboatypa 'rd oirii ha'e guetara kuery. Ha'e
vy aipoe'i 'rd: “Javy'a ke xereve, mba'eta ajou ju ma perata
amokanhy va'ekue”, he'i 'ra.

10 — Xee aipoa'e pévy: Ha'e rami ae avi Nhanderuete
pegua anjo kuery oguerovy'a 'ra okuapy petei heko va-
iague gui ojeko rerova ramo.

Ta'y okanhy ranhe va'ekue omombe'uague

11 Aipoe'ive ju:

— Petei ava oguereko mokoi gua'y.

12 Kunumive va'e aipoe'i nguu pe: “Xeru, eme'é
xemba'erd va'ekue rereko va'e”, he'i. Ha'e ramo omboja'o
oguereko va'e.

13 — Kueve'i ma rire ta'y kunumive va'e omono'6mba
oguereko va'e, ha'e 0o mombyry amboae yvy re. Ha'e py
omokanhymba oguereko va'e, opa mara rei oikoa rupi.

14 Oguereko va'ekue omomba rire ha'e va'e yvy re oiko
karuai. Ha'e ramo oiko axy.

15Ha'e rami vy oo omba'eapo peteiava ha'e va'e yvy regua
pe. Ha'e va'e omondouka poryko kuery ikuaia rupi opena
agua.

16 Ha'e rami oiko vy alfarroba rope poryko ho'u va'e ha'e
voi ho'uxe tei ixupe avave rei nome'éi mba'eve.

17 — Ha'e gui ma onhemboaxy vy ojeupe ae aipoe'i:
“Mbovy pa ikuai xerua py omba'eapo vy okaru pord va'e,
ha'e rd xee ma apy amano ta ma karuai gui.

18 Apu'a ta, ha'e vy aa 'rd xerua py. Ha'e vy aipoa'e 'ra
ixupe: ‘Xeru, xee ajejavy yva pygua rovai, nderovai guive.
19 Nda'evevei ma ndera'y aiko agud. Xerereko omba'eapo
va'e rami rive'i’, ha'e 'rd.”

20 Ha'e rami vy opu'd vy 0o ju nguua katy.

— Mombyry teri ou jekuaa reve tuu oexa vy omboaxy.
Ha'e vy onha ovy, oikuava reve oayvu.

21 Ha'e ramo ta'y aipoe'i: “Xeru, xee ajejavy yva pygua
rovai, nderovai voi. Nda'evevei ndera'y aiko agud”, he'i.

22 — Ha'e rami tei tuu aipoe'i guembiguai kuery pe:
“Peru pojava ao ipordve va'e, pemonhemonde. Tkud re ma
pemoi kud regua, ha'e gui ipy re ma pemofi py regua.

23 Peru avi vaka ra'y ikyra va'e, ha'e pejuka. Jakaru ha'e
javy'a,

24 mba'eta kova'e xera'y omano va'ekue ri oikove ju.
Okanhy va'ekue ojoua ju”, he'i. Ha'e rami vy ovy'a
okuapy.

25 — Ha'e ramia ja ta'y tujave va'e mba'ety rupi oiko.
Ha'e gui ojevy, 0o py ovaé rai'i ouvy vy oendu mba'epu
ha'e ojeroky va'e.

26 Ha'e vy petei tembiguai oenoi vy oporandu mba'e pa
oikoa re.

270mbovai: “Nderyvy ou ramo rima nderu ojuka uka kuri
vaka ra'y ikyra va'e, hexai reve ou ramo”, he'i.

28 — Ha'e ramo tyke'y ipoxy vy ndoikexei. Ha'e ramo
tuu o€ ombopy'a pora agua.

29 Ha'e ramo aipoe'i nguu pe: “Mbovy ma'ety re ma
pa mba'emo ajapo aikovy ndevy? Peteigueve ma voi
noronhe'é apo e'yi. Ha'e rami tei nei peteigueve ma
kavara'i nereme'éi xeiri kuery reve avy'a agua.

30 Ha'e ra ndera'y kunhague re nemba'e rei-rei omokan-
hymba va'ekue ou ramo ma je rejuka uka vaka ra'y ikyra
va'e”, he'i.

31 — Ha'e rd tuu ombovai: “Xera'y, ndee ma xea py riae
reiko va'e, ha'e mba'emo areko va'e ma nemba'e meme.
32Ha'e rami avi jarovy'a 'rde, javy'a 'rd, mba'eta nderyvy
omano va'ekue ri oikove ju, okanhy va'ekue ojoua ju.”

Tembiguai ojeroviapy e'j va'e omombe'uague
1 Guemimbo'e kuery pe Jesus aipoe'i avi:
— Oiko peteiavaiporiaue'y va'e. Ha'e va'e ma peteiava
i rei re. v vt oiko |
omopena omba'e rei-rei re. Ha'e va'e re ayvu oiko imba'e
rei-rei re nopena poraia rami.

2 — Ha'e ramo ija oenoi vy aipoe'i ixupe: “Anheté pa
ndere ayvu oiko va'e? Emombe'u rejapo va'ekue ha'e javi,
mba'eta nda'evevei ma xevy pe remba'eapove agud”, he'i.

3 — Ha'e ramo mba'e rei-rei re opena va'ety aipoe'i
ojeupe: “Mba'e nda'u ajapo 'rd? Mba'eta xepatd xepe'a
ta ma amba'eapoa gui. Mba'ety rupi amba'eapo agud ma
nanhanimai, ha'e rd ajerurea rupi aiko agua ma axi.

4 Aikuaa ma mba'e pa ajapo 'rda, amba'eapoa gui xepe'a
ramo ngoo py xemovaéa agua”, he'i.

5 — Ha'e rami vy oenoimba ipatd pe oreve va'e kuery
petei-tei. Jypygua pe aipoe'i: “Mbovy tu rereve xepatd
pe?’Y

*
15:32 Efésios 2.1-10; Tiago 4.8-10

6 Ombovai: “Cem ryru azeite.” Ha'e ramo aipoe'i:
“Ejopy ke rereveague oia, eguapy, ha'e embopara cin-
qiienta ryru ete'i”, he'i.

7 — Amboae pe ju oporandu: “Ha'vy ndee, mbovy tu
rereve?” Ha'e ombovai: “Cem ryru trigo.” Ixupe aipoe'i:
“Ejopy ke rereveague oia, ha'e embopara oitenta ete'i”,
he'i.

8 — Ha'e rami ra ipatd oguerovy'a guembiguai ojerovi-
apy e'y tei oiko kuaa ramo, mba'eta hendy va'e ra'y kuery
gui ma ko yvy regua kuery ikuai kuaave 'ra joguerekoa py.
9Ha'e nunga rupi xee aipoa'e pévy: Pereko kuaa pota ke
mba'emo ko yvy regua peneiriird pejouve agua rami, ha'e
nunga opa ramo ha'e kuery ju penemovaé agua oo imara
e'y va'e py.*

10 Mba'eta mbovy'i oguereko kuaa va'e ma heta va'e voi
oguereko kuaa 'rd. Ha'e rd mbovy'i va'e ndoguereko kuaai
va'e ma heta va'e voi ndoguereko kuaai 'ra.

11Ha'e nunga rupi mba'emo ko yvy regua ndapereko kuaai
rire mava'e tu pendepo py omboaxa ta mba'emo ipora ete
va'e?

12 Nhomba'e re napepena pordi rire mava'e tu ome'é ta
pendevy guara va'ekue?

13— Avave rei nomba'eapoi 'rd mokoi patd pe. Mba'eta
petei re nda'ija'eive 'rd amboae oayvuve vy. Ha'e rami e'y
vy petel ojou pordve vy amboae ma ndojou pordive 'ra.
Nda'evei Nhanderuete pe peiko agud, perata re nda'evei
reve.

Fariseu kuery pe Jesus ijayvu eteague
14 Fariseu kuery ha'e nunga oendu vy ojojai rei okuapy,
perata re nda'eveive va'e vy.
15Ha'e ramo Jesus aipoe'i ha'e kuery pe:

*
16:9 1 Timdteo 6.17-19

— Peé kuery ma penhemboeko pord amboae kuery
oexaa rupi. Ha'e rd Nhanderuete ma oikuaapa pendepy'a
re oi va'e. Mba'eta avakue ojou pordve va'e ma Nhan-
deruete pe ha'eve'y va'e.

16 — Lei ha'e profeta ombopara va'ekue ma Jodo Batista
oikoa 4ra peve'i guard va'ekue. Ha'e va'e rire ma ayvu
pora Nhanderuete po'akaa regua omombe'ua ramo pavé
onhea'd oupity agua.

17 Ha'e rami avi yva ha'e yvy okanhymbaa gui haxyve
petef ipara'i lei re of va'ekue oaxa rive.”

Mateus 19.9; Marcos 10.10-12
18 — Gua'yxy gui opoi vy amboae re omenda va'e ma

itavy, ha'e kunha oeja pyre re omenda va'e itavy avi.

Oguerekopa va'e ha'e Ldzaro omombe'uague

19— Oiko peteiavaiporiau e'y va'e, pirpura ha'e ajukue
iporave va'e py anho onhemonde va'e, ko'é nhavé ngaru
ojapo va'e.

20 Oiko avi petei ava poriaukue'i Lazaro hery va'e, ijaipa'i
va'e. Iporiau e'y va'e roké yvy'iry omoia.

21 Ha'e va'e ma ho'uxe iporiau e'y va'e mesa gui ikure-
kure'i ho'a va'ekue. Ijai re ma jagua kuery ou vy oere
guive.

22 — Iporiaukue'i omano ma ramo anjo kuery ogueraa
Abrado yvyry opytu'u agud py. Ha'e rd iporiau e'y va'ekue
omano ramo ma onhono poraa.

23 — Haku vaikuea py iporiau e'y va'ekue oiko axy reve
oma'é vy oexa mombyry Abrado ha'e Lazaro ijyvyry of ra.
24Ha'e ramo ojapukai vy aipoe'i: “Xeru Abrado, xemboaxy
ke, ha'e vy embou Lazaro tomoaky okud yy py xeapekii

omboaku ro'y agud, mba'eta tataendy raku py aiko axy”,
he'i.

%
16:17 Mateus 11.12,13;5.17,18

25 — Ha'e ra Abrado aipoe'i: “Xera'y, nema'endu'a ke
reiko teri vy opa mba'e pora rerekoague re. Ha'e rd Lazaro
ma oiko axy rei va'ekue. Ay ma apy oiko opytu'ua py, ha'e
rd ndee ma reiko axya py ref.

26 01 avi nhandekuaia mbyte petei yvykua tuvixa va'e.
Ha'e va'e gui nda'evei kyvd katy gui upe katy oaxaa agu3,
nef upe katy gui kyvo katy nda'evei avi”, he'i.

27 — Ha'e gui ma aipoe'ive ju: “Xeru, xee ajerure xeru
ro py Lazaro remondouka agua
28 xeryvy kuery petei nhirui areko va'e ikuaia py, ha'e
kuery omonheangu agud, ha'e kuery ou e'y agud oiko axy
agua py.”

29 — Abrado ombovai: “Ha'e rami avi ha'e kuery
oguereko ae ma Moisés ha'e profeta kuery ombopara
va'ekue. Toendu ha'e nunga”, he'i.

30 — Ha'e ra ojerureve: “Any xeru Abrado, amongue
omanoague gui onhemboete vy ha'e kuerya py oo ramo
'rde ojeko rerova.”

31 — Ha'e rami rd Abrado ombovai: “Moisés ha'e
profeta kuery ombopara va'ekue re noendu potai ri vy

ndogueroviai 'rd amongue omanoague gui onhemboete
PEPPE
ramo voi.

17
Mateus 18.6,7; Marcos 9.42
1Jesus aipoe'i guemimbo'e kuery pe:
— Oiko riae 'rd joityard. Ha'e rami tei nda'evei ete 'rd
joityare kuery pe.
2 Mba'eta kova'e kyrigue va'e regua amongue oity 'rague
py, ha'eveve oityxe va'e aju'y re ita mba'emo mongu'ia
ojokua pyre reve ye'é py omomboa va'e rire.
Mateus 18.21,22

% *
16:25 Lucas 6.20-26 16:31 Mateus 28.11-15

3 — Peiko kuaa pota ke. Ndevy pe nderegua otekoavy
ri ramo ndeayvu 'rd ixupe. Ha'e rd ojeko rerova ramo
reperdoa 'ra.

4 Petefl ara pyve sete-kue ndevy otekoavy tei sete-kue ae
ndea py ou vy “Nda'eveia aendu”, he'i ramo eperdoa ju —
he'i.*

5Ha'e ramo apdstolo kuery aipoe'i Senhor pe:

— Emoive ke rojeroviaa.

6 Senhor ombovai:

— Pejeroviaa ma petei mostarda ra'yi'i rami ri jepe
oi va'e rire kova'e amora rembypy pe “Ejeapo'o ha'e
enhenhoty ye'é py” peje tei pendeayvua oiko 'rague.

7 — Peé kuery ma pereko 'rd penembiguai mba'ety rupi
e'§ vy vaka re openaa rupi omba'eapo va'e. Ha'e va'e ma
omba'eapoa gui ou ramo “Eju ke ekaru” peje 'ra teve?

8 Ha'e rami 'rdgue py aipopeje 'rd: “Ejapo ranhe ke xee
ha'uva'erd. Enhemboekovia vy ejara xevy akaru ha'e ay'u
peve. Ha'e rire ma ndee ju 'rd rekaru ha'e rey'u”, peje 'ra.
9 Penembiguai kuery pendeayvua ojapo tei ha'e kuery pe
“Ha'eve ete ko” ndapeje riaei 'ra.

10 Pe€ kuery voi ha'e rami avi, pendevy pe ojapo uka pyre
pejapopa ma vy ha'eve aipopeje agua: “Ore ma tembiguai
oguerovy'a pyrd e'y, mba'eta rojapo 'rd va'ekue anho
rojapo.”

Dez lepra revegua omongueraague
11 Jerusalém tetd katy Jesus oo vy oaxa Samaria ha'e
Galiléia mbyte rupi.
12 Petei tekoa py ovaé ramove dez lepra revegua ovaexi
jogueruvy.
13 Mombyry jogueropytaa py ixupe ojapukai reve aipoe'i:
— Jesus, Porombo'ea, oremboaxy ke.

%k
17:4 Efésios 4.32; Colossenses 3.13

14Jesus oexa vy ombovai:

— Tapeo ha'vy pejexa uka sacerdote kuery pe — he'i.
Ha'e ramo ha'e kuery ooa rupive okuerapa.

15 Ha'e kuery dez va'e regua petei ma okuerapaa oexa

vy ojevy ju oia py. ljayvu atd reve Nhanderuete pe oporaei
ouvy,

16 ha'e Jesus renonde guenapy'd re oi, yvy re ngova
omovaé oguerovy'aa rupi. Ha'e va'e ma Samaria pygua.

17Ha'e rami rd Jesus oporandu ixupe:

— Dez €'y teve pekuera ra'e? Mamo tu amboae kuery
nove ikuai?
18 Jipoi ri nda'u Nhanderuete pe oporaei vy ojevy va'er3,
kova'e amboae regua e'y vy? — he'i.

19Ha'e vy aipoe'ive ju:

— Epu'd katu, tereo. Rejeroviaa ndereraa jepe.

Nhanderuete po'akaa ojekuaa 'rda re ijjayvuague

20 Fariseu kuery oporandu raka'e pa Nhanderuete
po'akaa ojekuaa 'rda re. Ha'e ramo ha'e kuery pe Jesus
ombovai:

— Nhanderuete po'akaa ma jaexa va'erd rami e'y
ojekuaa va'e.
21 Ha'e nunga pe aipo nda'eai 'rd: “Apy rima”, nei “Pe
py rima oi” nda'eai 'rd, mba'eta Nhanderuete po'akaa ma
penembyte ae of — he'i.

22Ha'e gui ma guemimbo'e kuery pe ju aipoe'i:

— Ovaé 'rd Ava ra'y ojeapo va'ekue ojekuaa ra pexaxe
rei agua ara, tel ndapexai ranhe 'ra.
23 Pendevy pe “Apy rima” e'y vy “Pe py rima o
tapeo eme ha'e kuery rupive.
24 Mba'eta overa vy yva jave re hexakd ouvya rami avi
ojekuaa 'rd Ava ra'y ojeapo va'ekue dra.
25 Ha'e rami tei ha'e va'e'y mbove hexe aygua kuery
nda'ija'ei rd oiko axy 'rae.

Tn 1

26 — Noé oiko jave py oikoague rami avi oiko 'rd Avara'y
ojeapo va'ekue dra.
27 Mba'eta okaru ha'e oy'u okuapy, omenda ha'e nhomo-
menda raka'e Noé kanod py oikea dra peve. Ha'e gui ma
yy ou vy omomba ha'e javive.*
28 Ha'ekue rami avi oiko L6 oiko jave py. Okaru, oy'u,
mba'emo ojogua, ovende, onhoty ha'e ojapo okuapy.
29 Ha'e gui ma Sodoma teta gui LS ojepe'a ramove yva gui
ho'a raka'e tata enxofre revegua, omomba ha'e javive.
30 Ha'ekue rami avi oiko 'rd Ava ra'y ojeapo va'ekue
ojekuaa uka agua éra.
31 Ha'e va'e ara ma amongue ngoo ary oi va'e toguejy
eme ngopy oguereko va'e oguenoé agua. Ha'e rami ae
omba'eapoa rupi ikuai va'e tojevy eme guakykue.
32 Penema'endu'a ke L6 ra'yxy re oiko va'ekue re.*
33 Mba'eta nomanoxei va'ekue omokanhy 'rd guekove.
Ha'e rd ojuka uka va'e ma ogueraa jepe uka 'ra guekove.
34 Aipoa'e pévy: Ha'e va'e pytil mokoi oke 'ra oupy petei
tupa py. Petei heraa 'r3, ha'e rd amboae ma oejaa 'ra.
35 Mokoi kunhague ikuai 'rd omba'exoa py. Petei heraa 'r3,
ha'e rd amboae oejaa 'ra.
36 [Mokoi ikuai 'rd mba'ety py. Petei heraa 'r3, ha'e ra
amboae oejaa 'rd] — he'l.

37 Ha'e ramo ixupe oporandu okuapy:

— Senhor, mamo 'rd tu ha'e nunga oiko?

Ombovai ha'e kuery pe:

— Mamo ra te'dgue ituia py xapiré voi onhemboaty 'ra
okuapy — he'i.

* k

17:27 Mateus 24.37-44 17:32 Lé ra'yxy ma Sodoma tetd gui oo jepe vy
guakykue re oma'@ ramo Nhanderuete ojuka raka'e, ha'e ramo
juky rive opyta (Génesis 19.26).

Nhomboayvu va'ety porayvu e’y va'e omombe'uague
1Ha'e gui Jesus omombe'u petei ayvu mba'emo re om-
. . . o ~ %
bojoja vy, nhandekuerai e'j re nhanhembo'e riae agua.

2 — Petef tetd py oiko petei nhomboayvu va'ety Nhan-
deruete renonde ojererokyjea rupi e'y oiko va'e, nei
avakue omboete e'y va'e guive.
3Ha'e va'e tetd py oiko avi peteiimeve'j va'e. Ha'e va'e ma
huvixa oia py ou vy aipoe'i: “Eikuaa pota na xerovaigua
kuery xemoangeko reia re”, he'i.

4 — Ha'e rd ha'e ma ndoikuaa potaxei ranhe ha'e
nunga re. Ha'e rire mae ma aipoe'i ojeupe: “Anheté ae
ndajeroviai Nhanderuete re, ha'e nei avakue namboetei.
5Ha'e gui imeve'y va'e ojerure riae ete ma ramo aikuaa
pota nho 'r3, xemoangeko rei riae e'y agua”, he'i.

¢ Ha'e ramo Senhor aipoe'i:

— Peikuaa pota ke huvixa porayvu e'y va'e ijayvuague
re.

7 Ha'e gui Nhanderuete nda'u ndoikuaa pota voi 'ra ri
hembiporavo kuery dra pukukue re ha'e pytii mbukukue
re ixupe ojapukai va'e re? Oikuaa pota agud are merami
tel

8 xee aipoa'e: Oikuaa pota voi 'rd pendere. Ha'e rami tei
Ava ra'y ojeapo va'ekue ou ju vy nda'u ojou 'rd ri ojerovia
va'e ko yvy re?

Fariseu ha'e imposto re nhombopaga va'ety omombe'uague

9 Omombe'u avi pova'e ayvu mba'emo re ombojoja vy,

amongue ojee ae ojerovia ha'e onhemboeko poraxe vy
jojou vai va'e re ijayvu vy.

%k
18:1 Lucas 11.5-10; 1 Tessalonicenses 5.17

10 — Mokofi ava oo templo py onhembo'e agud. Petel
ma fariseu, ha'e ra amboae ma imposto re nhombopaga
va'ety.

11 Fariseu va'e opu'd ho'amy vy ojeupe ae onhembo'e
po rami: “Xeruete, xee roguerovy'a, mba'eta avakue
mboae rami rami e'y aiko, imonda va'e, jokorepa rei, itavy
rei va'e, peva'e imposto re nhombopaga va'ety rami e'y
guive.

12 Semana nhavo re mokoigue kuerei 'ra aiko akaru e'y re.
Ha'e opa mba'e ajou va'ekue gui ame'é aikovy dizimo”,
he'i.

13 — Ha'e ra imposto re nhombopaga va'ety ma mom-
byry'i hi'ai, nei yva re oma'é agui voi nda'ipy'a guaxui.
Opexo re oipete-pete reve aipoe'i: “Xeruete, xemboaxy
ke, xee ajejavypa va'e aiko”, he'i.

14 — Xee aipoa'e pévy: Ha'e va'e anho omboeko pord
mbyre 0o ngoo katy, fariseu ma any. Mba'eta ha'e javive
ha'e ae onhemboyvate va'e omo'yvyi'iave 'rd. Ha'e ra
onhemo'yvyi'i va'ekue ma omboyvateave 'ra.”

Mateus 19.13-15; Marcos 10.13-16

15Ha'e oia py oguerua kyrigue ha'e kuery re opo omoi
agud. Ha'e rd hemimbo'e kuery oexa vy ijayvu ete okuapy
herua kuery pe.

16 Ha'e rd Jesus ma ojea py kyrigue oenoi vy aipoe'i:

— Tove tou kyrigue, pejoko eme, mba'eta peva'e
ramigua'i peguard ae Nhanderuete po'akaa.

17 Anheté aipoa'e pévy: Kyrigue'i rami e'y Nhanderuete
po'akaa nomovaéi va'e ma ndoikei 'rde ha'e py.
Mateus 19.16-22; Marcos 10.17-22

18 Pete ava omboetevepy oi va'e oporandu ixupe:

— Porombo'ea ndereko pord va'e, mba'e nda'u ajapo 'rd
tekove mara e'y aupity agua?

%k
18:14 Mateus 6.5-8;Jodo 9.41; 1 Pedro 5.5,6

19Jesus ombovai:

— Mba'e re tu “Ndereko pord va'e”, 're xevy? Avave rei
ndaeko pordi Nhanderuete €'y vy.

20 Reikuaa ae ma ojapo uka pyre: “Ndetavy eme, ejojuka
eme, nemonda eme, ndeayvu rive eme joe, emboete
nderu ha'e ndexy”, he'i.

21 Ava va'e aipoe'ive ju:

— Ha'e nunga ha'e javi ajapopa ae ma, xekyri guive.”

22Jesus oendu vy aipoe'i:

— Petei mba'e ma oata teri ndevy. Evendepa rereko va'e
ha'e javi, ha'e hepykue eme'émba iporiaukue'i pe. Ha'e
vy 'rde rereko ovareve va'e yva re. Ha'e gui mae ma eju
xerupive — he'i.

23 Ha'e ramo ha'e va'e ayvu oendu vy ndovy'ai ete,
oguerekopa va'e vy.

Mateus 19.23-30; Marcos 10.23-31

24Jesus ma ava va'e ndovy'aveia oexa vy aipoe'i:

— Haxy ete oguerekopa va'e kuery Nhanderuete
po'akaa py oike agui — he'i.*

25 Nhanderuete po'akaa py oguerekopa va'e oikea gui
ndaxyive juu nambi kua rupi camelo oaxa agud — he'i.

26 Ha'e ramo oendu va'e kuery aipoe'i:

— Mba'e xagua 'rd tu ha'vy oo jepe?

27 Ombovai:

— Avakue pe haxy va'e ma Nhanderuete pe ndaxyi —
he'i.

28 Ha'e ramo Pedro aipoe'i:

— Ore kuery ma orero roejapa va'ekue nderupive
orekuai agua.

29 Ha'e ramo Jesus ombovai ha'e kuery pe:

* *
18:21 Romanos 3.10,19,20; Tiago 2.10 18:24 1 Timdteo 6.9,10

— Anhet€ aipoa'e pévy: Ha'e javi Nhanderuete po'akaa
rupi oiko agud ngoo oeja va'e, gua'yxy, guyvy kuery, nguu
e'y vy gua'y kuery,

30 ha'e kuery ma ay voi ojou retave ete 'rd, ha'e gui
raka'eve ra oupity 'rd tekove mari e'y.
Mateus 20.17-19; Marcos 10.32-34
31 Ngupive doze guemimbo'e kuery Jesus ogueraa vy

aipoe'i ha'e kuery pe:

—Ma'é, aj majaje'oi nhainy Jerusalém katy. Ha'e py ma
ojeupity 'rd Ava ra'y ojeapo va'ekue rekora profeta kuery
omboparaague ha'e javi.

32 Mba'eta omboaxaa 'rd amboae regua kuery pe, ha'e
ramo ojavyky rei, ojojai rei ha'e onyvémba 'rd okuapy.

33 0inupdmba ma rire ojukaa 'rd. Ha'e gui mboapy araa py
onhemboete ju 'rd — he'i.

34 Ha'e rami tei ha'e kuery nef petei henda py noendu
kuaai pova'e ayvu, mba'e he'ia paa ndoikuaa ukai ramo.
Ha'e kuery ndoikuaai ae ijayvua.

Mateus 20.29-34; Marcos 10.46-52

35Jerico tetd py ovaé rai'i ovya py petei dra revegua e'y
oguapy oiny tape yvyry mba'emo re ojerurea py.

36 Ha'e va'e ma heta va'e kuery oaxa nhendua oendu vy
oporandu mba'e pa oikoa re.
37Ha'e ramo ixupe omombe'ua Nazaré pygua Jesus oaxaa.

38 Ha'e ramo ojapukai:

— Jesus Davi ramymino, xemboaxy ke — he'i.

39 Ha'e ramo tenonde oje'oi va'e aipoe'i okyriri agud.
Ha'e rami tei ojapukaive tema:

— Jesus Davi ramymino, xemboaxy ke.

40 Ha'e ramo Jesus opyta vy ogueru ruka. Ha'e ovaé
ramo oporandu ixupe:

41— Mba'e tu reipota ndevy ajapo?

Ombovai:

— Senhor, xee ma aexaxe — he'i.

42Ha'e ramo Jesus aipoe'i:

— Exa ha'vy. Rejeroviaa ndereraa jepe ma.

43 Ha'e ramove oexa, ha'e Nhanderuete pe oporaei ovy
hupive. Heta va'e kuery ha'e javive ha'e nunga oexa vy
oporaei avi jogueravy Nhanderuete pe.

19

Imposto re nhombopaga va'ety Zaqueu oo jepeague

1Jericé py Jesus oike vy oaxa ovy teta rupi.
2 Ha'e py oiko petei ava Zaqueu hery va'e, imposto re
nhombopaga va'ety ruvixa oguerekopa va'e.
3 Ha'e va'e oexaxe mava'e pa Jesus, tei nda'evei heta va'e
kuery gui, ikarape'i va'e vy.
4Ha'e vy onha ovy henonder3, ojeupi petei sicomoro raka
re oexa agud, ha'e rupi 'rde oaxa ramo.

>Ha'e py Jesus ovaé vy yvate oma'é reve aipoe'i ixupe:

— Zaqueu, eguejy pojava ke, kova'e dra ma apyta 'rd
ndero py — he'i.
6Ha'e ramo oguejy pojava, ovy'a reve oguerovae.
7Ha'e javive ha'e nunga oexa va'e ijayvu rei okuapy, heko
vai va'e ro py ovaé ramo.

8 Ha'e gui ma Zaqueu opu'a vy aipoe'i Senhor pe:

— Senhor, xee anhenhandu iporiaukue'i pe mba'emo
areko va'e ame'é agud, mbyte rupi peve. Ha'e xapy'a rei
amongue mba'emo py akore rire irundykue ju 'rd ame'é
hekovia — he'i.”

9Ha'e ramo Jesus aipoe'i ixupe:

— Kova'e dra ma of kova'e 00 py oo jepe va'e, mba'eta
kova'e ava voi Abrado ramymino oiko.”

*

19:8 Lucas 3.8,12,13 19:9 Gélatas 3.7,29 py ofa rami, “ojerovia va'e
ae Abrado ramymino kuery ikuai”, ha'e “Cristo pegua peiko vy pe€ kuery
voi Abrado ramymino kuery pendekuai.”

10 Mba'eta Ava ra'y ojeapo va'ekue ou ojou ha'e ogueraa
jepe agud okanhy va'ekue.

Dez hatd'i va'e ouro guigua omombe'uague

11 Ha'e nunga ha'e kuery oendu ramo Jesus petei ayvu
juomombe'u mba'emo re ombojoja vy, mba'eta Jerusalém
py ovaé rai'i ma ramo oexa'd tei okuapy Nhanderuete
po'akaa ojekuaa ta ma agua re.
12Ha'e ramo aipoe'i:

— Petei ava yvatekueve regua oo amboae yvy re onhem-
bopo'aka uka, ha'e gui ojevy ju agua.
13Ha'e vy dez guembiguai oenoi vy ha'e kuery pe oiporuka
dez hatd'i va'e ouro guigua ovareve va'e. Ha'e vy aipoe'i:
“Kova'e perata pemboetave ke ajevy peve”, he'i.

14— Ha'e ra hetara kuery mboae nda'ija'ei vy hakykue
omondouka huvixave oi va'e pe aipoe'i va'era: “Ore kuery
ma ndoroipotai ha'e va'e oreruvixara”, he'i va'era.

15— Ha'e rami tel ombopo'aka ma ramo ou ju, ha'e vy
oenoi uka guembiguai kuery perata jopyare, mara rami pa
petei-tei oguerekoague oikuaa agua.

16 — Tenonde ou va'e aipoe'i: “Xeruvixa, ndeperata gui
ma dez ju ajouve.”

17— Ha'e ramo huvixa ombovai: “Ha'eve ete ma tem-
biguai pord. Mbovy'i va'e re repena kuaa rire dez teta re
jundepo'aka 'rd”, he'i.

18 — Amboae ju ou vy aipoe'i: “Xeruvixa, ndeperata gui
ajouve ju petei nhirui.”

19— Ha'e va'e pe ma aipoe'i: “Ndee ma petei nhirui tetd
re 'ra ndepo'aka”, he'i.

20 — Ha'e gui amboae ju ou vy aipoe'i: “Xeruvixa, apy
ma aru ju ndeperdta ajukue py anhovd vy amoi pora
va'ekue.

21 Mba'eta ndegui xee akyje, ivai rei va'e reiko ramo.
Remoi poraaty gui e'y renoé, ha'e renhotyague gui e'y 'ra
remono'd va'e”, he'i.

22 — Ha'e ramo ombovai: “Tembiguai heko vai va'e,
ndeayvuague rupi ae 'ra rombopaga. Reikuaa ri ty'y xevai
rei va'ea, amoi pordaty gui e'y tei anoé, ha'e anhotjague
gui e'§ amono'd 'raa?

23 Ha'e rami vy mba'e re tu xeperata ma perata renda py
neremoi, ajevy vy ajopy retave agui?” he'i.

24 — Ha'e gui ha'e py ikuai va'e pe ju aipoe'i: “Peipe'a
na perata ixugui, ha'e peme'é dez oguereko va'e pe.”

25 — Ha'e rd ha'e kuery aipoe'i: “Xeruvixa, ha'e tu
oguereko ae ma dez.”

26 — Ombovai: “Xee aipoa'e pévy: Mba'emo oguereko
va'e ha'e javi pe ome'€ave 'rd. Ha'e rd ndoguerekoi va'e
gui ma oguereko'i va'e voi oipe'aa 'ra.

27 Ha'e gui xerovaigua kuery nguvixard ndaxepotai

va'ekue ma peru, pejukapa aexaa py.”
Mateus 21.1-11; Marcos 11.1-11; Joao 12.12-19

28 Po rami ijayvupa rire Jesus oove ju Jerusalém katy.

29 Betfagé ha'e Betdnia py ovaé rai'i ma ovy vy yvyty
Oliveiras katy'i, omondouka mokoi guemimbo'e.
30Ha'e kuery pe aipoe'i imondovy:

— Tapeo tenonde peva'e tekoa oi va'e py. Ha'e py pevaé
vy pejou 'rd petei mburika'i ix2 re hi'ai va'e, hi'ary avave
rei nofai teri va'e. Pejora vy ke peru.

31 Ha'e gui xapy'a rei pévy amongue oporandu 'rd mba'e
re pa pejoraa re. Ha'e ramo pembovai vy “Senhor ma
oipota”, peje 'ra.

32 Ha'e ramo omondouka va'ekue oje'oi vy Jesus
aipoe'iague rami meme ojou.

33 Mburika'i ojora jave ija aipoe'i:

— Mba'e re tu pejora?

34Ha'e kuery ombovai:

— Senhor ma oipota — he'i.

35Ha'e vy mymba ogueru vy hi'dry oipyo oao, ha'e oupi
Jesus hi'ary.

36 Hi'ary oo oiny ramo tape rupi oipyo okuapy oao.

37 Ha'e gui yvyty Oliveiras gui oguejy ovya py ovaé
rai'i ma jave hemimbo'e kuery ha'e javi oguerovy'a vy
Nhanderuete pe oporaei atd oje'oivy mba'emo pora ojapo
rd oexa va'ekue ha'e javi re.

38 — Ta'ima'endu'a porda Huvixave Senhor rery rupi ou
va'e re. Ta'ikuai poria yva re, toporaeia yvatevea py! —
he'i oje'oivy.*

39Ha'e rd amongue fariseu kuery heta va'e kuery mbyte
ikuai avi va'e ma aipoe'i ixupe:

— Porombo'ea, ndeayvu na neremimbo'e kuery pe.

40Ha'e rd ha'e kuery pe ombovai:

— Xee aipoa'e pévy: Ha'e kuery okyriri va'e rire ita
eteve voi oporaei 'radgue — he'i.

Jerusalém tetd Jesus oexa vy ojae'oague
41Jesus ova€ ovy vy tetd oexa vy ojae'o.
42Ha'e vy aipoe'i:
— Kova'e 4ra rexa kuaa va'e rire nemoingo poraara ou
va'e. Tef aj ha'e nunga ndoikuaa ukaai ndevy.
43 Mba'eta ovaé 'rd nderovaigua kuery ndejokopa agua
ara, jova-jovai katy gui nemboty heravy agua.
44 Nerenda ombovaipa vy ojukapa 'rd nememby kuery. Nei
petei ita ma ndoejai 'rd amboae ita dry, ndea py aju tei
ndaxerexa kuaai rire.
Mateus 21.12,13; Marcos 11.15-17

* T “ " s 0 .
19:38 Salmo 118.26 19:42 “Ndee” he'ia py ma petel'i pe rami ijayvu
tel tetd pygua kuery ha'e javive pe.

45Ha'e gui templo py oike vy oipe'apa mba'emo vendea
kuery ha'e py ikuai va'ekue.
46 Ha'e vy aipoe'i ha'e kuery pe:

— Ipara oiny “Xero ma onhembo'e atyri oi” 'ea va'eri
peé ma pejapo imonda va'e onhemiaty rami.”

Templo py nhombo'eague
47 Ko0'é nhavd Jesus nhombo'e oikovy templo py. Ha'e
rd sacerdote yvatekueve va'e, lei re nhombo'e va'ety ha'e

heta va'e ruvixa kuery ma ojukaxe okuapy,”
48 tef ndojuka uka kuaai teri, heta va'e kuery ha'e javi
ojapyxaka vy ojou pora okuapy ramo.

20
Mateus 21.23-27; Marcos 11.27-33
1 Petei dra templo py Jesus ombo'e oiny heta va'e

kuery. Ayvu pord omombe'u jave oia py jogueru sacerdote
yvatekueve va'e, lei re nhombo'e va'ety ha'e nhomongeta
va'ety kuery.
ZHa'e vy aipoe'i okuapy ixupe:

— Emombe'u orevy mava'e po'akaa rupi pa ha'e nunga
rejapo reikovy. Mava'e tu nembopo'aka?

3Ha'e ramo ombovai:

— Xee voi aporandu ta pévy. Pemombe'u ke:
4 Jodo nhomongaraia pa yva guigua tyra avakue guigua
raka'e? — he'i.

5Ha'e ramo ha'e kuery joupe-upe ranhe aipoe'i okuapy:

—“Yvagui”, ja'e ramo “Mba'e re tu ha'vy ndapejeroviai
hexe?” he'i 'rd nhandevy.
© Ha'e ra “Avakue gui”, ja'e ramo ma heta va'e kuery
nhandeapipa 'rd ita py, mba'eta ha'e kuery oikuaa Jodo
profeta oikoa — he'i okuapy.

* *
19:46 Isafas 56.7, Jeremias 7.11 19:47 Mateus 21.14-17

7Ha'e rami vy ombovai:

— Ore ma ndoroikuaai.

8 Ha'e ra Jesus ju ombovai:

— Xee voi peé kuery pe namombe'ui 'rd mava'e po'akaa
rupi pa ha'e nunga ajapo aikovya.

Mateus 21.33-44; Marcos 12.1-11

9 Ha'e rire pova'e ayvu ju Jesus omombe'u heta va'e
kuery pe, mba'emo re ombojoja vy:

— Petei ava onhot§j uva, ha'e vy omboaxa opena va'erad

kuery po py. Ha'e gui ma guekoa gui oguata oiko are agua
katy.
10 Omono'da 4ra ovaé ramo opena va'e kuerya py ombou
petei guembiguai, ixupe uva'a ome'é okuapy agud. Ha'e
ramo ha'e kuery oinupa ha'e ojavyky rei marire ombojevy
rive ju.

11— Amboae guembiguai ju ombou. Ha'e ramo ha'eva'e
voi oinupdmba. Ojavyky rei rire ombojevy rive ju.

12 — Ha'e gui mboapya ma ombou. Ha'e va'e re voi
ojeaipa ma rire omoxé ju avi.

13 — Ha'e ramo uvaty ja aipoe'i ojeupe: “Mba'e nda'u
ajapo 'rd? Amondouka 'rd xera'y ayvu ete va'e. Xapy'a rei
rd ko omboetea 'r3d”, he'i.

14— Ha'e rami tei opena va'e kuery ta'y oexa vy aipoe'i
joupe-upe: “Peva'e ma uvaty jard ete. Jajuka na, uvaty
nhandevy ju opyta agud”, he'i okuapy.
15Ha'e vy uvaty gui oguenoé vy ojuka.

— Mba'e nda'u uvaty ja ojapo 'rd ha'e kuery re?

16 Ha'e ou vy omomba 'rd opena va'ekue, ha'e amboae
kuery pe ju omboaxa 'rd uvaty — he'i.

Ha'e rd ha'e va'e ayvu oendu va'e kuery aipoe'i:

— Ha'e nunga ete ta'vy toiko eme.

17Ha'e rd Jesus ha'e kuery re oma'é vaipa vy aipoe'i:

— Mba'e he'ia tu ha'vy ipara: “Oo apoa kuery
ita ndoipotai va'ekue opyta omboeteve pyrd, tenonde
pyguara”, he'ia.*

18 Ha'e va'e ita re ho'a va'e ha'e javi opémba 'rd. Ha'e
amongue ary ita ho'a ramo iku'ipa 'ra.
Mateus 22.15-22; Marcos 12.13-17

19 Ha'e jave ae lei re nhombo'e va'ety ha'e sacerdote
yvatekueve va'e ojopyxe tei, ha'e kuery re ri ty ra'e
ijayvua oikuaa vy. Ha'e rami tef heta va'e kuery gui okyje
guive.

20 Ha'e rami vy oikuaa pota okuapy hexe, amongue pe
perata ome'€ guive, heko pora va'e rami onhemoingo vy
ayvu py omoi vai vy huvixa po py omboaxa agua.

Z1Ha'e vy ixupe oporandu vy aipoe'i:

— Porombo'ea, ore roikuaa ndee ndeayvu ha'e ren-
hombo'e porda. Ndereikuaa pota rei avave re, ha'e anheté
rupi renhombo'e Nhanderuete oipota va'e re.

22 Ha'evea rami ri nda'u César pe nhame'é imposto repy,
tyra pa any?

23 Ha'e ra Jesus ma ha'e kuery omofi vaixea oikuaa vy
ombovai:

24 — Pexa uka ha'vy xevy petei hatd'i va'e. Mava'e
ra'angaa ha'e mava'e rery ha'vy oi?

Aipoe'i okuapy:

— César mba'e ri.

Ha'e ramo Jesus aipoe'i ha'e kuery pe:

25 — César mba'e ri rd peme'é ha'vy César pe. Ha'e rd
Nhanderuete pegua ma Nhanderuete pe ae 'rd peme'é —
he'i.*

* *
20:17 Salmo 118.22-23 20:25 Romanos 13.7

26 Ha'e rami ra heta va'e kuery oendua py ha'e kuery
ndojopy reguai ayvu py. Ombovai kuaa rd oendu vy
okyririmba guive onhemondyipa vy.

Mateus 22.23-33; Marcos 12.18-27
27 Ovaé avi amongue saduceu kuery. Ha'e kuery ma

nhanhemboete ju 'rda ndogueroviai va'e.
28 Ha'e vy oporandu okuapy ixupe:

— Porombo'ea, Moisés oeja raka'e po rami ipara va'e:
“Amongue ta'y e'y re omano ramo tyvy ju omenda 'ra
imeve'y va'e re, omano va'ekue ra'yra va'ekue oguereko
agud”, he'iague.”

29 Ha'e gui ikuai raka'e sete joegua. Tujave va'e ma
omenda va'ekue ri omano ta'y e'y re.

30 Ha'e ramo tyvy mokoia va'e, ha'e gui mboapya va'e ju
omenda ranhe imeve'§ va'e re.

31Ha'e rami py sete-ve omano ta'y e'y re meme.

32Ha'e gui mae ma kunha va'e avi omano.

33 Ha'e gui onhemboete jevya ara nda'u mava'e ete'i 'ra
oiko kunha va'e me, kunha va'e re sete-ve omenda rire?
— he'i.

34Ha'e rd Jesus ombovai ha'e kuery pe:

— Ko yvy re ikuai va'e ma omenda ha'e nhomomenda
'ra.

35 Ha'e rd dra pyau onhemboete agud dra oupity agud
oiporavo pyre ma nomendavei, nei nanhomomendavei
ma 'ra.

36 Nomanovei ma 'ra guive, mba'eta omboete ju rire anjo
kuery rami ma 'ra ikuai Nhanderuete ra'y kuery ikuai vy.
37 Ha'e gui omano va'ekue onhemboete ju agui regua
ma Moisés ae ombopara. Mba'eta yvyra rogue okai
va'e omombe'ua py Senhor pe “Abrado, Isaque ha'e Jacd

. *
Ruete”, he'i va'ekue.

% . * o
20:28 Deuterondmio 25.5 20:37 Exodo 3.6

38 Ha'e nunga rupi Nhanderuete ma omanogue Ruete e'y
oiko, ha'e ra oikove va'e Ruete, ixupe pavé oikove ramo —
he'i.*

39Ha'e ramo lei re nhombo'e va'ety regua aipoe'i:

— Porombo'ea, rembovai pora — he'i.

40 Ha'e va'e rire avave rei nda'ipy'a guaxuvei ixupe opo-
randu agua.
Mateus 22.41-45; Marcos 12.35-37

41Ha'e gui ma ha'e kuery pe ju Jesus oporandu:

— Mba'exa nda'u Cristo reko re pendeayvu vy aipopeje
Davi ramymino oikoa rami?

42 Mba'eta Davi eteve voi aipoe'i Salmo py: “Senhor
aipoe'i xe-Senhor pe: ‘Eguapy ke aiporu kuaa regua re,
43 ndepy guyry nderovaigua kuery amoi e'ya ja’, he'i
va'ekue.”*
44 Ha'e rami vy Davi voi “Senhor” he'i ixupe. Mba'exa tu
ha'vy hamymino avi ri oiko?*

Mateus 23.1-7; Marcos 12.38-40

45 Heta va'e kuery ha'e javi oendua py Jesus aipoe'i
guemimbo'e kuery pe:

46 — Penheangu ke lei re nhombo'e va'ety kuery gui,

mba'eta ha'e kuery onhemonde 'rd ao puku py, ha'e tetd
mbyte rupi oipota 'rd oxaruraa pord. Onhembo'eaty py
ha'e ngaru oia py oguapy 'rd tenda tenondeve oi va'e py
anho.
47 Ha'e rami avi ha'e kuery ogueraa rivepa 'rd imeve'y
va'e kuery ro gui oipota va'e, ha'e onhemboeko poraxe vy
onhembo'e are 'rd. Ha'e nunga rupi ha'e kuery opaga raxa
ete 'ra.

21

Marcos 12.41-44

* * *
20:38 1 Corintios 6.14 20:43 Salmo 110.1 20:44 Romanos 1.3,4

1Jesus templo py oma'é oiny vy oexa oguerekopa va'e
kuery perata ome'é vy hyru py omoi ra.
Z Oexa avi petei imeve'y va'e omoi rd mokoi hata'i va'e
ndovareive'i va'e.
3Ha'e vy aipoe'i:
— Anheté aipoa'e pévy: Peva'e imeve'y va'e ipori-
aukue'ia ramive pavé gui ome'é retave.
4 Mba'eta amboae kuery ma hembyrekue gui rive ome'é.
Ha'e rd peva'e ma iporiaukue'ia ramive mba'emo'i ojogua
agud oguereko va'ekue ha'e javi'i omof.
Mateus 24.1,2; Marcos 13.1,2
5 Amongue ijayvu templo ojou porada rupi, mba'eta ita
pord ha'e ome'é mbyre py ombojeguaa rire.
6Ha'e ramo Jesus ombovai:
— AJ pexa pa peva'e nunga? Ovaé 'rd oitypaa dra, nei
petei ita amboae ita 4ry ndopytai agua.
Mateus 24.3-13; Marcos 13.3-13
7 Oporandu okuapy ixupe:

— Orembo'ea, araka'e 'rd tu ha'e nunga oiko? Mba'exa
tu roikuaa 'rd ovaé rai'i maa?

8 Ombovai:

— Penheangu ke ha'vy penhembotavy uka e'y agua.
Mba'eta heta 'rd ou xerery rupi “Xee ae ri”, e'y vy “Ovaé
ma hora”, he'i rive va'e. Tapeo eme hupive.

9 Penhemondyi eme “Joe opu'd” 'ea rd pendu vy, nei
“Huvixa kuery re opu'd”, 'ea tei. Ha'e nunga ranhe 'rde
oiko tei opa agud e'y teri — he'i.

10 Aipoe'i avi ha'e kuery pe:

— Petei-tel tetd pygua kuery opu'd 'rd amboae tetd
pygua re, ha'e petei-tei regua amboae regua re 'ra opu'a.
11'Yvy oryryi 'rd, oiko 'rd mba'eaxy vaikue ha'e karuai.
Oiko 'rd nhomondyipaa, yva re hexa pyra tuvixa va'e voi.

12 Ha'e nunga oiko e'j mbove pendejopya ha'e pen-
emoingo axya 'rd. Xerery rupi pendekuai ramo pender-
eraa 'rd onhembo'eaty py, nhui py ha'e huvixa kuerya py.
13 Ha'e nunga pendere oiko 'rd ayvu pemombe'u agua.

14 Ha'e nunga rupi pendepy'a eta rei eme pembovai agua
re.

15 Mba'eta xee ae 'rd ame'é pendeayvurd ha'e

pene'arandu agud, pendere ija'e e'j va'e kuery
nda'ipo'akai, nei nombovai kuaai agua rami.
16 penderu kuery voi penembo'a uka 'rd, penderegua,
penetard ha'e peneirti kuery voi, amongue pendejukaa 'ra
guive.
17 Xerery kauxa pavé nda'ija'evei 'rd pendere.
18 Ha'e rami tef nei petei pende'a nokanhyi 'ra peneaka
guigua.
19 Pef atda py pereko riae 'rd penenhe'é.

Mateus 24.15-22; Marcos 13.14-20

20 — Ha'e gui xondaro kuery Jerusalém tetd ojokopa ra
pexa vy peikuaa 'rd ombovaipa ta maa.
21Ha'e ramo Judéia pygua kuery tonhamba yvyty re. Teta
py ikuai va'e voi toopa, mba'ety rupi ikuai va'e voi toike
eme teta py.
22Ha'e va'e 4dra ma nhombopagapaa 4ra, ipara oinya ha'e
javi ojeupity agua.

23 — Ha'e va'e ara ma nda'evei 'rd imemby ryru'i ha'e
imemby kambu va'e pe. Mba'eta yvy re oiko 'rd teko axy
kova'e kuery mbopagaara.

24 Ojukaa 'rd kyxe py, ha'e escravo-ra ogueraapaa 'rd yvy
jave rupi. Judeu e'y va'e kuery po'akaa dra opae'jajaha'e
kuery opyrémba 'rd Jerusalém teta re.

Mateus 24.29-31; Marcos 13.24-27

25— Kuaray, jaxy ha'e jaxy-tata re ojekuaa 'ra hexa pyra.
Ye'é revovo ha'e yai opu'a-pu'a va'e gui yvy regua ikuai
va'e nda'evei ha'e ndoikuaai rei 'ra okuapy.

26Yvy re mba'emo vai oiko ta va'e gui avakue onhemondyi
vy ho'apa 'rd. Mba'eta yva re ipo'akakueve ikuai va'e voi
oitypaa 'ra.
27Ha'e gui ma oexaa 'rd Ava ra'y ojeapo va'ekue arai rupi
ou rd opo'aka ha'e guexakimba reve.”
28 Ha'e nunga oiko agui ijypy ramo pevy'a, pemopu'd
peneakd, mba'eta ovaé ta ma pendereraa jepea.

Mateus 24.32-44; Marcos 13.28-37

29 Petei ayvu omombe'u avi mba'emo re ombojoja vy.
Ha'e vy aipoe'i ha'e kuery pe:

— Peikuaa pota figo'y ha'e yvyra ikuai va'e re.

30 Mba'eta hokypa ra pexa vy peikuaa 'rd dra pyau ovaé
rai'i maa.

31 Ha'e rami ae xeayvuague oiko rd pexa vy peikuaa 'ra
Nhanderuete po'akaa ojekuaa agua ovaé rai'i maa.

32 Anheté aipoa'e pévy: Ajgua kuery opae'y re ha'e nunga
ha'e javi oiko 'ra.

33Yva ha'e yvy opa 'rd. Ha'e rd xeayvuague ma ndoaxa
rivei 'ra.

34 — Ha'e nunga rupi peiko kuaa pota pendepy'a pe-
monyé e'y agud opa mara rei pendekuaia, peka'ua, nei
mba'emo ko yvy re ikuai va'e re pepenaa guive, pendere
ha'e va'e dra ou xapy'a e'j agud nhua rami.

35 Mba'eta ko yvy re ikuai va'e ha'e javi re ou 're.

36 Peikuaa pota ha'e pejerure riae mba'emo oiko va'era
gui peo jepe agud, ha'e Ava ra'y ojeapo va'ekue renonde
pene'ai agud.”

Jesus jjayvu rd heta va'e kuery ojapyxaka okuapyague
37 Ko'é nhavd Jesus nhombo'e oikovy templo py. Ha'e
gui pyavy ma oo 'rd Oliveiras yvyty re oke agua.

* *
21:27 Daniel 7.13-14 21:36 Lucas 12.35-48

38 Ha'e rd heta va'e kuery ha'e javi ma aje'ive reve 'ra
jogueraa templo py ijayvu ra ojapyxaka agua.

22

Mateus 26.1-5; Marcos 14.1,2
1 Ovaé rai ma ngaru mbojape imbovua revegua e'y
“Pascoa” 'epy va'e ara.
2 Sacerdote yvatekueve va'e ha'e lei re nhombo'e va'ety
kuery oikuaa pota okuapy mard rami vy pa Jesus ojuka
agui, mba'eta heta va'e kuery gui okyje.”
Mateus 26.14-16; Marcos 14.10,11
3 Ha'e gui ma Satanas ipo'aka petei hemimbo'e kuery
doze ikuai va'e regua Judas Iscariotes hery va'e py'a re.
4 Ha'e ramo 0o jogueroayvu agud sacerdote yvatekueve
va'e ha'e jopya ruvixa kuery reve, ha'e kuery pe Jesus
ojopy uka agua re.
5Ha'e ramo ha'e kuery oguerovy'a vy ixupe ijayvu perata
ome'é agua re.
¢ Judas ojou pora vy oikuaa pota ha'e kuery pe ojopy uka
agud pavé opu'de'y re.
Mateus 26.17-19; Marcos 14.12-16
7 Ovaé ma ngaru mbojape imbovua revegua e'y Pascoa
ara okaru agua.
8 Ha'e ramo Jesus omondouka Pedro ha'e Jodo. Ha'e vy
aipoe'i:
— Tapeo, pereko katu Pascoa ara jakaru agua.
9Ha'e rd oporandu ixupe:
— Mamo tu reipota roguereko katu?
10 Jesus ombovai:
— Tetd py pevaé vy peovaexi 'rd petel ava yryru
revegua. Tapeo hupive opy oikea peve.

*
22:2 Joao 11.47-57

11 Hoo va'e pe ke aipopeje: “Orembo'ea oporandu uka
kuri ndevy: Mamo pa of opy ja'o Pdscoa dra xeremimbo'e
kuery reve rokaru agua?” he'i uka.
12Ha'e ramo oexa uka 'rd pévy petei opy ja'o tuvixa va'e
opa mba'e ofa. Ha'e py ae 'rd pereko katu — he'i.

13 Ha'e rami ra jogueraa vy ojoupa Jesus aipoe'iague
rami. Ha'e vy oguereko katu Pascoa dra okaru okuapy
agud.

Guemimbo'e kuery reve Pdscoa dra opa vygua okaru
okuapyague
14 Ha'e gui hora ovaé ramo mesa py Jesus oi apdstolo

kuery reve.*
15Ha'e vy aipoe'i ha'e kuery pe:

— Xee ma kova'e Pascoa dra akaruxe ete pendereve,
aiko axy e'y mbove'i.

16 Mba'eta aipoa'e pévy: Nda'uvei ma 'rd kova'e nunga
Nhanderuete po'akaa py ojeupity e'ya ja — he'i.

17Ha'e gui ojopy karo. Oguerovy'a vy aipoe'i:

— Pejopy, pemboja'o jomeme.

18 Xee aipoa'e pévy: Ay gui ma nday'uvei ma 'ra uvarykue,
Nhanderuete po'akaa ovaé e'Va ja.
Mateus 26.26-29; Marcos 14.17-26

19 Petel mbojape ju ojopy. Ha'e vy oguerovy'a ma vy
oipe'a-pe'd'i vy ome'é. Aipoe'i:

— Kova'e ma xerete peé kuery re vy ame'é va'erd regua.
Gui nunga pejapo 'rd xere penema'endu'aa rupi — he'i.

20 Ha'ekue rami ju okarupa ma rire karo ojopy vy
aipoe'i:

— Kova'e karo ma xereve guard ipyau va'e ajapo va'e
regua, peé kuery re vy xeruguy amoé uka ta va'e rupi.
21Ha'e rami tei xejopy uka nhemiara of avi xereve mesa
py.

*
22:14 Mateus 26.20,27-29

22 Mba'eta Ava ra'y ojeapo va'ekue ma hekora ipara oia
rami ae 'rd oo. Ha'e rd ijopy uka nhemiare pe ma nda'evei
ete 'rd — he'i.

23 Ha'e ramo joupe-upe oporandu okuapy mava'e ete'i
pa ha'e kuery regua ojopy uka 'rda re.

Yvatekueve va'e yvyive va'e rami ikuai agud re ijayvuague

24 Hemimbo'e kuery joo rami e'j-e'y ijayvu okuapy
mava'e ete'i pa joegui yvateve va'ea oikuaaxe vy.
25Ha'e rami rd Jesus aipoe'i ha'e kuery pe:

— Yvy regua huvixa kuery ipo'aka 'rd ha'e kuery re,
ha'e ipo'akakue pe “Ojapo pord va'e”, 'ea 'ra.
26 Ha'e rd pende kuery ma ha'e rami e'y 'rd. Ha'e rami
'rdgue py peé kuery va'e regua joegui yvatekueve va'e ma
yvyigueve rami 'rd ikuai. Joguerekoa ma nhoembiguai
rami 'r3 ikuai.*
27 Mba'eta mava'e nda'u joegui yvateve: mesa py oi va'e
tyrd pajoupe ojarava'e? Mesa py oiva'e'y teve? Ha'e rami
tei xee ma peé kuery mbyte aiko joupe ojara va'e rami.

28 — Peé kuery ma xereve pendekuai riae va'ekue
xereko a'da ha'e javi rupi.
29Ha'e rami rire xee rombopo'aka Xeru xembopo'akaague
rami avi,
30 xepo'akaa py pe€ kuery avi pekaru ha'e pey'u agua xe-
mesa py, ha'e tenda pepenaaty py peguapy vy Israel kuery
doze regua ikuai va'e re pepena agua.

Mateus 26.31-35; Marcos 14.27-31; Jodo 13.36-38

31 — Simao, Simao, ma'é, Satanas ojerure penderereko
agud trigo ombogua va'e rami.
32Ha'e rd xee ma ajerure ndere, rejeroviaa gui rejepe'a e'y
agud. Ha'e rire rejeko rerova ju ma vy emombaraete nde-
irméo kuery — he'i.

33 Simdo Pedro ombovai:

%k
22:26 Mateus 20.20-28; Marcos 10.35-45; 1 Pedro 5.3



Lucas 22:34 100 Lucas 22:42

— Senhor, xevy pe ha'eve ndereve nhud py aa, ha'e
amano agua voi.

34Ha'e rd Jesus aipoe'ive ju ixupe:

— Pedro, xee aipoa'e ndevy: Kuri uru ava ojapukai
e'§ mbove mboapykue renhemombe'u 'rd xekuaa e'y va'e
rami.

Kyxe re jjayvuague

35Ha'e gui Jesus oporandu ha'e kuery pe:

— Xee romondouka jave perata ryru reve'y, voko,
ha'e pendepy regua reve'y jave pendevy oata teve raka'e
mba'emo?

— Any, mba'eve rei — he'i okuapy.

36 Ha'e ramo aipoe'i:

— Ha'e gui aj gui ma perata ryru pereko va'e peraa,
voko guive. Ha'e kyxe ndaperekoi va'e ma pendecapa
pevende 'rd pejogua agua.

37 Mba'eta xerekord ipara oiny va'e ojeupity 'rde: “Jojuka
rive va'ety rami 'rd oguerekoa”, he'iague rami. Xerekora
ipara oiny va'e ojeupity ta ma — he'i.”*

38 Ha'e rami rd ha'e kuery aipoe'i:

— Senhor, apy ma mokoi kyxe roguereko.

Ombovai:

— Ha'eve mal

Mateus 26.36-41; Marcos 14.32-38

39 Oliveiras yvyty katy ju oo oikoaty rami vy. Hupive
hemimbo'e kuery oje'oi avi.

40 Ooxeague py Jesus ovaé ma vy aipoe'i ha'e kuery pe:

— Penhembo'e ke pendereko a'da py pejeity uka e'y
agud — he'i.

41 Ha'e rd ha'e ma mombyry'i ojepe'a ovy, ha'e gue-
napy'd re oi vy onhembo'e.
42Ha'e vy aipoe'i:

*
22:37 Isafas 53.12

— Xeru, reipota ramo xegui oaxa 'rague kova'e karo.
Ha'e rami avi xee aipota va'e ma toiko eme, ndee reipota
va'e ae toiko — he'i.

43[Ha'e jave ou petel anjo yva pygua omombaraete vy.
44Ha'e rd ojexavai vy hatdve tema onhembo'e ramo hy'ai
voi huguy rami otyky yvy py.]

45 Ha'e gui onhembo'ea gui opu'd ju vy guemimbo'e
kuery ikuaia py oo. Ha'e vy oexa rd okepa okuapy ra'e
iporiau vy.

46 Ha'e ramo aipoe'i ha'e kuery pe:

— Mba'e re tu pekepa ri? Pepu'd katu, penhembo'e

pendereko a'da py pejeity uka e'y agua.
Mateus 26.47-56; Marcos 14.43-50; Jodo 18.1-11

47Ha'e gui ijayvu teri ho'amy reve ovaé ma jogueruvy
heta va'e. Ha'e kuery renonde ou oiny petei hembiguai
kuery doze ikuai va'e regua Judas hery va'e. Ha'e vy Jesus
re onhemboja oova rayvu agua.

48 Ha'e ra Jesus aipoe'i ixupe:

— Judas, reayvu vy 'rde ty'y rejopy uka Ava ra'y ojeapo
va'ekue?

49 Ha'e ramo hexevegua kuery ma oiko ta va'e oexa vy
aipoe'i:

— Senhor, ha'eve pa orekyxe roiporu agua? — he'i.
50Ha'e vy ha'e kuery va'e regua petei omboguai sacerdote
yvateve va'e rembiguai nambi oiporu kuaa regua rupi,
ha'e vy omboi.

>1Ha'e ramo Jesus aipoe'i:

— Tove, ha'eve ma! — he'i vyve inambi re opoko vy
omonguera.

52 Ha'e gui Jesus ijayvu sacerdote yvatekueve va'e pe,
templo rarda ruvixa ha'e nhomongeta va'ety kuery ijop-
yard ou va'e kuery pe guive. Ha'e vy aipoe':

— Peé kuery ma kyxe ha'e yvyra reve ri ty'y peju jojuka
rive va'ety rami xejopy agua?

53 Mba'eta ko'é nhavé templo py peé kuery pendekuaia
rupi aiko tei ndaxejopyi va'ekue. Ha'e rami avi aj ma peé
kuery hora ovag, pyti ipo'aka agua.

Mateus 26.69-75;, Marcos 14.66-72; Jodo 18.15-18,25-27

54 Ha'e kuery ojopy vy sacerdote yvateve va'e ro py
ogueraa. Hakykue Pedro oo avi mombyry'i rupi.

55 Oka mbyte py ojape'e okuapy agua ojatapy ramo Pedro
voi oguapy ha'e kuery reve.

56 Ha'e gui petel tembiguai kunhatai ma Pedro tata
yvyry oguapy oiny rad oexa vy oma'é ngatu hexe. Ha'e vy
aipoe'i:

— Peva'e voi hexeve oiko va'ety.

57Ha'e ramo Pedro onhemboapu vy aipoe'i:

— Kunha, xee tu aexa va'e'j rima — he'i.

58 Ha'e va'e rire amboae ju oexa vy aipoe'i:

— Ndee voi ta'vy ha'e kuery regua teve.

Ha'e ramo Pedro ombovai:

— Ava, xee tu ha'e kuery regua e'j rima — he'i.

59 Aje'i ma rire amboae ju aipoe'i:

— Peva'e tu anheté rima ha'e kuery regua, mba'eta ha'e
voi Galiléia pygua.

60 Ha'e ramo Pedro aipoe'ive ju:

— Ava, xee tu ndaikuaai rima ndeayvua — he'i. Ha'e
ijayvu teri reve uru ava ojapukai nhendu.

61 Ha'e ramove Senhor ojere vy oma'é Pedro re. Ha'e
ramo mae ma Pedro ima'endu'a ma Senhor aipoe'iague
re: “Kuri uru ava ojapukai e'y mbove mboapykue 'ra
renhemombe'u xekuaa e'y va'e rami”, he'iague re.
62Ha'e rami vy Pedro ojepe'a vy ojae'o vaipa.

Jesus rarda kuery ojavyky rei okuapyague
63 Jesus rerekoa kuery ojavyky rei, oungapa guive.”

%k
22:63 Mateus 26.67,68; Marcos 14.65

64 Hexa omo'a vy aipoe'i okuapy:

— Emombe'u ke mava'e ete pa nembota ra'e — he'i.
65 Ha'e vy opa mara hexe ijayvuve tema ayvu vai rupi.

Mateus 26.57-68; Marcos 14.53-65

66 Ko'é aje'ive'i reve nhomongeta va'ety kuery, sacer-
dote yvatekueve va'e ha'e lei re nhombo'e va'ety kuery
onhemboatypa okuapy.” Ha'e vy ogueru ruka omboayvu
agua. Ha'e vy aipoe'i ixupe:

67 — Ndee ma Cristo ri vy emombe'u orevy.

Jesus ombovai:

— Xee anhemombe'u ri ramo peé kuery ndaperoviai 'ra.
8 Ha'e gui xee aporandu ramo peé kuery voi naxembovai
'ra.
69 Ay gui ma voi Ava ra'y ojeapo va'ekue oguapy 'rd
Nhanderuete Ipo'akapa va'e oiporu kuaa regua re — he'i.

70Ha'e ramo ha'e javive aipoe'i:

— Ndee ae ma nhi'a Nhanderuete Ra'y?

Ombovai:

— Peé ae ri tu aipopeje ha'e aikoa rami — he'i.

71Ha'e ramo ha'e kuery joupe-upe aipoe'i:

— Mba'era tu jaipotave hekokue mombe'uara? Mba'eta
nhande kuery ae nhaendu ijuru gui.

23
Mateus 27.1,2,11-14; Marcos 15.1-5; Jodo 18.28-38

1 Ha'e gui ijaty okuapy va'ekue opu'dmba vy ogueraa
Jesus huvixa Pilatos-a py.

ZHa'e py ju hexe ijayvu vy aipoe'i okuapy:

— Kova'e ava ma rojou heta va'e kuery ombo'e vaikue
rei rd, mba'eta aipoe'i huvixa César pegua imposto repy
rome'é ve'y agud. Aipoe'i avi Cristo huvixave oikoa rami
— he'i okuapy.

3Ha'e rami ra Pilatos oporandu ixupe:

*
22:66 Jodo 18.19-24

— Ndee ma nhi'a judeu kuery pegua huvixave?

Jesus ombovai:

— Ndee ae ma aipo're — he'i.

4 Pilatos aipoe'i sacerdote yvatekueve va'e ha'e heta
va'e kuery ijaty va'e pe:

— Xee ma mba'eve py ndajoui kova'e ava otekoavyague.

5Ha'e ramo ha'e kuery aipoe'ive tema:

— Ha'e rami avi ojapo heta va'e kuery opa mara rei ikuai
agud rami, Judéia ha'e javi rupi ombo'e vy, Galiléia py
omboypya gui apy peve — he'i okuapy.

¢ Ha'e rami Pilatos oendu vy oporandu Galiléia pygua
paa re.
7Ha'e vy huvixa Herodes openaa pygua oikoa oikuaa vy
ha'e va'e pe ju omboaxa, mba'eta ha'e jave py Jerusalém

o~ . k
py of avi ramo.

Herodes renonde ju Jesus ojexa ukaague
8 Herodes ma Jesus oexa vy ovy'a vaipa, mba'eta yma
ma oexaxe, hekokue oendu rire. Oexaxe avi hexa pyra
ojapo ra.
9Ha'e rami vy opa mar3 re oporandu tei Jesus mba'eve py

nombovai.
10 Sacerdote yvatekueve va'e ha'e lei re nhombo'e va'ety

kuery ha'e py ikuai avi va'e ma hekokue ramigua
omombe'u okuapy ijayvu rei vy.
11 Ha'e rami rd Herodes oguereko vaikue rei oxondaro
kuery reve. Ha'e vy petel ao ipordve va'e py omon-
hemonde vy Pilatos-a katy ju omondouka.
12 Ha'e va'e 4ra guive Herodes ha'e Pilatos joayvu, joe
nda'ija'ei ete va'ekue ri.

Mateus 27.15-26; Marcos 15.6-15; Jodo 18.39-19.16

23:7 Huvixa Herodes ma Galiléia yvy re opena va'e (Lucas 9.7-9). Ha'e
nunga rupi ixupe ju Pilatos omboaxa Jesus.

13Ha'e gui ma Pilatos omboatypa sacerdote yvatekueve
va'e ha'e huvixa kuery heta va'e kuery reve.
14Ha'e vy aipoe'i:

— Kova'e ava ma peé kuery peru kuri penetard kuery
opa mard rei ombo'ea rami peikuaa vy. Ha'e gui ma
pendua py xee amboayvu tei mba'eve rei ndaikuaai pen-
deayvuague ramigua.
15Nef huvixa Herodes voi ndoikuaai kuri. Ha'e rami vy ae
xea py ju ombou. Ha'e nunga rupi xee aikuaa ra mba'eve
ndojapo vai omano agua.

16 Ha'e rami vy ainupa uka ta, ha'e gui ma apoi uka ju 'ra
— he'i.

17[Mba'eta ngaru oikoa 4ra nhavd opoi jepi 'rd petei nhua
py oi va'e.]

18 Ha'e rami ra heta va'e kuery ha'e javi ojapukai vy

— Eraa upe va'e, ha'e vy epoi Barrabds orevy — he'i
okuapy.

19 Barrabas ma nhuad py oi, tetd rupi nhomopu'dmba rei
ha'e jojukaague re.”

20Ha'e gui ma Pilatos ma teigue ju aipoe'i Jesus opoixea
rami.

21 Ha'e rami tei ha'e kuery ma hatdve tema ojapukai

okuapy:

— Emof kuruxu re, emoi kuruxu re! — he'i okuapy.

22 Ha'e ramo mboapykuea ma Pilatos oporandu ha'e
kuery pe:

— Mba'e nunga py tu ojapo vai raka'e? Xee ma hexe
mba'eve ndaikuaai ajuka uka agud. Ha'e nunga rupi
ainupd ukapa rire apoi ju 'rd — he'i.

23 Ha'e rami ra katuve ma hatdve tema ojapukai okuapy
kuruxu re omoi agud re. Ha'e kuery ojapukaia ipo'aka.
24Ha'e ramo Pilatos ojapo nho ha'e kuery ojerurea.

*
23:19 Atos 3.13,14

25Ha'e rami vy opoi nhomopu'amba rei va'ety jojukaague
py nhua py oi va'e. Ha'e rd Jesus ma omboaxa ha'e kuery

oipotaa rami oguereko agua.
Mateus 27.32; Marcos 15.21
26 Ha'e gui ma Jesus reraa kuery ovaexi petei ava Cirene

pygua Simao hery va'e, mba'ety gui ou va'ekue. Ha'e vy
ha'e va'e axi'y ary ju omoi kuruxu, Jesus rakykue ogueraa
agua.

Jesus ojuka agud katy ogueraa ague

27Hakykue heta oje'oi, amongue kunhague voi ipy'a vai
Vy opexo re oipete-pete oje'oivy.
28 Ha'e rami rd Jesus ojere vy aipoe'i ha'e kuery pe:

— Jerusalém memby kuery, pejae'o eme xere, ha'e ra
pendejee ha'e penememby kuery re 'rd pejae'o.
29 Mba'eta ovaé 'rda aipopeje agud dra: “Ovy'a ete 'ra
imemby e'y va'e, noikuavai, nei nomokambui va'e”, peje
agua.
30 Ha'e va'e dra aipopeje 'rd yvyty pe: “Pe'a ke ore'ary”,
ha'e yvy'd'i pe “Oreao'i ke” peje 'rd.*
31 Mba'eta yvyra pyau re ha'e rami ojapoa rire, mba'e tu
ojapoa 'rd ipirukue re? — he'i.t

32Mokof avi ogueraa joapo vai va'ety hexeve ojuka agua
katy.
};\/Iateus 27.33-44; Marcos 15.22-32; Jodo 19.17-27

33 Ha'e gui ma petei henda py ovaé Calvario 'epy va'e
py. Ha'e py omoi kuruxu re, joapo vai va'ety kuery guive:
petei ijaxu e'ya re, ha'e rd amboae ma ijaxua re.

34Ha'e ramo Jesus aipoe'i:

* 23:30 Oséias 10.8, Lucas 21.20-24; Apocalipse 6.15-17 T 23:31 “Yvyra
pyau oapya agud rami e‘}~7 opyta va'e” he'ia ma heko pOI'gl va'e
re ijayvu vy, ha'e rd “Ipirukue” he'ia ma opaga agua rami
ikuai va'e re ijayvu vy (Ezequiel 20.47, 21.3).

— Xeru, eperdoa ke, mba'eta ha'e kuery ndoikuaai
mba'e pa ojapoa — he'i.

Ha'e gui ma ijao omboja'o-ja'o xortea oexa vy.
35Heta va'e kuery ha'e py ikuai va'e oexa okuapy oiko va'e.
Huvixa kuery voi ojojai rei vy aipoe'i:

— Amboae kuery ogueraa jepe rire ha'e ae ju tojereraa
jepe, anhet€ ri Cristo Nhanderuete rembiporavo oiko vy
— he'i okuapy.

36 Xondaro kuery voi ha'e rami ojojai rei reve onhem-
boja vy vinagre ogueru oy'u agud. Ha'e vy aipoe'i:

37 — Judeu kuery pegua huvixave ri reiko vy ejereraa
jepe ha'vy ndee ae — he'i.

38 Inhakd 4ry omoia avi ipara [grego, romano ha'e
hebraico ayvu py]: “Kova'e ma judeu kuery pegua huvixave”
he'ia.

Mokoti joapo vai va'ety ijayvuague

39 Petei joapo vai va'ety kuruxu re oi va'e ojojai rei vy
aipoe'i ixupe:

— Ndee Cristo e'§ ri ty'y? Ejereraa jepe na ndee ae, ore
avi.

40Ha'e rd amboae ma oirti ombovai vy ijayvu ete ixupe.
Ha'e vy aipoe'i:

— Nhanderuete renonde tei ndee neremoi va'e ty'y
rejererokyje agud? Mba'eta peva'e rami nhanembopagaa.
41 Ha'e gui nhande ma ha'evea rami jajexavai, jajapoague
py japaga agud. Ha'e rd peva'e ma mba'eve ndojapo vai —
he'i.
42Ha'e vy aipoe'ive ju:

— Jesus, nema'endu'a ke xere ndepo'akaa rupi reju jevy
ma vy.

43Jesus ombovai:

— Anheté aipoa'e ndevy: Kova'e drave rei 'rd xereve

'amba mar3 e'y py — he'i.
Mateus 27.45-56; Marcos 15.33-41; Jodo 19.28-30

44 Kuaray mbyte rai'i jave kuaray naexakavei. Yvy jave
re pytlimba kuaray ojero'a puku peve.
45Ha'e gui henda iky'a e'y va'e ropy ajukue oké regua oi
va'e oxoro mbyte rupi.

46 Ha'e gui ma Jesus ojapukai at:

— Xeru, ndepo py amboaxa xenhe'é — he'i. Po rami
jjayvu vyve omano.”

47 Ha'e nunga xondaro ruvixa oexa vy omboete Nhan-
deruete. Ha'e vy aipoe'i:

— Anheté ae ra'e kova'e ava heko pora va'ekue — he'i.

48 Heta va'e kuery ha'e py mba'emo oiko va'e oexa agua
ijatypa va'ekue ojepe'apa ju, ipy'a vai vy opexo re oipete-
pete reve.
49 Ha'e rd Jesus rexaaty kuery ha'e kunhague Galiléia
guive hupive oje'oi va'ekue ma mombyry'i opytapa
okuapy oma'é agua.

Mateus 27.57-61; Marcos 15.42-47; Jodo 19.38-42

50 Petef ava oiko avi José hery va'e, nhomongeta va'ety
kuery regua heko pora va'e.
51 Ha'e va'e ma ndojou porai oirii kuery ojapoague. Ha'e
ma judeu kuery rekoa Arimatéia pygua, Nhanderuete
po'akaa oard oikovy va'e.
52Ha'e va'e ma Pilatos-a py oo vy ojerure Jesus retekue re.
53 Ha'e rami vy yvyra gui omboguejy vy onhova ajukue
xii pord va'e py, ha'e petefi itaova re 0jo'o pyre py onhono
pora, avave rei nonhono poraai teria py.
54 Ha'e va'e dra ma mba'emo oguereko katupaa dra, ha'e
sabado ovaé rai'i ma.

3
23:46 Salmo 31.5

55 Galiléia gui kunhague Jesus rupive ou va'ekue oje'oi
avi oexa agud itakua hetekue onhono poraague.
56 Ha'e vy ojevy ju heakud pora va'e oguereko katu agua
imoeakudara.

Ha'e gui sdbado 4ra ma opytu'u ranhe okuapy ojapo uka
pyre rami vy.

24

Mateus 28.1-8; Marcos 16.1-8; Jodo 20.1-13

1Semanaijypya dra aje'ive reve kunhague ma hupa katy
ju oje'oi, heakud pora va'e oguereko katu va'ekue ogueraa
VY.
2Ha'e kuery oexa rd ita ombojerea ma ra'e itakua roké gui.
3 Ha'e kuery oike tef Senhor Jesus retekue ma ndojoui.

4 Ha'e gui ma ha'e kuery ndoikuaai rei okuapy jave
mokoi avakue ojexa uka ijao hexakdmba va'e.

5 Ha'e ramo kunhague okyje vy yvy re anho oma'é
joguerokuapy. Ha'e ramo ha'e kuery pe avakue aipoe'i:

— Mba'e re tu peka oikove va'e omanogue rupa rupi?

6 Ha'e va'e ma apy noivei ma, onhemboete ju ma. Pen-
ema'endu'a ke Galiléia py teri oiko vy ijayvuague re:

7 “Ava ra'y ojeapo va'ekue ma omboaxaa 'rd heko vai
va'e kuery po py. Kuruxu re omofi rire mboapy araa py
onhemboete ju 'rd”, he'iague re.

8 Ha'e ramo mae kunhague ima'endu'a ijayvuague re.
9Ha'e rami vy hupa gui ojevy vy omombe'upa hemimbo'e
kuery onze-ve va'e ha'e hexevegua kuery ha'e javi pe.

10 Apdstolo kuery pe omombe'u va'e ma Maria Madalena,
Joanaha'e Maria Tiago xy va'e. Ha'e kuery reve oo va'ekue

voi omombe'u.
11 Ha'e rami tei apdstolo kuery pe ra ha'e va'e ayvu

omombe'u rive merami. Ha'e vy ndogueroviai.
12 Ha'e rd Pedro ma opu'd vy onha ovy hupa katy.
Ha'e gui ojeyvy reve oma'é vy mba'eve ndoexai, ajukue

inhovaague e'y vy. Ha'e vy ngoo katy ju oo, mba'emo oiko
va'ekue gui onhemondyi reve.
Marcos 16.12,13

13Ha'e va'e drave ha'e kuery va'e regua mokofi jogueraa
petei tekoa Emaus 'epy va'e katy, Jerusalém tetd gui dez
quilémetro rivyvyia katy.
14 Ha'e va'e kuery ma mba'emo oiko va'ekue ha'e javi re
ijjayvu jogueravy.
15 J[jayvu tema jogueravy jave Jesus oupity vy oo avi ha'e
kuery reve.
16 Ha'e rami tei ha'e kuery ndoexa kuaai ranhe, hexa
mo'da va'e rami.

17Ha'e ramo Jesus oporandu:

— Mba'e nunga re tu pendeayvu peovy peguataa rupi?

Ha'e ramo ha'e kuery opyta iporiau reve.
18Ha'e kuery regua petei ombovai, Cleopas hery va'e. Ha'e
vy aipoe'i:

— Jerusalém tetd py reiko avi va'eri ndereikuaai teve
kuee rupi mba'emo oiko va'ekue? Ndee anho rima
ndereikuaai teri ra'e — he'i.

19Ha'e ramo oporandu:

— Mba'e nunga tu?

Ombovai:

— Jesus Nazaré pygua va'e re oiko va'ekue. Ha'e va'e ma
Nhanderuete renonde profeta ipo'akapa va'e oiko va'ekue
ayvu py ha'e mba'emo ojapoa py, heta va'e kuery ha'e javi
oexaa rupi guive.

20 Sacerdote yvatekueve va'e ha'e nhanderuvixa kuery
omboaxa imbopagaara po py, kuruxu re ojuka uka agua.
21 Ore kuery ma roexa'd tei Israel kuery reraa jepeara
oikoa re. Ha'e rami avi kova'e dra reve vy mboapy dra ma
ojapo ha'e nunga oikoague.

22 Anhet€ avi amongue ore kuery revegua kunhague ange
oremondyipave ju, mba'eta ko'€ e'y re onhono poraague
py oje'oi

23 tef ndojouvei Jesus retekue. Ha'e vy ojevy vy aipoe'i
anjo oexaague rami oikove jevy maa omombe'u va'e.

24 Oreirdi kuery regua mboae ma onhono pordague py oo
avi oikuaaxe vy kunhague omombe'ua anheté paa. Ha'e
rami tei ndoexai ae — he'i.

25Ha'e rami rd Jesus aipoe'i ha'e kuery pe:

— Napene'arandui ha'e peneaka ratd va'e perovia agua
profeta kuery omombe'u va'ekue.

26 Cristo nda'u ndoiko vai 'rd ri guexakda py oike agua? —
he'i.

27 Ha'e rami vy Moisés ayvukue gui omboypy vy profeta
kuery ha'e javi ayvukue re ijayvu, guekora re ipara oi va'e
omombe'u porave vy.

28 Ha'e gui ma ha'e kuery tekoa ovaéxeague py ovaé
ramo Jesus oove agud re ijayvu.

29 Ha'e rd ha'e kuery ma oguerovaéxe vy aipoe'i:

— Evaé na orea py, mba'eta ka'aru ma, pytdi ma — he'i.
Ha'e ramo ha'e kuery reve ovaé opyta agua.

30 Ha'e gui mesa py ovaémba ma ramo Jesus ma mbo-
jape ojopy vy oguerovy'a. Ha'e vy oipe'd vy ome'é ha'e
kuery pe.

31 Ha'e ramove ha'e kuery rexa ojepe'a ra oexa kuaa ju.
Ha'e rd okanhy xapy'a ha'e kuerya gui.

32Ha'e rami ra joupe aipoe'i:

— Anheté ae rake tape rupi jaguataa rupi nhandepy'a
re nhaendu kuri javy'aa nhandevy kuaxia para omombe'u
pordve rd — he'i.

33 Ha'e vyve opu'd vy Jerusalém katy ju ojevy jogueravy
onze hemimbo'e kuery ijatypa okuapya py amboae kuery

reve.
34Ha'e ramo ha'e va'e kuery ranhe aipoe'i:

— Senhor onhemboete ju vy ojexa uka ma kuri Siméo
pe — he'i okuapy.

35 Ha'e gui mokoive ju omombe'u tape rupi oiko
va'ekue, ha'e mbojape oipe'a rd oexa kuaa ague.

Jodo 20.19,20

36 Ha'e nungakue re ha'e kuery ijayvu teri reve Jesus ae
ojekuaa ho'amy ha'e kuery mbyte.* Ha'e vy aipoe'i:

— Toi peé kuery re mby'a pora.

37 Ha'e kuery onhemondyipa vy “'Ague po ojexa uka”
he'i.

38 Ha'e ramo aipoe'ive ju:

— Mba'e re tu penhemondyipa, ha'e pendepy'a re of ri
ndaperoviai agua?
39 Pema'é ha'vy xepo ha'e xepy re, xee ae aikoa peikuaa
agud. Pepoko na xere perovia agud, mba'eta dgue ma
ndao'oi, nei na'ikdguei xee rami e'y — he'i.
40 Po rami ijayvu vy oexa uka opo ha'e opy.

41Ha'e kuery ovy'a ha'e onhemondyi vy ndogueroviai
teri ra Jesus aipoe'i:

— Mba'eve ndaperekoi pa ha'u va'era?
42 Ha'e ramo ixupe ome'é petei pira mbixy pégue'i [ha'e
ei hetague'i reve].
43 Ha'e ramo ha'e kuery oexaa py ho'u.

Kuaxia para Jesus omombe'u pordveague

44Ha'e gui ma Jesus aipoe'i ha'e kuery pe:

— Pendereve aiko teri vy aipoa'e va'ekue: “Ojeupity
'rde xerekord Moisés lei oeja va'ekue, profeta kuery
ayvukue ha'e Salmo re oia rami”, he'iague.
45Ha'e rami vy ha'e kuery pe omombe'u porave ipara oiny
va'e.
46Ha'e vy aipoe'i:

%
24:36 Mateus 28.16-17; Marcos 16.14

— Po rami ipara oiny: Cristo omano, ha'e gui mboapy
araa py onhemboete ju 'rd va'ekue ae.
47Ha'e gui hery rupi yvy jave re ikuai va'e pe omombe'ua
'rd ojeko rerova agud, ojejavyague omboguepaa agua.
Jerusalém tetd gui ijypy 'ra.
48 Ha'e gui peé kuery ae ha'e nunga mombe'uarad pen-
dekuai.”
49 Ha'e ramo pendevy ambou 'rd Xeru ome'é 'rd va'ekue.
Ha'e nunga rupi pepyta ranhe tetd py, yvate gui penem-
bopo'akaard pendere onhemonde e'ya ja.

Marcos 16.19,20

50 Ha'e gui ma Betania tekoa peve guemimbo'e kuery
ogueraa vy opo oupi reve ogueroayvu pora.
51 Ogueroayvu teri reve ojepe'a ovy ha'e kuerya gui, yva
re oupia heravy ramo.”

52 Ha'e ramo ha'e kuery omboete vy Jerusalém katy
ojevypa jogueravy ovy'a reve.
53 Ha'e vy templo py tema ikuai Nhanderuete omboetea
py.

* * *
24:48 Mateus 28.18-20; Marcos 16.15-18 24:49 Atos 1.6-8 24:51
Atos 1.9-14

